
ᐅᖃᓕᒫᖅᑐᒧᑦ ᓇᓗᓇᐃᖅᓯᔾᔪᑎ

ᐅᓇ ᐅᖃᓕᒫᒐᖅ ᐃᓄᓐᓂᑦ ᐊᖑᑎᓂᑦ ᐃᑲᔪᖅᑐᐃᔾᔪᑕᐅᓇᓱᑉᐳᖅ ᐊᖑᑎᐅᖃᑎᒥᓂᑦ 
ᓄᑲᑉᐱᐊᓂᓪᓗ ᓂᖓᕐᓂᐅᕙᑦᑐᓂᑦ ᐊᑦᑎᔅᓯᑎᑦᑎᒋᐊᕐᓂᕐᒧᑦ ᐃᓄᐃᑦ ᓄᓇᓕᖏᓐᓂᑦ ᐊᕐᓇᓂᑦ 
ᓂᕕᐊᖅᓯᐊᓂᓪᓗ. ᐅᑯᐊ ‘ᐊᑐᒐᔅᓴᐃᑦ‘ ᖃᓄᐃᓕᐅᕈᑕᐅᔪᓂᑦ ᐊᑐᖅᑕᐅᔪᓐᓇᖅᐳᖅ ᒪᒥᓴᖅᑐᓂᑦ 
ᐊᒻᒪᓗ ᐅᖃᓪᓗᕆᔅᓴᓂᒃᑯᑦ. ᖃᓄᐃᓕᐅᕈᑕᐅᔪᑦ ᐃᓄᐃᑦ ᐊᑯᓐᓂᖓᓐᓂᑦ ᐅᖃᖃᑎᒌᓐᓂᑎᒍᑦ 

ᐊᒻᒪᓗ ᐃᒻᒥᒃᑰᖓᔪᑎᒍᑦ ᐊᑐᒐᔅᓴᐅᕗᑦ. ᐊᓯᖏᓪᓗ ᖃᓄᐃᓕᐅᕈᑎᔅᓴᐃᑦ ᑐᕌᖓᕗᑦ ᒪᒃᑯᓂᖅᓴᓄᑦ 
ᐊᒻᒪᓗ ᐊᓯᖏᑦ ᐃᓐᓇᐅᓂᖅᓴᓄᑦ ᑐᕌᖓᕗᑦ. ᐅᑯᐊ ᖃᓄᐃᓕᐅᕈᑕᐅᔪᑦ ᐃᓱᒪᔾᔪᑕᐅᔪᓄᑦ 
ᐃᑲᔪᖅᑐᐃᔾᔪᑕᐅᔪᓐᓇᖅᑯᑦ ᐊᒻᒪᓗ ᑲᑎᒪᒌᖅᑐᓄᑦ ᐅᕿᓪᓕᐅᒥᔾᔪᑕᐅᔪᓐᓇᖅᑯᑦ ᐃᓱᒪᑎᒍᑦ.

ᐃᓱᒪᖅᓱᖅᑯᑎᑦ ᖃᓄᐃᓕᐅᕈᑕᐅᔪᑦ ᐋᖅᑭᒋᐊᕈᒪᓐᓂᕈᕕᒋᑦ 
ᐃᓚᖏᔭᐅᔪᓄᑦ ᐊᕐᕌᒍᒋᔭᐅᔪᑎᒍᓪᓘᕝᕙ ᒪᓕᓪᓗᒋᑦ.

ᐅᖃᐅᓯᖅᑕᐅᔪᑦ ᑭᑉᐹᕆᑦᑐᑦ ᐃᓗᐊᓃᑦᑐᑦ ᐃᓄᓕᕆᔨᓄᑦ  
ᐅᖃᖅᑕᐅᓯᒪᕗᑦ ᐊᖑᑎᓂᑦ ᐃᖅᑲᓇᐃᔮᓕᓐᓂᑦ.

ᐅᑯᐊ ᐊᑐᒐᔅᓴᐃᑦ ᐱᒋᐊᓐᖓᕈᑕᐅᕗᑦ.

ᒪᒥᓴᕐᓂᕐᒧᑦ ᖃᓄᐃᓕᐅᕈᑕᐅᔪᓂᑦ, ᓯᕗᓕᖅᑎᐅᔪᑦ ᐊᖑᑎᓄᑦ ᐅᖃᐅᓯᐅᕙᓐᓂᐊᖅᑯᑦ 
‘ᑐᑭᒧᐊᑦᑎᐅᔪᑎᑐᑦ‘ ᐊᒻᒪᓗ ᐊᖑᑏᑦ ᓄᑲᑉᐱᐊᓪᓗ ᒪᒥᓴᖅᑐᓄᑦ 

ᐃᓚᓕᐅᑎᔪᓄᑦ ᐅᖃᐅᓯᐅᕙᓐᓂᐊᖅᑯᑦ ‘ᐃᓚᒋᔭᐅᔪᓄᑦ.’



ᐃᓕᓴᖅᓯᔾᔪᑏᑦ

ᖁᔭᓕᓪᓗᑕ ᐃᓕᓴᖅᓯᕗᒍᑦ ᖃᐅᔨᒪᔨᒋᔭᐅᔪᓂᑦ ᑲᑎᒪᔨᕋᓛᒃᑯᓐᓂᑦ 
ᐱᔪᒪᔪᖔᕈᑎᓕᐊᖏᓐᓄᑦ, ᓯᕗᓪᓕᐅᔾᔭᐅᖁᔭᖏᓐᓄᑦ ᖃᓄᖅᑑᕈᑎᔅᓴᓄᑦ ᐊᒻᒪᓗ 
ᐃᑲᔪᖅᑐᐃᔾᔪᑎᒋᓂᐊᕐᓗᒋᑦ ᐃᖏᕐᕋᑎᑕᒐᓕᐊᒧᑦ ᐊᒻᒪᓗ ᑐᓴᖃᑦᑕᐅᑎᓕᕆᓂᕐᒧᑦ 
ᐅᐸᓗᖓᐃᔭᕈᑎᓕᐊᒧᑦ ᖃᐅᔨᒃᑲᐃᒋᐊᕐᓂᕐᒧᑦ ᐃᓚᓐᖑᔾᔨᓂᕐᒧᑦ ᐊᖑᑎᓂᑦ  
ᓄᑲᑉᐱᐊᓂᓪᓗ ᓂᖓᕐᓂᐅᔪᓂᑦ ᐊᑦᑎᔅᓯᑎᒋᐊᖅᑎᑦᑎᓂᕐᒧᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ.

ᓅᓪ ᖃᓘᔾᔭᖅ, ᐊᕕᑦᑐᖅᓯᒪᔪᒥᑦ ᑐᑭᒧᐊᑦᑎ, ᑭᕙᓪᓕᕐᒥᑦ ᐃᓄᓕᕆᓂᒃᑯᑦ  
ᐊᒻᒪᓗ ᐃᑲᔪᖅᑐᐃᓂᑎᒍᑦ ᐱᔨᑦᑎᕋᖅᑎᒃᑯᑦ (ᑲᖏᖅᖠᓂᖅ, ᓄᓇᕗᑦ)

ᐱᐅᕆ ᓛᖓ, ᐱᓕᕆᔨ, ᓴᑐᕐᕖᑦ ᐃᓄᐃᑦ ᐊᕐᓇᐃᑦ ᑲᑐᔾᔨᖃᑎᒌᖓᑦ  
ᓄᓇᕕᒻᒥᑦ (ᐃᓄᒃᔪᐊᖅ, ᑯᐸᒃ)

ᓵᓐᑐᕋ ᖃᐅᓐᓇᖅ, ᑐᑭᒧᐊᑦᑎ ᐃᓄᓕᕆᓂᕐᒧᑦ ᐊᑐᐊᒐᕐᓄᑦ, ᕿᑭᖅᑕᓂ  
ᐃᓄᐃᑦ ᑲᑐᔾᔨᖃᑎᒌᖓᑦ

ᐱᐊᓯ ᕼᐊᐃᒐᓐ, ᑐᑭᒧᐊᑦᑎ, ᐊᐃᒪᔪᖓ ᐊᓇᐃᑦ ᑐᐊᕕᕐᓇᖅᑐᓕᕆᔨᒃᑯᑦ  
ᐸᖅᑭᔨᓪᓗ ᕿᒫᕕᖓᑦ (ᑐᒃᑑᔮᖅᑐᖅ, ᓄᓇᑦᓯᐊᖅ)

ᔮᓂ ᒪᐃ ᓄᑲᖅᑎᖅ, ᑐᑭᒧᐊᑦᑎ, ᕆᓱ ᖃᔭᖅ ᐱᓕᕆᖃᑎᒌᑦ

ᓕᓯ ᓇᕿᑕᕐᕕᒃ, ᐱᓕᕆᔨ, ᓄᓇᖃᖅᑳᖅᑐᓄᑦ ᐃᖏᕐᕋᑎᑕᒐᕐᓂᑦ ᑐᓚᑦᑕᕐᕕᒃ,  
ᑲᓇᑕᒥ ᐋᖅᑭᐅᒪᑎᑦᑎᓂᒃᑯᑦ ᐱᔨᑦᑎᕋᕐᕕᒃ

ᔭᓂᕗᕐ ᕼᐊᓐᑐᕐ, ᑲᒪᔨ, ᒪᑭᕕᒃ ᑯᐊᐳᕇᓴᒃᑯᑦ

ᐸᐅᖅᑑᑎᒃᑯᑦ ᐃᓕᓴᖅᓯᕗᑦ ᐊᕐᓇᐃᑦ ᐃᖏᕐᕋᑎᑕᒐᖓᓂᑦ, ᑲᓇᑕᒥ  
ᐊᕐᓇᓄᑦ ᒪᑭᒪᕕᒻᒥᑦ ᐃᑲᔪᖅᑐᐃᓂᖏᓐᓂᑦ ᑮᓇᐅᔭᑎᒍᑦ ᐊᒻᒪᓗ  

ᑲᔪᖏᖅᓴᐃᓂᖏᓐᓄᑦ ᐱᓪᓗᕆᑦᑐᒧᑦ ᐃᖏᕐᕋᑎᑕᒐᕐᒧᑦ.

ᕆᐊᓱ ᖃᔭᖅ ᐱᓕᕆᖃᑎᒌᑦ ᓄᓇᓕᒻᒥᑦ ᑲᑐᔾᔨᖃᑎᒌᖑᕗᖅ ᐊᖑᑎᓂᑦ 
ᐃᑲᔪᖅᑐᐃᓪᓗᑎ ᐊᑲᐃᓪᓕᐅᕈᑎᖏᓐᓂᑦ ᓵᓐᖓᑦᑎᕙᑦᑐᑎ ᐅᓪᓗᒥᐅᔪᒥᑦ  
ᐃᓄᐃᑦ ᐊᑯᓐᓇᖏᓐᓂᑦ.

ᑭᕙᓪᓕᕐᒥᑦ ᐃᓄᓕᕆᓂᒃᑯᑦ ᐊᒻᒪᓗ ᐃᑲᔪᖅᑐᐃᓂᑎᒍᑦ ᐱᔨᑦᑎᕋᖅᑎᒃᑯᑦ  
ᐃᓚᒋᔭᐅᕗᑦ ᐳᓛᕐᕕᒃᑯᑦ ᑲᑉᓗ ᑐᓐᖓᓱᕝᕕᖓᓐᓄᑦ ᐊᒻᒪᓗ ᐃᑲᔪᖅᑐᐃᕙᑦᑐᑎ  
ᐊᒥᓱᑎᒍᑦ ᐃᖏᕐᕋᑎᑕᒐᖏᑎᒍᑦ. ᑭᕙᓪᓕᕐᒥᑦ ᐃᓄᓕᕆᓂᒃᑯᑦ ᐊᒻᒪᓗ  
ᐃᑲᔪᖅᑐᐃᓂᑎᒍᑦ ᐱᔨᑦᑎᕋᖅᑎᒃᑯᑦ ᐊᖁᑎᓪᓗᐊᑕᐅᕗᑦ ᐊᖑᑏᑦ  
ᒪᑭᒋᐊᕐᓂᖓᒃᑯᖏᓐᓄᑦ ᓴᓪᓕᓃᑦᑐᓄᑦ.



ᐃᓗᓕᖏᑦ

ᐱᒋᐊᕈᑎᖓ
ᐊᑐᒐᔅᓴᓂᑦ ᐊᑐᑦᑎᐊᕐᓂᖅ

 ᓯᕗᓪᓕᐅᔪᖅ 1 – ᐱᒋᐊᖅᑎᑦᑎᓂᖅ ᐊᖑᑏᑦ 
ᐃᑲᔪᖅᑎᐅᖃᑎᒌᓐᓂᕐᒥᑦ

ᐊᑐᐃᓐᓇᐅᒪᓂᖏᑦ ᓄᓇᓕᐅᑉ ᐊᒻᒪᓗ ᐃᓄᐃᑦ ᒪᓕᑦᑐᒋᑦ
ᐃᑲᔪᓕᒻᒪᔪᖅ

ᐱᓕᒻᒪᔅᓴᓂᖅ ᐊᒻᒪᓗ ᑐᓴᐅᒪᖃᑦᑕᐅᑎᓂᖅ
ᐱᒋᐊᖅᓯᓂᖅ ᐊᖑᑏᑦ ᐱᓕᕆᖃᑎᒌᓐᓂᖓᓂᑦ

ᐱᓕᕆᖃᑎᒌᓯᒍᑦ ᐋᖅᑭᐅᒪᔾᔪᑎᓯ
ᐱᔭᔅᓴᐃᑦ ᐊᒻᒪᓗ ᐋᖅᑭᔅᓱᐃᓂᖅ

ᑭᖑᓪᓕᐅᔪᑦ 2 – ᒪᒥᓴᕐᓂᕐᒧᑦ ᓱᓕᕆᐊᑦ
ᐃᒻᒥᓂᒃ ᐅᔾᔨᑐᕐᓂᖅ ᐊᒻᒪᓗ ᐃᒻᒥᓂᒃ ᐱᐅᖅᓱᐊᕐᓂᖅ

ᐱᔭᕆᐅᖅᓴᓂᑎᒍᑦ ᐊᐅᓚᑦᑎᔾᔪᑦ
ᓂᓐᖓᐅᒪᓂᕐᒥᑦ ᒥᐊᓂᖅᓯᓂᖅ

ᓯᓐᓇᓂᕐᒥᑦ ᒥᐊᓂᖅᓯᓂᖅ
ᒥᐊᓂᖅᓯᓂᖅ ᐅᓇᒻᒥᔭᐅᓂᒃᑯᑦ

ᐃᓚᐃᕐᓂᕐᒧᑦ ᒥᐊᓂᖅᓯᓂᖅ
ᐃᓱᒪᒋᔪᓐᓇᐃᕐᕕᖃᕐᓂᖅ ᐊᒻᒪᓗ ᓴᒃᑯᑦᑎᓂᖅ

ᖁᓚᓕᖅᓯᒪᔪᒥᑦ ᒥᐊᓂᖅᓯᓂᖅ
ᑕᑯᓐᓇᒐᖃᑦᑎᐊᕐᓂᖅ
ᐱᖅᑯᓯᑎᒍᑦ ᓱᓕᕆᐊᑦ

ᐊᑦᑕᑏᑦ
1. ᐱᓕᕆᖃᑎᒌᑎᒍᑦ ᐊᑐᐊᒐᐅᔪᓐᓇᖅᑐᖅ

2. ᐱᓕᒻᒪᔅᓴᓂᖅ
3. ᑮᓇᐅᔭᔅᓴᓄᑦ ᐱᕕᖃᕐᕕᔅᓴᑦ

4. ᑐᐊᕕᕐᓇᖅᑐᓕᕆᔩᑦ/ᐱᓂᕐᓗᑦᑕᓄᑦ ᐱᔨᑦᑎᕋᖅᑏᑦ ᐅᖄᓚᕕᔅᓴᑦ

ᐱᒋᐊᕈᑎᖓ

ᐱᖅᑯᓯᕗᑦ ᓴᓐᖏᓂᕆᕙᕗᑦ. ᐅᕙᑦᑎᓐᓂᑦ ᐃᑲᔪᖅᑐᐃᒍᓐᓇᖅᑯᖅ ᑭᓇ ᐅᖁᒪᐃᓪᓕᐅᓇᖅᑐᒃᑯᑦ 
ᐊᑐᓕᕈᓂ. ᐱᕕᖃᕆᐊᑐᓇᕐᖓᑦ ᐊᒻᒪᓗ ᐃᑲᔪᖅᓱᖅᑕᐅᒋᐊᑐᓇᖅᑐᓂ ᒪᒥᓴᕐᓂᐊᕐᓗᓂ. ᑭᒃᑯᑦ 
ᐱᕕᖃᖅᓯᒪᓐᖏᑦᑐᑦ ᐃᑲᔪᖅᓱᖅᑕᐅᓯᒪᓐᖏᑐᓪᓗ ᓂᖓᕐᓂᕐᒧᑦ ᓵᒍᓐᓇᖅᑯᑦ ᐊᓯᒥᓄᑦ ᐃᒻᒥᓄᓪᓘᕝᕙ. 
ᓂᕆᐅᑉᐳᒍᑦ ᐅᑯᐊ ᐊᑐᒐᔅᓴᐃᑦ ᐃᑲᔪᖅᑐᐃᓂᐊᕐᓂᖓᓂᑦ ᐊᖑᑎᓂᑦ ᓄᑲᑉᐱᐊᓂᓪᓗ ᒪᒥᓴᕐᓂᒃᑯᑦ.

ᑐᑭᓯᐊᕗᒍᑦ ᓂᖓᕐᓂᖅ ᐊᑦᑐᐃᕙᒻᒪᑦ ᑭᒃᑯᓕᒫᓂᑦ ᐊᒻᒪᓗ ᑕᒪᒃᑮᒃ ᐊᖑᑏᑦ ᐊᕐᓇᐃᓪᓗ ᓄᓇᓕᑦ­
ᑎᓐᓂᑦ ᓄᖅᑲᐅᒥᑎᑦᑎᒋᐊᖃᕐᖓᑕ ᓂᖓᕐᓂᕐᒥᑦ. ᐅᑯᐊ ᐊᑐᒐᔅᓴᐃᑦ ᓴᖅᑭᐅᒪᑎᑕᐅᔪᓐᓇᖅᑯᖅ 
ᐊᕐᓇᓄᑦ ᐃᖏᕐᕋᑎᑕᒐᒃᑯᑦ ᑲᓇᑕᒥ ᐊᕐᓇᓄᑦ ᒪᑭᒪᑎᑦᑎᔨᓄᑦ. ᐸᐅᖅᑑᑎᒃᑯᑦ ᑲᓇᑕᒥ ᐃᓄᐃᑦ 
ᐊᕐᓇᖏᑦ ᑲᑐᔾᔨᖃᑎᒌᖑᕗᑦ ᐃᑲᔪᖅᑐᐃᓪᓗᑎ ᐃᓄᐃᑦ ᐊᕐᓇᓂᑦ ᑲᓇᑕᒥ ᓇᓕᒧᒌᓐᓂᒃᑯᑦ 
ᑎᒍᔭᖃᖁᓪᓗᒋᑦ. ᐅᓇ ᐱᕕᖃᕐᓂᐅᔪᖅ ᐸᐅᖅᑑᑎᒃᑯᑎᒍᑦ ᐃᖅᑲᓇᐃᔮᖃᕈᓐᓇᖅᓯᑎᑦᑎᓚᐅᖅᑯᖅ 
ᓄᓇᓕᓐᓂᒥᐅᑕᓂᑦ ᐊᖑᑎᓂᑦ ᓴᖅᑮᖁᓪᓗᒍ ᑲᑐᔾᔨᓂᒃᑯᑦ ᐊᑐᕋᔅᓴᓂᑦ ᐊᒻᒪᓗ ᐊᖑᑏᑦ 
ᓂᐱᖃᖁᓪᓗᒋᑦ ᓄᖅᑲᐅᒥᑎᑦᑎᓂᑎᒍᑦ ᓂᖓᕐᓂᕐᒥᑦ.

ᐸᐅᖅᑑᑎᒃᑯᑦ ᑕᑯᓐᓇᒐᖃᖅᑯᑦ ᐃᓄᓐᓂᑦ ᐊᕐᓇᓄᑦ ᓯᕗᓪᓕᐅᔾᔭᐅᔪᓂᑦ ᐃᓄᓕᕆᓂᒃᑯᑦ ᐊᒻᒪᓗ 
ᐃᓗᓯᓕᕆᓂᒃᑯᑦ ᖃᓄᐃᒍᑎᐅᔪᓂᑦ. 1984-ᒥᓂᑦ, ᓂᖓᕐᓂᕐᒥᑦ ᐊᒻᒪᓗ ᐋᓐᓂᖅᑎᕆᓂᕐᒥᑦ 
ᓄᖅᑲᐅᒥᑎᑦᑎᓂᕐᒥᑦ ᓯᕗᓪᓕᐅᔾᔨᓯᒪᐃᓐᓇᖅᑯᑦ. ᐃᒻᒪᖃ, ᐊᖑᑏᑦ ᐃᓚᖏᑦ ᐊᓯᔾᔨᓂᕐᒥᑦ 
ᐊᑲᐃᓪᓕᐅᕈᑎᖃᖅᑯᑦ ᐊᒻᒪᓗ, ᐃᓄᐃᑦ ᐊᕐᓇᐃᑦ ᒪᑭᒪᓂᖏᓐᓂᑦ ᐃᒻᒥᓂᖅᓱᕐᓂᖏᓐᓂᓪᓗ. 
ᐊᒡᒍᖅᓯᒪᒋᐊᑐᓐᖏᑦᑐᒍᑦ ᐃᒫᒃ “ᐅᕙᒍᑦ“ “ᐃᒃᑯᐊᓗ“. ᕿᓄᔪᖃᓐᖏᑦᑐᖅ ᑭᒃᑯᑦ 
ᓯᕗᓪᓕᐅᔾᔭᐅᒋᐊᑐᓂᖏᓐᓂᑦ. ᑕᒪᒃᑮᒃ ᐱᕕᖃᖅᐴᒃ ᓇᓕᒧᒌᑦᑐᑎᓪᓗ.

ᐅᑯᐊ ᐅᑉᐱᕆᔾᔪᓯᐅᔪᑦ ᑕᓯᐅᖅᓯᓯᒪᕗᑦ ᐊᑐᒐᔅᓴᐃᑦ ᓴᖅᑭᑕᐅᓂᖏᓐᓄᑦ:

•	 ᑕᒪᒃᑮᒃ ᐃᓄᐃᑦ ᐊᖑᑏᑦ ᐊᕐᓇᐃᓪᓗ ᐱᓂᐊᕐᓂᖃᖅᑰᒃ ᓄᓇᓕᒻᒥᑦ ᓂᖓᕐᓂᕐᒥᑦ 
ᓄᖅᑲᐃᓂᐊᕐᓂᒃᑯᑦ;

•	 ᑕᒪᒃᑮᒃ ᐊᖑᑏᑦ ᐊᕐᓇᐃᓪᓗ ᓂᓐᖓᑦᑐᓐᓇᖅᐳᑦ ᐋᓐᓂᖅᑎᕆᔪᓐᓇᖅᑐᑎᓪᓗ;
•	 ᐱᓪᓗᕆᑦᑑᕗᖅ ᐃᓅᓯᖃᑦᑎᐊᖅᑐᓂᑦ ᐃᓪᓗᒥᐅᖃᑎᒌᓐᓂᕐᒥᑦ ᐊᒻᒪᓗ ᐃᓅᑦᑎᐊᓂᒃᑯᑦ 

ᐃᖏᕐᕋᑎᑕᒐᖃᕐᓂᕐᒥᑦ; ᐊᒻᒪᓗ
•	 ᑭᒃᑯᓕᒫᑦ ᐋᖅᑭᐅᒥᒍᓐᓇᑐᐃᓐᓇᐅᕗᑦ ᒪᒥᓴᕐᓂᒃᑯᑦ.

ᐅᑯᐊ ᐊᑐᒐᔅᓴᐃᑦ ᒪᕐᕈᐃᓕᖅᑲᖓᕘᒃ. ᓯᕗᓪᓕᖅ ᐃᑲᔪᖅᑐᐃᓂᕐᒥᑦ ᐊᒻᒪᓗ ᐊᑕᐅᑦᑎᒨᕆᕗᖅ 
ᓄᓇᓕᒻᒥᑦ ᐃᑲᔪᖅᑎᓂᑦ ᒪᒥᓴᐃᓂᕐᒥᑦ ᐱᔪᒪᓂᖃᖅᑐᓄᑦ ᐊᖑᑎᓂᑦ ᐅᕝᕙᓘᓐᓃᑦ ᐃᓚᓐᖑᕈᒪᔪᓂᑦ 
ᐱᓕᕆᖃᑎᒌᑦᑎᐅᔪᓂᑦ ᓱᕐᓗ ᕆᓱ ᖃᔭᖅ ᐱᓕᕆᖃᑎᒌᑦᑎᐅᔪᑎᒍᑦ, ᐅᕝᕙᓘᓐᓃᑦ ᑭᕙᓪᓕᕐᒥᑦ 
ᐃᓄᓕᕆᓂᒃᑯᑦ ᐊᒻᒪᓗ ᐃᑲᔪᖅᑐᐃᓂᒃᑯᑦ ᐱᔨᑦᑎᕋᖅᑎᒃᑯᑦ. ᐊᐃᑉᐸᖓᓕ ᑕᑯᖅᑯᔾᔨᕗᖅ ᐃᓄᓕᕆᔨ 
ᖃᓄᖅ ᐃᓄᒻᒥᑦ ᐃᑲᔪᖅᑐᐃᒍᓐᓇᕐᒪᖔᖅ ᐃᓅᖃᑎᒌᑎᒍᑦ ᐱᕕᖃᕐᓂᒃᑯᑦ ᐊᒻᒪᓗ ᐊᖏᕐᕋᒥ  
ᐃᒻᒥᒃᑯᑦ ᐱᓕᕆᓂᒃᑯᑦ.

1.  �‘ᐃᖅᑲᐃᑎᑦᑎᒍᑕᐅᔪᑦ‘ ᐅᖃᐅᓯᐅᓲᖑᕗᖅ ᐃᓄᐃᑦ ᐊᑐᕐᓂᓗᔅᓯᒪᔭᖏᓐᓂᑦ ᐃᖅᑲᐃᓂᖃᕋᐃᒐᒥ. ᐅᑯᐊ ᓇᓕᖏᓐᓄᑦ 
ᐃᖅᑲᐃᑎᑦᑎᒍᑏᑦ ᐱᔾᔪᑕᐅᔪᓐᓇᕆᕗᑦ ᐃᓄᑦᑎᒍᑦ, ᐅᖃᐅᓯᐅᔪᒃᑯᑦ, ᓇᒦᓐᓂᐅᔪᒥᑦ, ᓂᐱᒧᑦ ᐅᕝᕙᓘᓐᓃᑦ ᑎᐱᒧᑦ. 
ᐃᓱᒪᒋᔭᐅᓐᖏᑐᒃᑯᑦ ᓴᖅᑭᕈᓐᓇᖅᑯᖅ ᐃᓗᑐᔪᒃᑯᑦ ᐃᑉᐱᓐᓂᕈᑕᐅᓗᓂ. ᐃᓄᐃᑦ ᐃᖅᑲᐃᑎᑕᐅᔪᓐᓇᕆᕗᑦ  
ᐊᑐᖅᓯᒪᔭᒥᓂᑦ ᑭᓱᒥᑦ ᐃᓕᓴᖅᓯᔾᔪᑎᖃᕈᑎ.

ii

ᐊᑐᒐᔅᓴᓂᑦ ᐊᑐᑦᑎᐊᕐᓂᖅ

ᐅᓇ ᐊᑐᒐᔅᓴᖅ ᐃᓚᓕᐅᔾᔨᕗᖅ ᐅᖃᐅᓯᔅᓴᓂᑦ ᐃᓱᒪᔾᔪᑎᔅᓴᓂᑦ, ᐃᓄᒋᐊᑦᑐᓂᑦ ᐃᒻᒥᒃᑰᖓᓂᒃᑯᓗ 
ᑕᑯᖅᑯᔾᔨᔪᖅ ᒪᒥᓴᕐᓂᒃᑯᑦ ᐊᖅᑯᑎᐅᔪᒥᑦ. ᐃᓄᐃᑦ ᐊᖑᑏᑦ ᐱᓕᕆᖃᑎᒌᑦᑐᑦ ᐃᓕᓴᖅᓯᔪᕗᑦ 
ᐊᖏᓂᖅᐹᖑᔪᓂᑦ ᓯᕗᓪᓕᐅᑎᔭᒥᓐᓂᑦ ᐊᒻᒪᓗ ᑎᒃᑯᑐᖅᑕᐅᓯᒪᔪᑎᒍᑦ ᓇᓗᓇᐃᒃᑯᑕᖏᓐᓂᑦ 
ᐊᑐᖅᓯᒪᔪᓂᑦ ᓄᓇᓕᒻᒥᓂᑦ ᐊᐴᓗᑕᐅᔪᓂᑦ ᑕᑯᓐᓇᖅᑐᑎ.
ᐊᒻᒪᓗ ᐃᓄᓕᕆᓂᒃᑯᑦ ᐅᐸᒍᑎᓯᒪᔪᓂᑦ ᐱᓕᒻᒪᔅᓴᖁᓪᓗᒋᑦ. ᐊᖑᑏᑦ ᓴᐳᑎᔭᐅᓯᒪᖁᓪᓗᒋᑦ 
ᐃᓄᓕᕆᓂᒃᑯᑦ. ᑕᐃᒫᓪᓗ ᐃᓪᓗᒥᐅᖃᑎᖏᑦ ᐃᓚᖏᓪᓗ ᖃᓄᐃᖁᓇᒋᑦ.
ᐃᓄᓕᕆᓂᒃᑯᑦ ᐱᓕᒻᒪᔅᓴᐃᓂᖅ ᐱᓪᓗᕆᑦᑑᕗᖅ ᐃᑲᔪᖅᓱᓂᐊᕐᓗᒋᑦ ᐃᓄᐃᑦ ᐊᑐᓂ ᐊᒻᒪᓗ 
ᐃᓄᒋᐊᑎᒍᑦ ᒪᓐᓇ ᐊᖅᑯᑎᒋᓗᒍ:

•	 ᐃᓕᓴᖅᓯᓂᒃᑯᑦ, ᓵᓐᖓᑦᑎᔪᖅ ᐊᒻᒪᓗ ᓄᖅᑲᑎᑦᑎᔪᖅ ᓲᖑᓴᖅᑐᒥᑦ ᐊᒻᒪᓗ 	ᐅᓗᕆᐊᔅᓵᕆᔪᒥᑦ;
•	 ᐃᓕᓴᖅᓯᓂᒃᑯᑦ, ᓵᓐᖓᑦᑎᓂᖅ ᐊᒻᒪᓗ ᓄᖅᑲᑎᑦᑎᓂᖅ ᐅᓗᕆᐊᓇᖅᑐᒦᑦᑐᓇᖅᑐᓂᑦ 

ᐃᓱᒪᓂᕐᓗᒍᑕᐅᔪᓂᑦ ᐊᒻᒪᓗ ᑎᒥᑎᒍᑦ (ᓲᕐᓗ ᐃᒻᒥᓃᕐᓂᑎᒍᑦ ᐅᕝᕙᓘᓐᓃᑦ ᐊᓯᒥᑦ 
ᓂᖓᕐᓂᒃᑯᑦ);

•	 ᐃᓕᓴᖅᓯᓂᒃᑯᑦ, ᓵᓐᖓᑦᑎᓂᖅ ᐊᒻᒪᓗ ᓄᖅᑲᑎᑦᑎᓂᖅ ᐅᖃᐱᓗᒍᑕᐅᔪᓂᑦ, ᐊᕐᓇᒥᑦ 
ᖀᒥᓐᓂᕐᒥᑦ, ᐊᔾᔨᐅᖏᑎᑦᑎᓂᕐᒥᑦ ᐅᕝᕙᓘᓐᓃᑦ ᐅᖃᕐᓂᓗᓐᓂᒃᑯᑦ ᐅᕝᕙᓘᓐᓃᑦ 
ᐱᖅᑯᓯᐅᔪᑎᒍᑦ;

•	 ᐃᓄᓕᕆᔭᐅᑎᓪᓗᒍ ᑭᓇ ᐅᖃᐅᓯᖃᕐᓂᖅ ᐊᑲᕐᕆᔪᒃᑯᑦ ᐃᖅᑲᐃᑎᑦᑎᒍᑕᐅᔪᓂᑦ1	
ᐊᑐᖅᓯᒪᔪᓂᑦ; ᐊᒻᒪᓗ,

•	 ᑕᑯᕋᓐᓈᕐᓂᖅ ᐊᒻᒪᓗ ᕿᒥᕐᕈᓂᖅ ᑎᒥᐅᑉ ᐊᐅᓚᓂᖏᑎᒍᑦ ᐊᑐᖅᓯᒪᔪᓂᑦ 	
ᐃᖅᑲᐃᑎᑦᑎᒍᑎᐅᔪᓂᑦ ᐃᑉᐱᓐᓂᕈᑕᐅᓂᖏᓐᓂᑦ ᐊᒻᒪᓘᓐᓃᑦ ᓴᒃᑯᒻᒪᖔᕐᒥᒋᑦ.

ᐊᕐᓇᐃᑦ ᐃᑲᔪᖃᑎᒌᑦᑎᐅᔪᑦ ᐃᓚᒋᔭᐅᒋᕗᑦ ᐊᖑᑎᓂᑦ ᐃᑲᔪᖅᑐᐃᖃᑎᒌᑎᒍᑦ ᒪᒥᓴᕐᓂᖏᑦ  
ᐊᕐᓇᐃᑦ ᓂᕕᐊᖅᓯᐊᓪᓗ ᐃᓗᓯᖏᓐᓂᑦ ᐊᒻᒪᓗ ᐃᓅᑦᑎᐊᕐᓂᖏᓐᓂᑦ ᐊᑦᑐᐃᔪᓐᓇᕐᒪᑕ.
ᑭᖑᓪᓕᖅᐹᒥᑦ, ᒪᒥᓴᕐᓂᒃᑯᑦ ᐊᒻᒪᓗ ᐃᓄᓕᕆᓂᒃᑯᑦ ᐃᑲᔪᖅᑎᐅᖃᑕᐅᔪᑎᒍᑦ ᐊᖅᑯᑎᒋᔪᓐ­
ᓇᖏᒃᑯᕕᒋᑦ, ᐊᓯᐊᒍᑦ ᐊᑲᕐᕆᔪᒃᑯᑦ ᐊᖑᑏᑦ ᐱᕕᖃᕈᓐᓇᖅᑯᑦ ᓄᓇᓕᒻᒥᓂᑦ ᒪᒥᓴᕐᓗᑎ. 
ᐱᓕᒻᒪᔅᓴᓯᒪᒋᐊᑐᓐᖏᑦᑐᑎᑦ ᑮᓇᐅᔭᓂᑦ ᑲᑎᖅᓱᐃᓂᐊᕐᓗᓂ ᑕᕝᕙᐅᕙᒌᖅᑐᓂᑦ ᐊᖑᑏᑦ 
ᐃᑲᔪᖃᑎᒌᑦᑐᓂᑦ, ᐋᖅᑭᔅᓱᐃᓂᐊᕐᓗᓂ ᐊᖑᑏᑦ ᓱᑎᒋᓂᐊᕐᓂᖏᓐᓄᑦ ᓲᕐᓗ ᐊᓯᕙᕐᓂᒃᑯᑦ 
ᐊᐅᓪᓛᖅᓯᒪᑲᐃᓐᓇᕐᓗᓂ ᐅᕝᕙᓘᓐᓃᑦ ᓄᓇᓕᒻᒥᑦ ᐅᓐᓄᓴᒃᑯᑦ ᓱᑎᒋᑎᑦᑎᓂᒃᑯᑦ ᐃᑲᔪᖅ- 
ᑐᐃᓕᓂ ᐊᑭᓕᖅᓱᖅᑕᐅᒐᓂ ᓂᕿᓂᑦ ᑲᑎᖅᓱᐃᓗᓂ ᐅᕝᕙᓘᓐᓃᑦ ᖃᐅᔨᒃᑲᐃᒋᐊᕐᓂᒃᑯᑦ  
ᓱᓕᕆᐊᓂᑦ ᐃᑲᔪᕐᓂᖃᕈᓐᓇᕆᕗᖅ.





ᐱᒋᐊᖅᑎᑦᑎᓂᖅ  
ᐊᖑᑏᑦ 

ᐃᑲᔪᖅᑎᐅᖃᑎᒌᓐᓂᕐᒥᑦ

ᐊᑐᐃᓐᓇᐅᒪᓂᖏᑦ ᓄᓇᓕᐅᑉ  
ᐊᒻᒪᓗ ᐃᓄᐃᑦ ᒪᓕᑦᑐᒋᑦ

ᐃᑲᔪᓕᒻᒪᔪᖅ

ᐱᓕᒻᒪᔅᓴᓂᖅ ᐊᒻᒪᓗ ᑐᓴᐅᒪᖃᑦᑕᐅᑎᓂᖅ

ᐱᒋᐊᖅᓯᓂᖅ ᐊᖑᑏᑦ ᐱᓕᕆᖃᑎᒌᓐᓂᖓᓂᑦ

ᐱᓕᕆᖃᑎᒌᓯᒍᑦ ᐋᖅᑭᐅᒪᔾᔪᑎᓯ

ᑮᓇᐅᔭᑐᖅᑐᓄᑦ ᑕᑕᑎᒐᖅ

ᐱᔭᔅᓴᐃᑦ ᐊᒻᒪᓗ ᐋᖅᑭᔅᓱᐃᓂᖅ

ᓯᕗᓪᓕᐅᔪᖅ 1
PILIMMAKSARNIQ –  ᐃᓚᓐᖑᔾᔨᓂᖅ ᐊᖑᑎᓂᑦ ᓄᑲᑉᐱᐊᓂᓪᓗ ᓂᖓᕐᓂᕐᒥᑦ ᐊᑦᑎᔅᓯᑎᑦᑎᓂᕐᒥᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ

ᐱᒋᐊᖅᑎᑦᑎᓂᖅ ᐊᖑᑏᑦ ᐃᑲᔪᖅᑎᐅᖃᑎᒌᓐᓂᕐᒥᑦ

2

“ᐃᓄᐃᑦ ᐊᑐᐃᓐᓇᐅᓕᕋᐃᒐᒥ 
ᐃᑲᔪᖅᑕᐅᔪᒪᓂᕐᒧᑦ ᑎᑭᐅᒪᓲᖑᕗᑦ.”

ᐊᑐᐃᓐᓇᐅᒪᓂᖏᑦ ᓄᓇᓕᐅᑉ ᐊᒻᒪᓗ ᐃᓄᐃᑦ ᒪᓕᑦᑐᒋᑦ

ᓄᓇᓕᒻᒥᑦ ᐊᑐᐃᓐᓇᐅᒪᓂᖓ

ᓄᓇᓕᒻᒥᑦ ᐊᑐᐃᓐᓇᐅᒪᓂᖅ ᑐᑭᖃᖅᑯᖅ ᐃᑲᔪᖅᑎᔅᓴᖃᑦᑎᐊᕐᓂᖅ ᐊᒻᒪᓗ ᒪᒥᓴᕐᓂᕐᒧᑦ 
ᓱᓕᕆᐊᔅᓴᖅᑕᖃᖅᑐᓂ ᐅᖃᐅᓯᕆᓂᐊᕐᓗᒍ ᐱᔾᔪᑕᐅᔪᖅ. ᐃᒪᓐᓇ ᑐᑭᖃᕆᕗᖅ ᓄᓇᓕᒃ 
ᐃᓕᓴᖅᓯᓯᒪᒋᐊᖓ ᓄᓇᓕᒃ ᐊᑲᐃᓪᓕᐅᕈᑎᖃᕆᐊᖓ. ᐅᖃᐅᓯᕆᕙᓪᓗᒍ ᓂᖓᕐᓂᖅ, ᐃᓄᐃᑦ 
ᐊᑐᖅᓯᒪᔭᖏᓐᓂᑦ ᓇᓗᓇᐃᔭᐃᑎᓪᓗᒋᑦ ᐃᑲᔪᖅᑎᔅᓴᖃᕆᐊᑐᕗᑦ.

ᓄᓇᓖᑦ ᐃᓚᖏᑦ ᐊᑐᐃᓐᓇᐅᒪᓂᖅᓴᐅᕗᑦ ᐊᒻᒪᓗ ᐅᖃᐅᓯᖃᕈᓐᓇᖅᑐᑎ ᓂᖓᕐᓂᕐᒥᑦ ᐊᒻᒪᓗ 
ᒪᒥᓴᕈᓐᓇᖅᓯᕙᑦᑐᑎ ᖃᓄᐃᓐᓇᖅᑐᖃᕋᐃᒻᒪᑦ ᐃᓄᓕᕆᔪᓐᓇᖅᓯᕙᑐᑎ ᐅᐸᒍᑎᔪᓂᑦ. ᐃᑲᔪᓕᒪᔪᓄᑦ 
ᐃᓗᖏᖅᓱᓇᖅᑯᖅ ᓯᕗᓕᖅᑎᓂᑦ ᐊᒻᒪᓗ ᓄᓇᓕᓐᓂᒥᐅᓂᑦ ᓯᕗᓪᓕᐅᔾᔨᒋᐊᑐᓂᖏᓐᓂᑦ 
ᓄᖅᑲᐅᒥᑎᑦᑎᓂᕐᒥᑦ ᓂᖓᕐᓂᕐᒥᑦ ᐊᒻᒪᓗ ᐃᑲᔪᖅᑐᐃᔪᓐᓇᕐᓂᖏᓐᓂᑦ ᐱᓕᕆᖃᑎᒌᖑᓂᕆᔭᔅᓯᓐᓂᑦ.

ᐃᒻᒥᒃᑯᑦ ᐊᑐᐃᓐᓇᐅᒪᓂᖅ
ᐃᑲᔪᓕᒪᔪᑦ ᐊᒻᒪᓗ ᐃᓄᓕᕆᔩᑦ ᓈᓚᑦᑎᐊᓲᖑᕗᑦ, ᐃᓚᖏᓪᓗ ᐃᓄᐃᑦ ᐃᒻᒪᖃ ᐊᑐᐃᓐᓇᐅᖏᑦᑐᑦ 
ᓂᓪᓕᐊᓂᐊᕆᐊᖓ.

ᖃᔭᖅ ᐱᓕᕆᖃᑎᒌᑦᑏᑦ ᐃᓄᓕᕆᔨᖏᑦ ᑭᒃᑯᑐᐃᓐᓇᕐᓅᖓᔪᓂᑦ ᐃᓕᓴᐃᓯᒪᕗᑦ ᑲᑐᔾᔨᖃᑎᒌᒥᓂᑦ 
ᐊᒻᒪᓗ ᖃᓄᖅ ᐃᑲᔪᖅᑐᐃᕙᒻᒪᖔᕐᒥ. ᑕᒪᒃᑯᐊ ᐱᓕᕆᖃᑎᒌᑦᑐᑦ ᑲᑎᓐᓂᕆᕙᑦᑕᖏᑦ 
ᓇᓗᓇᐃᖅᑕᐅᕙᑉᐳᑦ ᓈᓚᐅᑎᒃᑯᑦ ᐊᒻᒪᓗ ᑲᑎᑉᐳᑦᑐᑎ ᓂᐅᖅᑲᖃᑎᒌᑦᑐᑎ ᑕᒧᓗᒐᔅᓴᖃᖅᑐᑎᓪᓗ. 
ᑕᐃᑲᓂ, ᐊᖑᑏᑦ ᑐᑭᓯᕙᑉᐳᑦ ᖃᔭᒃᑯᑦ ᑭᒃᑰᓂᖏᓐᓂᑦ ᐊᒻᒪᓗ ᑐᑭᓯᔾᔪᑎᒋᕙᑦᑐᓂᔾᔪ 
ᐃᓚᒋᔭᐅᔪᒪᓂᖃᕐᒪᖔᕐᒥ.

ᓄᓇᓕᒻᒥᑦ ᐊᓚᒃᑲᐅᒪᓂᖏᑦ ᐊᑐᐃᓐᓇᐅᒪᓂᖏᓐᓗ ᖃᐅᔨᒪᔾᔪᑕᐅᔪᓐᓇᖅᑯᖅ ᑕᕝᕙᐅᓂᕐᓂᑦ 
ᐃᑲᔪᖅᑕᐅᔪᒪᓕᕐᓂᕈᑎ. ᐊᖑᑏᑦ ᖃᐃᖅᑯᐃᓇᖅᐸᒃᑭᑦ ᑭᓯᐊᓂᓕ ᐊᔭᐅᖅᐸᖏᓪᓗᒋᑦ 
ᓂᓪᓕᐊᒍᒪᓂᕐᒧᑦ ᐊᑐᐃᓐᓇᐅᖏᒃᑯᑎ. ᖃᔭᒃᑯᑦ ᐱᓕᕆᖃᑎᒌᑦ ᖃᐅᔨᒃᑲᐃᓂᕐᒧᑦ 
ᐃᖏᕐᕋᓂᖃᑦᑎᐊᖅᓯᒪᕗᑦ ᐊᒥᓱᓕᐅᕆᓯᒪᓪᓗᑎ ᐃᒻᒥᒃᑰᖓᔪᒃᑯᑦ ᖃᐃᖅᑯᔨᔾᔪᑎᓂᑦ ᐊᖑᑏᑦ 
ᐃᓚᓐᖑᖁᓪᓗᒋᑦᐱᓕᕆᖃᑎᒌᓐᓂᕐᒧᑦ. ᐅᐸᒍᑎᓯᒪᔪᑦ ᐊᖑᑏᑦ ᐃᑉᐱᒋᔭᐅᓂᕐᒥᓂᑦ ᖃᐅᔨᖃᑦᑕᖅᓯᒪᕗᑦ 
ᐊᒻᒪᓗ ᐅᐸᒍᑎᔪᓐᓇᖅᓯᒪᓪᓗᑎ ᖃᔭᒃᑯᑦ ᐃᓄᓕᕆᔨᖏᓐᓄᑦ.

“ᐱᓪᓗᕆᑦᑑᕗᖅ ᐊᓯᑦᑎᓐᓂᑦ ᑲᔪᖏᖅᓴᐃᓂᕐᒥᑦ 
ᖃᐅᑕᒫᑦ ᐱᕚᓪᓕᕈᓐᓇᕐᓂᖏᓐᓂᑦ.”

ᐃᑲᔪᓕᒻᒪᔪᖅ

ᓄᓇᓕᒻᒥᑦ ᐱᒋᐊᕐᓂᖃᓲᖑᕗᖅ ᐃᑲᔪᒪᓕᒪᔪᖅ ᐊᖅᑯᑎᒋᓪᓗᒍ. ᓄᓇᓕᒻᒥᑦ ᒪᒥᓴᕐᓂᖅ 
ᐱᒋᐊᕐᓂᖃᕆᐊᑐᕗᖅ ᐊᖅᑯᑎᒋᓗᒍ ᐊᖑᑎ ᐃᑲᔪᓕᒪᔪᖅ. ᓄᓇᓕᒻᒥᑦ ᐱᒋᐊᖅᑎᑦᑎᓂᐊᕐᓗᓂ 
ᐊᖑᑏᑦ ᐱᓕᕆᖃᑎᒌᑦᑎᓂᑦ, ᐃᑲᔪᓕᒪᔪᖅ ᐃᒪᐃᑦᑑᔪᓐᓇᖅᐳᖅ:

•	 ᐃᓕᓴᖅᓯᐅᒥᔪᓐᓇᖅᑯᖅ ᑭᒃᑯᑦ ᐃᑲᔪᖅᑕᐅᔭᕆᐊᑐᒻᒪᖔᑕ;
•	 ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᒪᓗᓂ ᐊᒻᒪᓗ ᐊᖑᑎᓂᑦ ᐊᕐᓇᓂᓪᓗ ᐊᔾᔨᒋᐅᒪᑎᑦᑎᓲᖅ;
•	 ᐊᖑᑎᐅᖃᑎᒥᓂᑦ ᐃᑲᔪᕈᓐᓇᖅᑐᖅ ᐊᑐᖅᓯᒪᔭᒥᓂ ᐅᓂᒃᑳᖃᕐᓗᓂ;
•	 ᐊᓯᒥᓄᑦ ᑲᔪᖏᖅᓴᐃᔪᓐᓇᕐᓗᓂ;
•	 ᓄᓇᓕᒻᒥᑦ ᓴᖅᑭᐅᒪᓗᓂ;
•	 ᐊᓯᒥᓂᑦ ᓈᓚᒍᓐᓇᖅᑐᖅ ᐃᖅᑲᖅᑐᐃᒐᓂᓗ; ᐊᒻᒪᓗ
•	 ᐃᓱᒪ ᓴᓐᖏᔫᑎᓪᓗᒍ ᓴᐃᒪᓂᒃᑯᑦ ᐊᖅᑯᓯᐅᓲᖅ.

ᓄᓇᓕᐅᑉ ᐃᓗᐊᓂ ᐊᒥᓲᕗᑦ ᐊᑐᐊᒐᔅᓴᑦᑎᐊᕙᐅᔪᑦ ᑕᑯᓐᓇᒐᐅᔪᒪᓐᖏᓚᑦ. ᐃᒻᒪᖃ ᑕᑯᓐ­
ᓇᒐᐅᔪᒪᓐᖏᑦᑐᑦ ᖁᕝᕙᓯᑦᑐᒦᓐᓂᖅᓴᐅᒍᒪᒐᑎ ᐅᕝᕙᓘᓐᓃᑦ ᓄᓇᓕᒻᒥᑦ ᑲᑕᑎᖅᑕᐅᔪᒪᒐᑎ. 
ᑕᐃᒪᐃᒃᑲᓗᐊᖅᑎᓪᓗᒍ, ᓄᑭᒋᔭᐅᔪᓐᓇᖅᑯᑦ ᐊᖑᑎᓄᑦ ᒪᒥᓴᕐᓂᑎᒍᑦ.

ᑕᒪᕐᑮᒃ ᑭᕙᓪᓕᕐᒥᑦ ᐃᓄᓕᕆᔨᑦ ᐊᒻᒪᓗ ᐃᑲᔪᖅᑏᑦ ᐱᔨᑦᑎᕋᖅᑎᖏᑦ ᐊᒻᒪᓗ ᕆᓱ ᖃᔭᖅ 
ᐱᓕᕆᖃᑎᒌᑦ ᐱᓕᕆᕙᑉᐳᑦ ᐃᑲᔪᖅᑐᐃᓪᓗᑎ ᐃᑲᔪᖅᑐᐃᓕᒪᔪᓂᑦ ᐊᒻᒪᓗ ᓄᓇᓕᒻᒥᑦ  
ᐊᖑᑏᑦ ᒪᒥᓴᕐᓂᖏᑎᒍᑦ.

ᐃᑲᔪᖅᑎᐅᓕᒪᒍᕕᑦ, ᐱᓪᓗᕆᑦᑑᕗᖅ ᓄᓇᓕᔅᓯᓐᓂᑦ ᓇᓂᓯᒋᐊᑐᓂᔅᓯᓐᓄᑦ ᐃᑲᔪᖅᑎᐅᖃᑎᒋᔪᓐ­
ᓇᑕᔅᓯᓐᓂᑦ ᐊᖑᑎᓄᑦ. ᑕᒪᓐᓇ ᐃᒻᒥᒃᑯᑐᐊᖅ ᐱᓕᕆᐊᕆᔭᔅᓴᐅᖏᒻᒪᑦ ᐊᒻᒪᓗ ᐃᕝᕕᑦ 
ᐃᓚᒋᔭᐅᔪᓐᓇᖅᑯᑎᑦ ᐊᖑᑏᑦ ᐱᓕᕆᖃᑎᒌᑎᒍᑦ ᐊᖑᑎᐅᖃᑎᓐᓂᑦ ᐃᑲᔪᖅᑐᐃᓗᑎᑦ.

ᐃᒻᒪᖃᓕ ᓄᓇᓕᔅᓯᓐᓂᑦ ᐊᖑᑏᑦ ᑲᑎᓐᓂᖃᖅᐸᒌᖅᐳᑦ. ᐃᓚᒋᔭᐅᕙᓐᓂᖅ ᐃᑲᔪᖅᐸᓂᕐᓗ 
ᑮᓇᐅᔭᓂᑦ ᑲᑎᖅᓱᐃᓂᒃᑯᑦ ᐃᒻᒪᖃ ᐃᑲᔫᑎᒋᔪᓐᓇᖅᑕᐃᑦ. ᐊᓯᖏᑎᒍᓪᓗ ᓄᓇᓕᓐᓂᑦ 
ᐃᓗᐃᑦᑐᕈᐃᒋᐊᕈᓐᓇᕆᕗᑎᑦ ᖃᐅᔨᒋᐊᕐᓗᑎᑦ ᖃᓄᖅ ᐱᓂᐊᕐᓂᖃᖅᐸᒻᒪᖔᕐᒥ ᐊᒻᒪᓗ 
ᐱᓕᒻᒪᔅᓴᑎᑕᐅᔪᒪᓂᒃᑯᑦ ᐊᓯᓐᓂᑦ ᒪᒥᓴᐃᓂᒃᑯᑦ ᐃᑲᔪᕈᓐᓇᖁᓪᓗᑎᑦ.

ᐅᑯᐊ ᐊᑐᒐᔅᓴᐃᑦ ᒪᑉᐱᒐᕐᓃᑦᑐᑦ ᓇᓗᓇᐃᖅᓯᓯᒪᕗᑦ ᖃᓄᖅ ᐃᓚᒋᔭᐅᓕᖅᑎᑦᑎᒍᓐᓇᓂᕐᒥᑦ 
ᐊᒻᒪᓗ ᓴᖅᑮᓂᕐᒥᑦ ᐊᖑᑎᓄᑦ ᐱᓕᕆᖃᑎᒌᑦᑎᐅᔪᓄᑦ. ᐃᒻᒪᖃ ᒪᑭᒪᓂᖅᓴᐅᒐᔭᖅᑯᑎᑦ ᐊᒻᒪᓗ 
ᐱᔪᓐᓇᕐᓂᖃᕐᓂᖅᓴᐅᓗᑎᑦ ᐊᓯᓐᓂ ᐃᑲᔪᕐᓂᒃᑯᑦ ᐱᓕᒻᒪᔅᓴᓂᖃᕈᕕᑦ. ᐱᕕᑕᖃᑐᐃᓐᓇᕆᐊᓕᒃ 
ᐱᓕᒻᒪᔅᓴᕐᓂᒃᑯᑦ ᐅᕝᕙᓘᓐᓃᑦ ᐊᖑᑎᓄᑦ ᐱᓕᕆᖃᑎᒌᓐᓂᒃᑯᑦ ᐱᔭᕆᐅᖅᓴᓂᕐᒥᑦ, ᑕᒪᒃᑯᐊ 
ᐱᕕᖃᖅᑎᑕᐅᔪᓐᓇᖅᑐᑦ ᑭᕙᓪᓕᕐᒥᑦ ᐃᓄᓕᕆᔩᑦ ᐊᒻᒪᓗ ᐃᑲᔪᖅᑏᑦ ᐱᔨᑦᑎᕋᖅᑎᖏᑎᒍᑦ ᐊᒻᒪᓗ 
ᖃᔭᒃᑯᑦ ᐱᓕᕆᖃᑎᒌᑦᑎᖏᑎᒍᑦ. ᐱᓪᓗᕆᑦᑑᒻᒪᑦ ᑲᑐᔾᔨᖃᑎᒌᓂᑦ ᐱᓕᕆᖃᑎᖃᕐᓂᖅ ᑭᓱᑦ 
ᐊᑐᐃᓐᓇᐅᒪᔪᑦ ᑐᑭᓯᔾᔪᑎᒋᕙᓪᓗᒋᑦ ᐊᒻᒪᓗ ᖃᓄᖅ ᐃᑲᔪᖃᑎᒌᓐᓂᖃᕈᓐᓇᓂᒃᑯᑦ.

4

“ᐃᓄᓕᕆᔩᑦ ᐱᓕᒻᒪᔅᓴᓲᖑᒻᒪᑕ, ᑕᐃᒪᓗ 
ᐃᓅᓯᕐᒥᓂᑦ ᐊᑐᖅᓯᒪᔭᕐᒥᓂᑦ ᑐᓂᕐᕈᑎᖃᖅᐸᒃᑭᕗᑦ.”

ᐱᓕᒻᒪᔅᓴᓂᖅ ᐊᒻᒪᓗ ᑐᓴᐅᒪᖃᑦᑕᐅᑎᓂᖅ

ᐅᑭᐅᖅᑕᖅᑐᒥᑦ ᐊᖑᑏᑦ ᐱᓕᕆᖃᑎᒌᑦᑐᑦ ᐃᓄᐃᑦ ᐱᖅᑯᓯᑐᖃᖏᑎᒍᑦ ᐃᓄᓕᕆᕙᑉᐳᑦ  
ᐊᒻᒪᓗ ᖃᓪᓗᓈᑦ ᐅᓪᓗᒥᐅᓕᖅᑐᖅ ᐃᓄᓕᕆᔾᔪᓯᖏᑎᒍᑦ.

ᓄᓇᓕᒻᒥᑦ ᖃᐅᔨᒪᓂᖅ ᖃᓄᖅ ᐱᔨᑦᑎᕋᖅᐸᒻᒪᖔᕐᒥ ᐊᒻᒪᓗ ᖃᓄᐃᑦᑐᑦ ᐱᓕᒻᒪᔅᓴᓂᒃᑯᑦ 
ᐊᑐᐃᓐᓇᐅᒻᒪᖔᕐᒥ ᐃᓕᓐᓂᑦ ᐃᑲᔪᖅᑐᐃᒐᔭᖅᑯᖅ. ᐃᒻᒪᖃ ᕼᐋᒻᒪᓚᒃᑯᑎᒍᑦ, ᐊᕕᑦᑐᖅᓯᒪᔫᑉ 
ᒐᕙᒪᖓᓄᑦ, ᐊᕕᑦᑐᖅᓯᒪᔫᑉ ᓄᓇᑖᕈᑎᖓᑎᒍᑦ ᐅᕝᕙᓘᓐᓃᑦ ᐊᓯᐊᓄᑦ ᐃᓄᐃᑦ  
ᑲᑐᔾᔨᖃᑎᒌᖓᓄᑦ ᐃᑲᔪᖅᓱᖅᑕᐅᔪᓐᓇᖅᑯᑎᑦ ᐱᓕᒻᒪᔅᓴᕙᓪᓗᑎᑦ.

ᐃᓚᓐᖑᑎᓯᒪᔫᑉ ᐊᐃᑉᐸᖓᓄᑦ (2) ᑕᑯᒋᐊᖅᐸᒋᑦ ᐱᓕᒻᒪᔅᓴᐃᔪᓐᓇᖅᑐᓂᑦ ᐅᕝᕙᓘᓐᓃᑦ 
ᐃᖏᕐᕋᑎᑕᒐᕐᓄᑦ ᐱᓕᒻᒪᔅᓴᓂᐅᔪᓐᓇᖅᑐᓂᑦ.

ᓄᓇᓕᓐᓂᑦ ᐱᓕᒻᒪᔅᓴᓂᕆᔪᒪᔭᐃᑦ ᐊᑐᐃᓐᓇᐅᖏᑉᐸᑦ, ᐃᒻᒪᖃ ᐱᓕᕆᖃᑎᒌᓐᓂᒃᑯᑦ 
ᐱᒋᐊᖅᑎᑦᑎᔪᓐᓇᖅᑯᑎᑦ.

ᓄᓇᓕᒻᒥᑦ ᓇᓂᓯᓂᖅ ᐱᖓᓱᓂᑦ ᑎᓴᒪᓂᓪᓘᕝᕙ ᐊᖑᑎᓂᑦ ᑲᑐᔾᔨᖃᑎᒌᑖᕐᓂᕐᒧᑦ 
ᐅᓇᒻᒥᓇᑐᐃᓐᓇᕆᐊᓕᒃ ᐃᑲᔪᖅᑎᒌᓐᓂᒃᑯᑦ. ᐃᓄᑑᔾᔨᓗᑎ ᑕᒪᓐᓇ ᐃᖅᑲᓇᐃᔮᕆᔪᓐᓇᖏᓐᓇᕕᐅᒃ. 
ᐱᓕᕆᖃᑎᖃᕐᓗᓂ ᓴᖅᑮᔪᓐᓇᖅᐳᑎᑦ ᖃᓄᐃᑦᑐᒥᑦ ᐱᓕᕆᖃᑎᒌᓐᓂᕐᒥᑦ ᓴᖅᑮᒍᒪᒐᔭᕐᓂᕐᓂᑦ  
ᐊᒻᒪᓗ ᖃᓄᖅ ᐊᑐᐊᒐᖃᕐᓗᓯ ᑐᑦᑕᕐᕕᖃᕋᔭᕐᒪᖔᔅᓯᓗ. ᐱᒋᐊᖅᑎᑦᑎᒍᓐᓇᖅᑯᑎᑦ ᐃᒻᒪᖃ  
ᓄᓇᓕᒻᒥᑦ ᐊᖑᑎᓂᑦ ᑲᑎᑎᑦᑎᓗᑎᑦ ᐃᓄᓕᕆᓂᒃᑯᑦ ᐱᓕᒻᒪᔅᓴᓂᖃᕆᐊᑐᓐᖏᑦᑐᒥᑦ ᑕᕝᕙᓴᐃᓐᓇᖅ.

ᑲᑎᖃᑎᒋᒐᐃᒍᕕᒋᑦ ᐱᓕᕆᔨᓪᓗᐊᑕᖃᑎᒋᔭᑎᑦ ᓱᓕᕆᐊᔅᓴᖃᕈᓐᓇᕋᔭᖅᑐᓯ ᓄᓇᓕᐅᑉ ᐃᓗᐊᓂᑦ 
ᐃᓄᓕᕆᓂᕐᒧᑦ ᐱᓕᒻᒪᔅᓴᓂᖃᕆᐊᑐᓐᖏᑦᑐᓂᑦ.

ᓲᓗᓕ, ᓄᓇᓕᒻᒥᑦ ᓱᑎᒋᔪᓂᑦ ᐃᑲᔪᖅᑐᐃᓗᑎᑦ ᐱᒋᐊᕈᑎᖃᕈᓐᓇᕆᕗᑎᑦ ᑕᒪᖏᓐᓄᑦ ᐃᑲᔪᖅ­
ᑐᐃᓗᑎᑦ. ᐱᓕᕆᖃᑎᖃᕐᓂᖅ, ᐃᑲᔪᖅᑐᐃᓂᖅ ᐃᓕᓴᕕᓂᑦ, ᑲᑐᔾᔨᖃᑎᒌᓂᑦ ᓴᖅᑮᕚᓪᓕᕈᓐᓇᖅᑯᖅ 
ᐱᓕᕆᖃᑎᒌᓐᓂᕐᒥᑦ, ᑕᑎᖃᕐᕕᐅᕙᓪᓕᐊᓗᓯ ᐊᒻᒪᓗ ᐊᑐᐃᓐᓇᐅᒪᓂᒃᑯ. ᑕᐃᒪᓐᓇ, ᐱᓕᒻᒪᔅᓴᓕᕈᕕᑦ 
ᐊᒻᒪᓗ ᐱᓕᕆᖃᑎᒌᖑᔪᓯᒍᑦ ᑐᕌᒐᓯ ᐅᖓᑖᓕᔪᓐᓇᕋᔭᖅᑯᖅ ᐱᔪᓐᓇᕐᓂᕆᔭᔅᓯᓐᓂᑦ, ᓄᓇᓕᒻᒥᑦ 
ᐃᓄᓐᓂᑦ ᐃᑲᔪᖅᑎᖃᖅᐸᒌᒍᓐᓇᕋᔭᖅᑯᑎᑦ ᐱᓕᕆᐊᔅᓯᓐᓄᑦ ᐅᖑᒪᑎᑦᑎᓗᓯ.

ᐱᒋᐊᖅᓯᓂᖅ ᐊᖑᑏᑦ ᐱᓕᕆᖃᑎᒌᓐᓂᖓᓂᑦ

ᐅᐸᓗᖓᐃᔭᕐᓂᖅ ᓯᕗᓪᓕᐅᑎᒋᐊᑐᕗᖅ ᐊᖑᑏᑦ ᐱᓕᕆᖃᑎᒌᓐᓂᖓᓐᓂᑦ ᓴᖅᑮᖏᓐᓂᓯᓐᓂᑦ. 
ᐃᕝᕕᑦ ᐊᒻᒪᓗ ᐱᓕᕆᖃᑎᒋᓪᓗᐊᑕᖅᑕᑎᑦ ᐃᓄᓕᕆᓂᕐᒧᑦ ᐱᓕᒻᒪᔅᓴᓯᒪᒍᔅᓯ, ᓄᓇᓕᓐᓂᑦ 
ᐱᒋᐊᖅᑎᑦᑎᔪᓐᓇᕋᔭᖅᑐᓯ ᐊᖑᑏᑦ ᒪᒥᓴᕐᓂᕐᒧᑦ ᐱᓕᕆᖃᑎᒌᓐᓂᕐᒥᑦ. ᐃᓚᖏᑦ ᓄᓇᓖᑦ 
ᐊᑐᐃᓐᓇᐅᒪᓂᖅᓴᐅᕗᑦ ᓄᓇᓖᑦ ᐊᓯᖏᓐᓂᑦ. ᓄᓇᓕᒻᒥᓗ ᓯᕗᓕᖅᑎᐅᔪᓂᑦ ᐃᑲᔪᖅᓱᖅᑕᐅᓂᖅ 
ᑲᔪᓯᐅᒪᓂᖅᑕᖃᕆᐊᑐᕗᖅ. ᓯᕗᓕᖅᑏᑦ ᓇᓗᓇᐃᔭᐃᒍᓐᓇᕐᒪᑕ ᐱᓕᕆᖃᑎᒌᓐᓂᕆᔭᔅᓯᓐᓂᑦ, 
ᐱᓂᐊᕐᓂᕆᔭᓯ ᐅᖃᓕᒫᒐᖓᑎᒍᑦ ᐊᐃᑦᑑᑎᖃᖅᐸᓪᓗᑎ ᐅᕝᕙᓘᓐᓃᑦ ᑮᓇᐅᔭᑎᒍᑦ 
ᒪᑭᒪᔾᔪᑎᔅᓴᓄᕝᓂᑦ ᐃᑲᔫᑎᔅᓴᓂᑦ ᐅᖑᒪᑎᑦᑎᒍᓐᓇᕋᔭᖅᑐᑎ.

ᓄᓇᓕᒻᒥᑦ ᓯᕗᓕᖅᑎᐅᔪᑦ ᐃᑲᔪᖅᑐᐃᒐᔭᖅᐳᖅ ᐅᕝᕙᓘᓐᓃᑦ ᐊᖑᑏᑦ ᐃᓚᒋᔭᐅᔪᒪᒐᔭᕈᑎ 
ᑭᒃᑰᓂᔅᓯᓐᓂᑦ ᓱᖅᑯᐃᖅᓯᒍᑎ.

ᒪᑭᒪᔾᔪᑎᔅᓴᓂᑦ ᐸᐃᑉᐹᑎᒍᑦ ᐱᓪᓗᕆᑦᑑᕗᖅ ᐃᖅᑲᓇᐃᔮᕆᓂᐊᖅᑕᓯᓐᓄᑦ ᐊᒻᒪᓗ ᑕᑯᖅᑯᔾ­
ᔨᓂᒃᑯᑦ ᑭᓱᓂᑦ ᓂᕆᐅᒐᖃᕋᔭᕐᒪᖔᖅᐱᑦ ᐃᓚᓐᖑᓐᓂᐊᕈᑎ. ᑎᑎᕋᖅᓯᒪᒋᐊᑐᓐᖏᑦᑐᑦ ᑭᓯᐊᓂᓗ 
ᐱᓪᓗᕆᑦᑑᕗᖅ ᓱᖅᑯᐃᓇᖅᓯᑎᓪᓗᒍ, ᐃᖅᑲᐅᒪᓇᕐᓗᓂ ᐊᒻᒪᓗ ᑐᑭᓯᐅᒪᔭᐅᑦᑎᐊᕐᓗᑎ. 
ᐊᑐᐃᓐᓇᐅᓕᕈᕕᑦ, ᐅᑯᓂᖓ ᐃᓱᒪᓕᐅᕈᑎᖃᕈᓐᓇᕋᔭᖅᑐᑎᑦ.

ᐱᓕᕆᖃᑎᒌᓐᓂᐅᔪᖅ:
•	 ᖃᓄᖅ ᐱᓕᕆᖃᑎᒌᓐᓂᕆᔭᓯ ᐊᑎᖃᖅᐸ?
•	 ᕿᓱᒥᑦ ᑐᕌᒐᖃᖅᑭᓯ?
•	 ᖃᓄᖅ ᑐᕌᒐᓯ ᐊᖑᒻᒪᑎᓂᐊᖅᑭᓯᐅᒃ?
•	 ᑭᓱᓂᑦ ᐅᑉᐱᕆᔭᖃᖅᑭᑦ?

ᓄᓇᓕᒻᒦᑦᑐᑦ ᐊᖑᑏᑦ ᖃᐅᔨᒪᒋᐊᑐᕗᑦ:
•	 ᓇᒧᑦ ᐅᐸᒍᑎᔪᓐᓇᕐᒪᖔᕐᒥ?
•	 ᐃᓄᑑᓗᑎ ᐃᓕᓐᓂᑦ ᐅᖃᖃᑎᖃᕈᓐᓇᖅᐸᑦ?
•	 ᖃᓄᖅ ᐱᓕᕆᖃᑎᒌᑦ ᐃᖅᑯᒦᑦᑐᓕᕆᓲᖑᕙᑦ?
•	 ᖃᖓᒃᑯᑦ ᐊᒻᒪᓗ ᖃᑯᑎᒃᑯᑦ ᑲᑎᓐᓂᖃᖅᐸᓂᐊᖅᑭᓯ?
•	 ᓱᓕᕆᕙᑉᐱᓯ ᑲᑎᒻᒪᓕᕋᐃᒐᔅᓯ?
•	 ᑭᒃᑯᑦ ᐃᓚᒋᔭᐅᔪᓐᓇᖅᑲᑦ?
•	 ᖃᓄᖅ ᐊᓯᔅᓯᓐᓄᑦ ᐃᑲᔪᖅᑕᐅᔪᓐᓇᖅᐱᓯ?

ᐃᒪᐃᑦᑐᓇᖅᐳᖅ ᐱᓕᕆᖃᑎᒌᓯᒍᑦ ᑎᑎᖅᑐᖅᓯᒪᓗᒋᑦ ᒪᑭᒪᔾᔪᑎᔅᓴᓯ ᑐᕌᒐᖓᓂᑦ, ᓱᖅᑯᐃᓇᑦ­
ᑎᐊᕐᓄᓂᑦ ᓇᓗᓇᐃᔭᕐᓗᒋᑦ ᐱᔪᒪᔾᔪᑎᓯ ᐊᒻᒪᓗ ᐊᑐᐊᒐᖃᑦᑎᐊᕐᓗᓯ (ᐅᑉᐱᕆᔾᔪᓯᔅᓯᓐᓂᑦ).

ᐋᖅᑭᓱᕐᓗᒋᑦ ᐋᖅᑭᐅᒪᔾᔪᑎᔅᓴᓯ ᐃᓚᑖᖅᑐᓂᐊᕐᓂᓯᓐᓄᑦ. ᐊᖑᑏᑦ ᐱᓕᕆᖃᑎᒌᑦ ᓴᓐᖏᓂᖅ- 
ᓴᐅᓲᖑᕗᑦ ᓄᓇᓕᐅᑉ ᐃᓗᐊᓂ ᐱᓕᕆᖃᑎᒌᓐᓂᖅᑕᖃᖅᑎᓪᓗᒍ. ᐃᒻᒪᖃᓕ ᐱᓕᕆᖃᑎᒌᓐ­
ᓂᖃᓕᕇᖅᑐᓯ ᐱᑐᔅᓯᒪᑦᑎᐊᑐᒥᑦ ᐅᐸᑲᖅᑕᕐᕕᐅᒐᔪᑦᑐᓂᑦ (ᐋᓐᓂᐊᖅᑐᓕᕆᔨᒃᑯᑦ, ᕿᒫᕖᑦ,  
ᐸᓖᓯᒃᑯᑦ, ᐃᓕᓴᐃᔩᑦ, ᐃᓄᓕᕆᔨᒃᑯᑦ ᐊᓯᖏᓪᓗ). ᐊᓯᖏᑦ ᑲᑐᔾᔨᖃᑎᒌᑦ ᓲᕐᓗ ᐆᒪᔪᕐᓂᐊᑎᒃᑯᑦ 
ᐊᒻᒪᓗ ᐊᕐᓇᐃᑦ ᑲᑐᔾᔨᖃᑎᒌᖏᑦ ᓴᓐᖏᔪᒃᑯᑦ ᐱᓕᕆᖃᑎᒋᔪᓐᓇᕆᕙᓯ. ᐃᓄᑑᔾᔨᓂᒃᑯᑦ  
ᑕᒪᒃᑯᐊ ᐱᓕᕆᐊᖑᒋᐊᑐᓐᖏᒻᒪᑕᑦ ᐊᒻᒪᓗ ᑕᒪᑦᑕ ᐃᑲᔪᖃᑎᒌᑦᑐᓐᓇᖅᐳᒍᑦ.

ᐱᓕᕆᖃᑎᒌᓯᒍᑦ ᐋᖅᑭᐅᒪᔾᔪᑎᓯ

ᐊᖑᑏᑦ ᐱᓕᕆᖃᑎᒌᑦᑐᑦ ᐱᒋᐊᖅᑎᑕᐃᑦ ᑕᑎᒌᓐᓂᒃᑯᑦ ᓇᖏᕐᕕᖃᑦᑎᐊᕆᐊᑐᕗᖅ. ᐅᓇ 
ᒪᑭᑕᕕᒋᔭᓯ ᑐᓐᖓᕕᔅᓯᓐᓂᑦ ᐊᑐᐊᒐᖃᑦᑎᐊᕆᐊᑐᔪᖅ, ᐊᒻᒪᓗ ᓴᐴᓗᑕᖃᑦᑎᐊᕐᓗᓂ ᐊᖑᑏᑦ 
ᓄᓇᔅᓯᓐᓂᑦ ᐅᐸᒍᑎᖃᑦᑕᓂᐊᖅᑎᓪᓗᒋᑦ ᐱᓕᕆᖃᑎᒌᓐᓂᒃᑯᑦ.

ᐃᓕᔅᓯ ᐱᓕᕆᖃᑎᒌᑦᑐᓯᒍᑦ

ᐱᓕᕆᖃᑎᒌᖑᔪᓯᒍᑦ ᐊᑎᓯ ᐊᒻᒪᓗ ᑐᓐᖓᕕᖏᔭᔅᓯᓐᓄᑦ ᑕᑕᑎᕐᓗᒍ ᐸᐃᑉᐹᑎᒍᑦ:

•	 ᑐᕌᒐᖅ, ᐊᑐᐊᒐᑦ, ᖃᓄᕐᓗ ᑐᕌᒐᓯ ᐊᖑᒻᒪᑎᒍᓐᓇᕐᒪᖔᖅᓯᐅᒃ.
•	 ᑭᒃᑯᑦ ᐃᑲᔪᖅᑐᐃᕙᑦ ᐱᓕᕆᖃᑎᒌᓐᓂᕆᔭᔅᓯᓐᓂᑦ, ᑭᒃᑯᓪᓗ ᑕᐱᕆᕕᓯᐅᒃ?
•	 ᑭᒃᑯᑦ ᐱᓕᕆᔨᓪᓗᐊᑕᐅᕙᑦ, ᓇᒧᑦ ᐅᖄᓚᕕᔅᓴᐅᕙ, ᖃᓄᕐᓗ ᐃᓱᒪᓕᐅᖅᐸᑉᐸᑦ 	

ᐱᓕᕆᔨᓪᓗᐊᑕᐃᑦ?
•	 ᖃᓄᖅ ᓴᐳᓐᓂᐊᕈᒫᖅᐱᒋᑦ ᐃᖅᑯᒦᒍᑎᐅᔪᑦ ᐃᓚᒋᔭᐅᓕᕋᑖᖅᑐᓄᑦ?
•	 ᖃᓄᖅ, ᓇᒥ ᐊᒻᒪᓗ ᖃᖓᒃᑯᑦ ᓄᓇᓕᒻᒥᑦ ᐊᖑᑏᑦ ᐊᒻᒪ ᓄᑲᑉᐱᐊᑦ 	

ᐃᑲᔪᖅᑕᐅᔪᒪᓂᖃᕈᓐᓇᖅᑲᑦ?

ᐃᓚᒋᔭᐅᔪᓄᑦ

•	 ᑭᒃᑯᑦ ᐃᓚᒋᔭᐅᔪᓐᓇᖅᑲᑦ, ᖃᓄᕐᓗ;
•	 ᐱᓕᕆᖃᑎᒌᓐᓂᐅᔪᖅ ᑭᓱᓂᑦ ᓂᕆᐅᒐᖃᖅᐸᑦ ᐊᖑᑎᓂᑦ;
•	 ᐱᓕᕆᖃᑎᒌᑦᑐᓄᑦ ᒪᓕᒐᐃᑦ ᐊᑐᐊᒐᐃᓪᓗ (ᑕᑯᒃᑭᑦ ᐆᑦᑐᕋᐅᑎᑦ ᐊᑦᑕᑎ 1-ᒦᑦᑐᑦ);
•	 ᑕᑕᑎᒐᖅ ᓴᐴᓗᑕᓄᓪᓗ ᖃᐅᔨᒪᔾᔪᑎᑦ;
•	 ᐊᖏᕈᑎ ᐃᖅᑯᒦᑎᑦᑎᓂᕐᒥᑦ (ᑕᑯᒍᒃ ᐊᑦᑕᑎ 1); ᐊᒻᒪᓗ
•	 ᐊᓯᖏᓪᓗ ᖃᐅᔨᒪᔭᐅᔭᕆᐊᓖᑦ.

ᖃᓄᐃᑦᑐᒥᑦ ᑕᑯᓐᓇᒐᖃᖁᕕᒋᑦ ᐊᑦᑐᐃᓂᖃᖁᕕᒋᑦ ᐱᓕᕆᖃᑎᒌᓐᓂᕆᔭᓯ? ᖃᓄᐃᓕᖓᕙᕐᓗ ᑖᓐᓇ?

ᐱᓕᕆᖃᑎᒌᓯᒍᑦ

ᐊᖑᑏᑦ  
ᓄᓇᓕᔅᓯᓃᑦᑐᑦ

ᐃᓪᓗᒥᐅᖃᑎᒌᑦ  
ᓄᓇᖅᑲᑎᒌᓪᓗ

• ᑐᕌᒐᖅ • ᐊᑐᐃᒐᐃᑦ ᑕᓯᐅᖅᓯᔾᔪᑎᑦ
• ᐊᖅᑯᑎᔅᓴᐃᑦ  

• ᓯᕗᓕᖅᑏᑦ, ᐱᓕᕆᖃᑎᒋᔭᑦ, ᑕᐱᕆᔭᓪᓗ

• ᓄᓇᓕᔅᓯᓐᓂᑦ ᓄᖅᑲᐅᒥᑎᑦᑎᓇᓱᑦᑐᑦ  
ᓂᖓᕐᓂᕐᒥᑦ • ᒪᒥᓴᕐᓂᖅ  

• ᓱᓕᕆᓃᑦ

• ᐃᖅᑲᓇᐃᔭᖃᑎᒌᓐᓂᖅ ᓂᖓᕐᓂᕐᒥᑦ 
ᓄᖅᑲᐅᒥᑎᑦᑎᒐᓱᓐᓂᕐᒥᑦ

• ᐃᖅᑲᓇᐃᔭᖃᑎᒌᓐᓂᖅ ᒪᒥᓴᕐᓂᕐᒥᑦ 
ᐃᑲᔪᖅᑐᐃᓂᕐᒥᑦ

ᑮᓇᐅᔭᑐᖅᑐᓄᑦ ᑕᑕᑎᒐᖅ

ᐅᓇ ᑕᑕᑎᒐᖅ ᐆᑦᑐᕋᐅᑎᐅᕗᖅ ᐊᐱᖅᑯᑕᐅᒐᔭᖅᑐᓂᑦ ᐱᓕᕆᖃᑎᒌᓐᓂᕆᔭᔅᓯᓐᓄᑦ ᑮᓇᐅᔭᑐᕋᔭᖅ­
ᑐᓄᑦ. ᖃᐅᔨᒪᔾᔪᑏᑦ ᐊᑐᐃᓐᓇᕆᓗᒋᑦ ᐱᐅᕗᖅ ᐃᑲᔪᖅᑐᐃᔪᒪᔪᖃᖅᐸᑦ ᑕᐱᕇᓯᒍᑦ ᐃᑲᔪᕈᓐᓇᖅᑐᓂᑦ 
ᐱᓕᕆᖃᑎᒌᓐᓂᕆᔭᓯ ᓴᖅᑭᐅᒪᑎᓪᓗᒍ.

ᐃᓗᓕᓪᓗᐊᑕᖏᑦ ᐅᑯᐊᖑᔪᓐᓇᖅᑯᑦ:

ᑐᕌᒐᖅ:	 ᐱᓕᕆᖃᑎᒌᓐᓂᕆᔭᓯ ᑭᓱᓂᑦ ᐊᖑᔭᖃᕈᒪᕙᑦ?
ᐱᓂᐊᕐᓂᐅᔪᑦ:	 ᖃᓄᖅ ᑖᓐᓇ ᐱᓐᖑᖅᑎᓛᖅᑭᓯᐅᒃ?
ᓱᓕᕆᐊᑦ:	 ᓱᓕᕆᓛᖅᑭᓯ ᖃᓄᖅ ᐱᓐᖑᑎᓐᓂᐊᕐᓗᒍ?
ᖃᓂᑦᑐᒃᑯᑦ ᐊᖑᒪᔭᔅᓴᑦ:	 ᑭᓱᑦ ᐊᓯᔾᔨᕈᒫᖅᑲᑦ ᐊᕐᕌᒍᓂᑦ ᖃᓂᑦᑐᓂᑦ ᐱᓕᕆᖃᑎᒌᓐᓂᕆᔭᓯᒍᑦ?
ᓯᕕᑐᔪᒃᑯᑦ ᐊᖑᒪᔭᔅᓴᑦ:	 ᑭᓱᑦ ᐊᓯᔾᔨᕈᒫᖅᑲᑦ ᐊᕐᕌᒍᓂᑦ ᓯᕕᑐᔪᒃᑯᑦ ᐱᓕᕆᖃᑎᒌᓐᓂᕆᔭᓯᒍᑦ?
ᑮᓇᐅᔭᑐᖅᑐᑦ:	 ᑭᓱᑦ ᑮᓇᐅᔭᑐᖅᑲᑦ?
ᐱᓕᕆᖃᑎᒋᔭᓯ:	 ᑭᒃᑯᑦ ᐃᓕᔅᓯᓐᓂᑦ ᐃᑲᔪᖅᑐᐃᕙᑦ ᐊᒻᒪᓗ ᑎᑎᖅᑲᖃᖅᑭᓯ ᐃᑲᔪᖅᑐᐃᔪᓂᑦ?
ᕿᒥᕐᕈᓂᖅ:	 ᖃᓄᖅ ᖃᐅᔨᒪᒐᔭᖅᑭᓯ ᐱᓕᕆᖃᑎᒌᓐᓂᓯ ᐃᑲᔪᖅᑐᐃᓂᖃᕐᒪᖔᑕ?

ᐅᑦᑐᕋᐅᑎᐅᔪᓐᓇᖅᑐᖅ ᑮᓇᐅᔭᑐᕋᔭᖅᑐᓄᑦ ᐅᑯᐊ:

ᑐᕌᒐᕆᕙᕗᑦ ᓄᓇᓕᓐᓂᑦ ᐃᓄᐃᑦ ᐊᖑᑏᑦ ᐃᑲᔪᖅᓱᕈᒪᓪᓗᑎᒍ ᒪᒥᓴᕐᓂᒃᑯᑦ ᐊᑐᖅᓯᒪᔭᒥᓂᑦ 
ᐊᑲᕐᕆᔪᒃᑯᑦ ᓴᐳᔾᔭᐅᓂᑲᕐᓗᑎᓪᓗ.

ᐱᓂᐊᕐᓂᕆᔭᕗᑦ ᐅᑯᐊᖑᕗᑦ:
•	 ᐃᓄᐃᑦ ᐊᖑᑏᑦ ᓄᑲᑉᐱᐊᓪᓗ ᑲᑎᒍᓐᓇᖁᓪᓗᒋᑦ ᐃᓂᖃᑦᑎᐊᕐᓗᑎ ᒪᒥᓴᕐᓗᑎᓪᓗ 	

ᐃᓕᖅᑯᓯᕐᒥᒍᑦ ᐊᖅᑯᑎᖃᕐᓗᑎ;
•	 ᐃᓚᓕᐅᔾᔨᑎᐊᕐᓂᒃᑯᑦ, ᐱᐅᔪᒃᑯᑦ ᐊᒻᒪᓗ ᐃᓄᓕᕆᓂᒃᑯᑦ ᐊᑐᐃᓐᓇᖃᕐᓗᑎ ᑕᒪᕐᒥ 	

ᐅᐸᒍᑎᓯᒪᔪᑦ ᑕᑎᖃᕐᕕᐅᑎᐊᖁᓪᓗᒋᑦ, ᑐᑭᓯᐊᓂᒃᑯᑦ ᐊᒻᒪᓗ ᒪᑐᐃᓐᖔᓂᒃᑯᑦ; ᐊᒻᒪᓗ,
•	 ᐱᓕᕆᖃᑎᖃᕐᓗᑕ ᐊᓯᖏᓐᓂᑦ ᐱᓕᕆᔨᓂᑦ, ᑲᑐᔾᔨᖃᑎᒌᓂᑦ ᐊᒻᒪᓗ ᓯᕗᓕᖅᑎᓂᑦ 	

ᑲᑐᔾᔨᓂᕐᑯᑦ ᓄᓇᓕᒻᒥᑦ ᓄᖅᑲᐅᒥᑎᑦᑎᓂᕐᒥᑦ ᓂᖓᕐᓂᕐᒥᑦ.

ᓱᓕᕆᐊᔅᓴᑦ:
•	 ᐱᓕᕆᖃᑎᒌᑦᑐᑦ ᑲᑎᒪᓂᖃᕐᓗᑎ, ᐅᓪᓗᖅᓯᐅᑎᑎᒍᑦ ᑎᑎᖅᑐᕐᓗᒋᑦ ᑲᑎᒪᕕᔅᓴᐃᑦ 
•	 ᓄᓇᓕᒻᒥᑦ ᐊᖑᑎᓄᑦ ᐃᓚᓕᐅᔾᔨᒋᐊᕐᓂᖅ ᐅᑦᑑᑎᒋᓗᒍ ᖃᐃᖅᑯᔨᔾᔪᑎᓂᑦ, 	

ᐊᕙᓗᒨᖅᑐᔅᓴᖅ, ᓇᓚᐅᑎᒃᑯᓪᓗ ᓇᓗᓇᐃᖅᓯᖃᑦᑕᓂᒃᑯᑦ
•	 ᐃᒻᒥᒃᑰᖓᔪᒃᑯᑦ ᐃᓄᓕᕆᖃᑦᑕᕐᓂᖅ ᐱᔨᑦᑎᕋᕐᓗᒋᑦ, ᐅᖃᓕᒫᒐᕐᓂᑦ 

ᐊᑐᐃᓐᓇᖃᕐᓂᖅ 	ᐅᕝᕙᓘᓐᓃᑦ ᐱᓕᕆᖃᑎᒌᑎᒍᑦ ᐸᐃᑉᐹᑎᒍᑦ ᓇᓗᓇᐃᔭᕐᓗᒋᑦ ᓱᓕᕆᕙᓐᓂᓯ, 	
ᐃᓄᓕᕆᔾᔪᑕᐅᔪᓪᓗ ᐊᑐᐃᓐᓇᐅᓗᑎ

ᑲᑐᔾᔨᖃᑎᒌᖑᕙᒌᖅᑐᖅ ᐱᓕᕆᖃᑎᑎᓪᓗ ᐃᑲᔪᖅᑐᐃᒍᓐᓇᕋᔭᖅᑐᑦ ᑕᑕᑎᕆᑎᓪᓗᓯ 
ᑮᓇᐅᔭᓕᕆᔾᔪᑎᔅᓴᓯᓐᓂᑦ. ᑕᑯᒍᒃ ᐊᑦᑕᑎ 3 ᐊᓯᖏᓐᓄᑦ ᑮᓇᐅᔭᖃᖅᑎᑦᑎᔨᓄᑦ ᐱᕕᖃᕐᓂᐅᔪᖅ.

ᐱᔭᔅᓴᐃᑦ ᐊᒻᒪᓗ ᐋᖅᑭᔅᓱᐃᓂᖅ

ᐅᓪᓗᖅᓯᐅᑎᒥᑦ ᑲᑎᒪᓂᔅᓴᓂᑦ ᑎᑎᖅᑐᐃᓂᖅ ᐃᑲᔪᕋᔭᖅᑯᖅ ᐊᖑᑎᓂᑦ ᓄᑲᑉᐱᐊᓂᓪᓗ ᓄᓇᓕᒻᒥᑦ 
ᓇᓪᓕᐊᒃᑯᑦ ᓱᓕᕆᓂᐅᓂᐊᖅᑐᓂᑦ ᐊᒻᒪᓗ ᐱᓕᕆᖃᑎᒌᑦᑐᑦ ᑲᒪᒋᔭᖏᓐᓂᑦ. ᑕᐃᒪᓐᓇ ᐋᖅᑭᓱᔾᔨᓂᖅ 
ᓄᓇᓕᒻᒥᑦ ᐊᖑᑎᓂᑦ ᓄᑲᑉᐱᐊᓂᓪᓗ ᑲᔪᖐᒐᔭᖅᑯᖅ ᐃᓚᒋᔭᐅᔪᒪᓂᖏᓐᓄᑦ ᖃᖓᑐᐃᓐᓇᒃᑯᑦ 
ᐊᒻᒪᓗ ᐊᔭᐅᖅᑕᐅᒐᔭᕋᑎ ᐃᓚᒋᔭᐅᑦᑕᐅᑎᒋᒋᐊᑐᓂᖏᓐᓄᑦ.

ᑲᑎᒪᓂᐅᑉ ᐱᒋᐊᕐᓂᖓᓂᑦ ᖃᐅᔨᒪᔾᔪᑎᓂᑦ ᐊᐃᑦᑑᑎᖃᕐᓂᖅ ᐃᑲᔪᕋᔭᖅᐳᖅ ᐃᓕᕋᓱᒍᓐᓇᐃᓂᕐᒥᑦ 
ᓇᓗᖅᑯᑎᓂᕐᒥᑦ. ᐊᑐᖅᑐᔅᓴᐃᑦ ᐱᓪᓗᕆᑉᐳᑦ ᑕᑎᑖᖁᓪᓗᒋᑦ ᐅᐸᒍᑎᓯᒪᔪᑦ ᓱᓂᐊᕐᓂᖏᓐᓂᑦ ᐊᒻᒪᓗ 
ᐅᐸᒍᑎᕙᓐᓂᐊᕐᓂᖏᓐᓂᑦ ᐃᓕᓴᕆᐅᒪᓕᕐᓗᒋᑦ ᐱᓕᕆᖃᑎᒌᑎᒍᑦ ᓇᒻᒥᓂᖃᓕᖅᑐᑦ ᐃᑉᐱᒋᓗᑎ. 
ᑐᑭᓯᐊᑦᑎᐊᓕᕐᓗᑎ ᑕᑎᖃᕐᓂᖅᓴᐅᓕᕐᓗᑎ ᓂᐱᑖᕋᔭᖅᑐᑦ ᐊᒻᒪᓗ ᐱᓕᕆᖃᑎᖃᓕᕐᓗᑎ ᐊᓯᒥᓂᑦ.

ᑮᓇᐅᔭᓂᑦ ᑲᑎᖅᓱᐃᓂᖅ ᐱᓕᕆᖃᑎᒌᑎᒍᑦ ᐊᖑᒻᒪᔭᐅᔪᓐᓇᖅᑯᖅ ᐊᑭᓕᖅᓱᐃᒋᐊᑐᓂᕐᒧᑦ ᐃᓂᒧᑦ 
ᐊᑐᖅᑕᒧᑦ ᐊᒻᒪᓗ ᓂᐅᖅᑲᕋᔅᓴᓄᑦ ᑕᒧᓗᒐᔅᓴᓄᓪᓗ.

ᑕᒪᖏᑦ ᐱᓕᕆᖃᑎᒌᑦᑐᑦ ᑲᑎᒪᔾᔪᑎᖃᓲᖑᕗᑦ ᐊᒻᒪᓗ ᐃᑲᕐᕋᒃᑰᖓᔪᑎᒍᑦ. ᑲᑎᒪᔾᔪᑎᔅᓴᑦ 
ᐃᒪᐃᑦᑐᓂᑦ ᐃᓗᓕᖃᕈᓐᓇᖅᐳᖅ:

1.		 ᐅᐸᒍᑎᓂᖅ ᓂᐅᖅᑲᓂᕐᓗ.
2.		� ᑲᑎᖃᑎᒋᓗᒋᑦ ᐃᓚᒋᔭᐅᓕᕋᑖᖅᑐᑦ ᐅᖃᐅᓯᕆᓗᒋᑦ ᐊᒻᒪᓗ ᐊᑎᓕᐅᕐᓗᒋᑦ ᐊᖏᕈᑎ 	

ᐃᖅᑯᒦᑦᑐᓕᕆᔪᖅ.
3.		 ᑲᑎᒪᓂᖅ ᐱᒋᐊᕐᓗᓂ ᐊᒻᒪᓗ ᐃᖅᑲᐃᑎᑦᑎᓂᖅ ᐊᑐᐊᒐᕐᓂᑦ ᐱᓕᕆᖃᑎᒌᓐᓂᑎᒍᑦ.
4.		� ᓇᓗᓇᐃᖅᓯᓂᖅ ᐅᖃᐅᓯᐅᓂᐊᖅᑐᑦ ᐃᓗᓕᖏᓐᓂᑦ (ᓱᕐᓗ ᓂᓐᖓᐅᒪᓂᕐᒥᑦ 	

ᒥᐊᓂᖅᓯᓂᖅ).
5.		 ᓂᕈᐊᖅᓯᓂᖅ ᕿᓇ ᐱᒋᐊᖅᑳᓂᐊᕐᒪᖔᑦ ᓂᓪᓕᐊᓂᒃᑯᑦ.
6.		 ᑕᒪᕐᒥᑦᑎᐊᖅ ᓂᓪᓕᐊᓗᑎ ᓂᓪᓕᐊᒍᒪᓂᖏᑦ.
7.		 ᓂᓪᓕᐊᔪᑦ ᓄᖅᑲᐅᒥᒍᑎ ᖃᓄᐃᓕᐅᕈᑎᔅᓴᒥᑦ ᓇᓗᓇᐃᖅᓯᓗᑎᑦ.
8.		 ᐊᒻᒪᓗ ᓇᓗᓇᐃᕐᓗᒍ ᐊᑲᕐᕆᔪᒃᑯᑦ ᐱᓕᕆᓂᐅᔪᖅ.
9.		� ᖁᔭᒋᓗᒋᑦ ᐅᐸᒍᑎᓯᒪᔪᑦ ᐊᒻᒪᓗ ᑲᔪᖏᖅᓴᕐᓗᒋᑦ ᑭᖑᓪᓕᕐᒧᑦ ᑲᑎᒪᓂᕐᒧᑦ 	

ᐅᐸᒍᑎᓛᖁᓪᓗᒋᑦ.

ᐃᓚᖓᒍᑦ ᐊᖑᑏᑦ ᓄᑲᑉᐱᐊᓪᓗ ᐃᓄᓕᕆᔭᐅᓕᖅᑭᑦᑖᕆᐊᑐᔪᓐᓇᖅᑯᑦ ᐅᕝᕙᓘᓐᓃᑦ 
ᐃᑲᔪᖅᓱᖅᑕᐅᒋᐊᒃᑲᓂᕐᓗᑎ ᐃᓄᒋᐊᓂᐅᓐᖏᑦᑐᖅ ᐃᒻᒥᒃᑰᖓᓗᑎ. ᖃᐅᔨᒃᑲᐃᔾᔪᑎᓂᑦ 
ᐊᑐᐃᓐᓇᖃᕈᕕᑦ ᓲᕐᓗ ᑐᐊᕕᕐᓇᑐᖃᓕᖅᑲᑦ ᐅᖄᓚᕕᔅᓴᒥᑦ, ᐊᒥᓱᓕᐊᕆᓗᒋᑦ ᐊᑐᐃᓐᓇᕈᖅᓴᕐᓗᒋᓪᓗ 
ᐃᓚᒋᔭᐅᔪᓄᑦ ᐱᓕᕆᖃᑎᒌᑎᒍᑦ ᑲᑎᒪᓂᕐᒥᑦ (ᑕᑯᒍᒃ ᐊᑦᑕᑎ 4).

ᐃᕝᕕᑦ ᐅᕝᕙᓘᓐᓃᑦ ᐱᓕᕆᔨᐅᓪᓗᐊᖃᑎᑎᑦ ᐊᖑᑏᑦ ᐃᒻᒥᒃᑰᖓᔪᒃᑯᑦ ᐃᓄᓕᕆᒍᔅᓯ, ᐅᐸᒍᑎᓯᒪᔪᑦ 
ᓇᓗᓇᐃᖅᓯᕕᒋᓗᒋᑦ ᐱᓇᓱᐊᕈᓯᕐᒥᑦ ᑭᓇ ᐅᖃᖃᑎᒋᔭᔅᓴᐅᒐᔭᕐᒪᖔᑦ (ᐱᓕᕆᔨᓪᓗᐊᑕᐅᖃᑎᒋᔭᐃᑦ 
ᐊᐅᓪᓚᖅᓯᒪᓕᐊᕿᓐᓂᖅᑲᑦ).

ᐅᓪᓗᖅᓯᐅᑎᓂᑦ ᑲᑎᒪᕕᔅᓯᓐᓂᑦ ᑎᑎᖅᑐᖅᓯᒪᔪᓂᑦ ᐊᐃᑦᑐᑐᕐᓗᒋᑦ. ᓇᓗᓇᐃᖅᓯᒐᔭᖅᑯᑎᑦ ᑭᓇ 
ᐱᓕᕆᔨᓪᓗᐊᑕᓂᑦ ᐊᐅᓚᑦᑎᒐᔭᕐᒪᖔᑦ ᐱᓕᕆᖃᑎᒌᓐᓂᕐᒥᑦ ᑐᓪᓕᐊᓂᑦ ᐊᒻᒪᓘᓐᓃᑦ ᓄᓇᓕᒻᒥᑦ 
ᓱᑎᒋᔪᓂᑦ ᐃᓚᒋᔭᐅᔪᓐᓇᕋᔭᕐᒪᖔᕐᒥ.

ᒪᒥᓴᕐᓂᕐᒧᑦ  
ᓱᓕᕆᐊᑦ

2ᑭᖑᓪᓕᐅᔪᑦ 

ᐃᒻᒥᓂᒃ ᐅᔾᔨᑐᕐᓂᖅ ᐊᒻᒪᓗ  
ᐃᒻᒥᓂᒃ ᐱᐅᖅᓱᐊᕐᓂᖅ

ᐱᔭᕆᐅᖅᓴᓂᑎᒍᑦ ᐊᐅᓚᑦᑎᔾᔪᑦ

ᓂᓐᖓᐅᒪᓂᕐᒥᑦ ᒥᐊᓂᖅᓯᓂᖅ

ᓯᓐᓇᓂᕐᒥᑦ ᒥᐊᓂᖅᓯᓂᖅ

ᒥᐊᓂᖅᓯᓂᖅ ᐅᓇᒻᒥᔭᐅᓂᒃᑯᑦ

ᐃᓚᐃᕐᓂᕐᒧᑦ ᒥᐊᓂᖅᓯᓂᖅ

ᐃᓱᒪᒋᔪᓐᓇᐃᕐᕕᖃᕐᓂᖅ ᐊᒻᒪᓗ ᓴᒃᑯᑦᑎᓂᖅ

ᖁᓚᓕᖅᓯᒪᔪᒥᑦ ᒥᐊᓂᖅᓯᓂᖅ

ᑕᑯᓐᓇᒐᖃᑦᑎᐊᕐᓂᖅ

ᐱᖅᑯᓯᑎᒍᑦ ᓱᓕᕆᐊᑦ

PILIMMAKSARNIQ –  ᐃᓚᓐᖑᔾᔨᓂᖅ ᐊᖑᑎᓂᑦ ᓄᑲᑉᐱᐊᓂᓪᓗ ᓂᖓᕐᓂᕐᒥᑦ ᐊᑦᑎᔅᓯᑎᑦᑎᓂᕐᒥᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ

ᒪᒥᓴᕐᓂᕐᒧᑦ ᓱᓕᕆᐊᑦ

“ᑲᑕᑦᑎᕆᓂᖅ ᐊᓯᒥ ᐃᓱᒪᒃᑯᑦ ᓴᓐᖏᔫᔪᓐᓇᖅᑯᖅ.”

ᑭᖑᓪᓕᕐᒥᑦ ᐊᑐᕋᔅᓴᑦ: ᐱᓕᕆᖃᑎᒌᑎᒍᑦ ᓱᑎᒋᖃᑎᒌᓚᐅᖅᑎᓪᓗᒋᑦ ᐊᒻᒪᓗ ᐃᒻᒥᒃᑯᑦ ᓱᓕᕆᓚᐅᖅᑎᓪᓗᒋ 
ᐱᓇᓱᐊᕈᓯᕐᒧᑦ, ᐅᑎᕈᒫᕐᒪᑕ ᓯᖃᓕᒡᒋᕐᓗᑎ. ᐱᐅᒐᔭᖅᑰᖅᑐᖅ ᐅᖃᖃᑎᒌᓐᓂᖃᕐᓗᑎ ᖃᓄᐃᔅᓴᓚᐅᕐᒪᖔᕐᒥ 
ᓱᓕᕆᐊᕆᓚᐅᖅᑕᒥᓂᑦ, ᖃᓄᐃᔅᓴᓚᐅᕐᒪᖔᕐᒥ ᓯᖃᓕᓂᑦ ᑲᑎᖅᓱᐃᓪᓗᑎ (ᑲᑎᖅᓱᐃᒐᑎᓪᓘᕝᕙ). ᑖᒃᑯᐊ 
ᓯᖃᓕᓕᒫᑦ ᓄᐊᓪᓗᒋᑦ ᑮᓇᐅᔭᓂᑦ ᑲᑎᖅᓱᐃᒋᐊᓯᓗᑎ ᐱᓕᕆᖃᑎᒌᑎᒍᑦ ᐅᕝᕙᓘᓐᓃᑦ ᐋᔩᖃᑎᒌᓪᓗᑎ ᓇᒧᑦ 
ᑐᓂᕐᕈᑎᖃᕐᕕᖃᕈᒪᒻᒪᖔᕐᒥᑦ ᓯᖃᓕᓂᑦ. ᐃᓱᒪᑦᑎᐊᕈᓯᓕᒫᓄᑦ, ᑭᒃᑯᓕᒫᓄᑦ ᐊᑲᕐᕆᔪᒃᑯᑦ ᑎᑭᐅᒪᔪᓐᓇᖅᑯᑦ.

ᐃᒻᒥᒃᑯᑦ ᐱᔭᕆᐅᖅᓴᔾᔪᑎ:

ᐱᓇᓱᐊᕈᓯᐅᓂᐊᖅᑐᒃᑯᑦ ᐅᕝᕙᓘᓐᓃᑦ ᑲᑎᒃᑲᓂᓐᖏᓂᔅᓯᓐᓂᑦ, ᓯᖃᓕᕐᓂᑦ (ᑯᐊᑕ, ᐅᐊᓐ ᑖᓚ) ᑲᑎᖅᓱᐃᓛᕋᕕᑦ. 
ᐃᓱᒪᑦᑎᐊᓂᑦᑕᒫᑦ ᐃᒻᒥᓂᒃ ᐅᕝᕙᓘᓐᓃᑦ ᐱᐅᔪᒃᑯᑦ ᐃᒻᒥᓂᒃ ᐱᓐᓂᕈᕕᑦ, ᓯᖃᓕᖅᑖᐸᓪᓗᑎᑦ ᑕᒫᑦ. ᑲᑎᒪᓕᕐᒥᒍᔅᓯ 
ᓯᖃᓖᑦ ᓇᔅᓴᕐᓗᒋᑦ.

ᒪᒃᑯᑦᑐᑦ - ᐱᓕᕆᖃᑎᒌᑎᒍᑦ ᐱᒋᐅᖅᓴᔾᔪᑎ:

ᑐᕌᒐᖅ: ᐃᓕᓴᖅᓯᓂᖅ ᐊᒻᒪᓗ ᐱᕈᖅᓴᐃᓂᖅ ᐃᒻᒥᓂᒃ ᐃᓱᒪᔾᔪᓯᐅᔪᓂᑦ ᐱᐅᔪᒃᑯᑦ.
ᐅᑯᓂᖓ ᐊᑐᕆᐊᑐᕗᑎᑦ: ᑕᑯᖅᑯᔾᔨᔾᔪᑎᑦ (ᓯᖃᓕᖅ, ᐊᓛᓯ ᐅᕝᕙᓖᓐᓃᑦ ᑭᓱᒥᑦ ᒥᑭᔪᒥᑦ ᐊᑭᑭᑦᑐᒥᑦ) ᐊᒻᒪᓗ 
ᐴᔅᓴᖅᑕᖃᕐᓗᓂ.

1.	 ᐃᓚᒋᔭᐅᔪᑦ ᑕᒪᕐᒥᒃ ᐴᔅᓴᒥᑦ ᑐᓂᓗᒋᑦ.
2. ᐊᒻᒪᓗᑭᑕᐅᔨᖓᓗᓯ, ᐃᒻᒥᓂᒃ ᐅᖃᐅᓯᕆᓗᑎᑦ ᐱᐅᔪᒃᑯᑦ, ᑎᒍᓯᓗᑎᓪᓗ ᑕᑯᖅᑯᔾᔨᔾᔪᑎᒥᑦ.
3. ᐊᐃᑦᑑᑎᒋᓗᒋᑦ ᑕᑯᖅᑯᔾᔨᔾᔪᑏᑦ ᑕᒪᖏᓐᓄᑦ ᐃᓚᒋᔭᐅᔪᓄᑦ ᐱᐅᔪᒥᑦ ᐃᒻᒥᓂᒃ ᐅᖃᐅᓯᖃᕐᓗᑎ.
4. ᑕᐃᒪᐃᓕᐅᕆᑦᑎ ᑕᒪᕐᒥᑦᑎᐊᖅ ᑕᑯᖅᑯᔾᔨᔾᔪᑎᖃᓕᕈᑎ.
5. ᑕᐃᒪ, ᐱᒋᐊᕐᕕᐅᖅᑲᐅᔪᖅ ᑕᑯᖅᑯᔾᔨᔾᔪᑎᒥᑦ ᐊᐃᑦᑑᑎᖃᓕᕐᒥᓗᓂ ᐃᓚᒥᓄᑦ, ᐱᐅᔫᔾᔪᑎᖏᓐᓂᑦ 

ᓇᓗᓇᐃᖅᓯᕕᒋᓗᒋᑦ.
ᖃᐅᔨᒪᔾᔪᑎ: ᐃᓄᓕᕆᔨ ᑕᑯᖅᑯᔾᔨᔾᔪᑎᖏᓐᓂᑦ ᐴᖅᓯᒍᒪᒐᔭᖅᑐᖅ ᑕᒪᖏᓐᓄᑦ ᐴᔅᓴᖏᓐᓄᑦ ᐱᐅᔾᔪᑎᒋᔭᖏᓐᓂᑦ 
ᓇᓗᓇᐃᖅᓯᕕᒋᓗᓂᒋᑦ.

ᐃᒻᒥᓂᒃ ᐅᔾᔨᑐᕐᓂᖅ ᐊᒻᒪᓗ ᐃᒻᒥᓂᒃ ᐱᐅᖅᓱᐊᕐᓂᖅ
ᐱᓪᓗᕆᑦᑑᕗᖅ ᐃᒻᒥᓂᒃ ᐅᔾᔨᑐᕐᓂᖅ ᐊᒻᒪᓗ ᐃᒻᒥᓂᒃ ᐱᐅᖅᓱᐊᕐᓂᖅ ᐊᕙᑎᓐᓂᑦ ᑕᒪᖏᓐᓂᑦ ᐃᓕᓴᖅᓯᓂᕐᒥᑦ 
ᐊᒻᒪᓗ ᐃᕝᕕᑦ ᐱᓂᐊᕐᓂᖃᕐᕕᒋᔭᓐᓂᑦ. ᑕᒪᐅᖓ ᑎᑭᐅᒪᓕᕇᖅᑰᖅᑐᑎᑦ ᐅᐱᓐᓇᕋᓂ ᑐᑭᓯᒋᐊᕐᓂᕐᒧᑦ ᐅᐸᒍᑎᓯᒪᔪᑎᑦ 
ᐊᒻᒪᓗ ᐃᓕᓴᖅᓯᐅᒪᓪᓗᑎᑦ ᐃᑲᔪᖅᑕᐅᒋᐊᑐᓂᓐᓂᑦ.

ᐃᒻᒥᓂᒃ ᐅᔾᔨᑐᕐᓂᖅ ᐃᒻᒥᓂᒃ ᖃᐅᔨᒪᓂᐅᕗᖅ, ᖃᓄᖅ ᒥᐊᓂᖅᓯᓂᕐᒥᑦ ᐃᑉᐱᒋᔭᓐᓂᑦ ᐊᒻᒪᓗ ᖃᓄᐃᓐᓂᐊᓂᕐᓂᑦ 
ᐊᒻᒪᓗ ᖃᓄᖅ ᐃᓱᒪᔾᔪᓯᖃᕐᒪᖔᖅᐱᑦ ᓱᒐᔭᕐᓂᓂᓪᓗ ᐊᔾᔨᒌᓐᖏᑦᑐᓂᑦ ᖃᓄᐃᑦᑐᖃᓕᕐᓂᖅᐸᑦ. ᐃᖅᑲᐅᒪᔾᔪᑎᒋᔭᑎᑦ 
ᕿᒥᕐᕈᓪᓗᒋᑦ ᓱᖅᑯᐃᖅᓯᓇᕐᖓᑦ ᐃᑉᐱᓐᓂᐊᓂᐅᔪᓂᑦ ᐊᒻᒪᓗ ᖃᓄᐃᓐᓂᐊᕐᓂᐅᔪᓂᑦ ᐃᓱᒪᓂᑐᐃᓐᓇᑰᓐᖏᑦᑐᖅ. 
ᐃᒫᒃ ᑐᑭᖃᕈᓐᓇᕆᕗᖅ ᐱᓕᕆᖃᑎᒌᑦᑐᓃᑦᑐᑎᑦ ᑐᑭᓯᐅᒪᓂᒃᑯᑦ ᐃᓱᒪᔾᔪᓯᕆᔭᓂᓪᓗ ᐊᓯᓐᓂᑦ ᐃᓅᓯᓐᓄᓪᓗ 
ᐃᓪᓕᕆᔪᓐᓇᖅᑐᒋᑦ.

ᐃᒻᒥᓂᒃ ᐱᐅᖅᓱᐊᕐᓂᖅ ᐅᖃᖅᑕᐅᒐᔪᓲᖑᕗᖅ ᐃᒻᒥᓂᒃ ᐅᐱᒍᓲᑎᖃᕐᓂᕐᒥᑦ. ᐃᒻᒥᓂᒃ ᐅᔾᔨᑐᕐᓂᑐᐃᓐ- 
ᓇᐅᖏᑦᑐᖅ ᑕᒪᓐᓇ ᐃᒻᒥᓂᓪᓗ ᐃᓱᒪᒋᔪᓐᓇᐃᕐᕕᖃᕐᓂᐅᕗᖅ ᐱᓂᕐᓗᒍᑎᒋᓯᒪᔭᓐᓂᑦ. 



11

ᑭᖑᓪᓕᐅᔪᑦ 2
PILIMMAKSARNIQ –  ᐃᓚᓐᖑᔾᔨᓂᖅ ᐊᖑᑎᓂᑦ ᓄᑲᑉᐱᐊᓂᓪᓗ ᓂᖓᕐᓂᕐᒥᑦ ᐊᑦᑎᔅᓯᑎᑦᑎᓂᕐᒥᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ

ᒪᒥᓴᕐᓂᕐᒧᑦ ᓱᓕᕆᐊᑦ

“ᑲᑕᑦᑎᕆᓂᖅ ᐊᓯᒥ ᐃᓱᒪᒃᑯᑦ 
ᓴᓐᖏᔫᔪᓐᓇᖅᑯᖅ.”

ᑭᖑᓪᓕᕐᒥᑦ ᐊᑐᕋᔅᓴᑦ: ᐅᖃᐅᓯᕆᓗᒋᑦ ᐱᖓᓱᑦ ᐅᑦᑐᑎᐅᔪᑦ ᐃᒻᒥᒃᑯᑦ ᐱᔭᕆᐅᖅᓴᔾᔪᑎ ᑕᒪᕐᒥᐅᓗᑎ.

ᐃᒻᒥᒃᑯᑦ ᐱᔭᕆᐅᖅᓴᔾᔪᑎ:

ᐱᓪᓗᕆᑦᑑᕗᖅ ᐱᐅᔪᒃᑯᑦ ᓯᕗᒧᑉᐸᓪᓕᐊᓂᖅ ᐃᓱᒪᓐᓂᑦ ᐊᐅᓚᑦᑎᒍᓐᓇᓂᕐᒥᑦ, ᐃᑉᐱᒋᔭᓐᓂᑦ ᐊᒻᒪᓗ ᐊᐅᓚᓂᕆᔭᓐᓂᑦ  
ᐊᑲᕐᕆᔪᒃᑯᑦ ᐃᒻᒥᓂᓪᓗ ᐅᐱᒍᓲᑎᒋᓗᒍ. ᐃᓱᒪᔅᓴᖅᓯᐅᕈᑎᒋᓚᐅᕐᓗᒍ ᑎᑎᕋᐅᓯᕆᒍᒃ (ᐅᕝᕙᓘᓐᓃᑦ ᐃᖅᑲᐅᒪᒋᐊᕐ­
ᓗᒍ ᑭᖑᓪᓕᕐᒥᑦ ᐱᓕᕆᖃᑎᒌᓯᒍᑦ ᑲᑎᒪᓕᕐᒥᒍᔅᓯ) ᓇᓕᖏᓐᓂᑦ ᐅᑦᑐᕋᐅᑎᖃᕐᓂᖅ ᑎᑎᖅᑐᖅᓯᒪᔪᓂᑦ:
1.	 ᖃᖓᒃᑯᑦ ᐃᓱᒪᔾᔪᑎᒃᑲ ᓄᖅᑲᖔᖅᑎᔪᒻᒪᖔᒃᑭᑦ;
2) 	ᖃᖓᒃᑯᑦ ᐃᑉᐱᓂᐊᓂᒃᑲ ᐅᕙᓐᓂᑦ ᓴᐅᓯᑎᓚᐅᓐᖏᒻᒪᖔᒃᑭᑦ; ᐊᒻᒪᓗ,
3) 	ᖃᖓᒃᑯᑦ ᑕᕝᕙᓴᐃᓐᓇᖅ ᐊᐅᓚᔾᔭᔪᓐᖏᒻᒪᖔᕐᒥ ᐃᖅᑲᔅᓴᐅᑎᒋᓪᓗᒍ ᖃᓄᐃᒍᑕᐅᔪᓐᓇᕐᓂᖓ.

ᐱᓕᕆᖃᑎᒌᑎᒍᑦ ᐱᔭᕆᐅᖅᓴᔾᔪᑎ:

ᑐᕌᒐᖅ: �ᐃᓕᓴᖅᓯᓂᖅ ᑭᓇ ᐊᐅᓚᑦᑎᓇᓱᓕᕈᓂ ᐊᐅᓚᒍᓐᓇᓐᖏᑕᒥᓂᑦ.
ᐅᑯᓂᖓ ᐊᑐᕐᓗᑎᑦ: ᐸᐃᑉᐹᖅ ᐊᒻᒪ ᑎᑎᕋᐅᑎᑦ.
1.	 ᐸᐃᑉᐹᓂᑦ ᐊᐃᑦᑐᖅᑐᐃᒋᑦ ᑎᑎᕋᕐᕕᒋᓯᒪᓐᖏᑦᑐᓂᑦ ᐊᒻᒪᓗ ᑎᑎᕋᐅᑎᓂᑦ, ᐃᓚᒋᔭᐅᔪᑦ ᐅᖃᐅᑎᒃᑭᑦ 

ᑎᑎᕋᖁᓗᒋᑦ ᓴᓇᓐᖑᐊᖁᓗᒋᓪᓘᓐᓃᑦ ᐊᐅᓚᑦᑐᓐᓇᖅᑕᖏᓐᓂᑦ ᖁᕕᐊᓱᓐᓂᒃᑯᑦ (ᐅᑦᑑᑎᒋᓗᒍ ᖃᖓᒃᑯᑦ 
ᓯᓂᒋᐊᖅᑐᕈᓐᓇᕐᓂᖓᓂᑦ).

2. 	ᐱᔭᕇᕈᑎ ᐅᓂᒃᑳᖁᓗᒋᑦ ᑎᑎᕋᖅᑕᖏᓐᓂᑦ ᓴᓇᔭᖏᓐᓂᓘᕝᕙ, ᐃᓚᓯᒋᐊᕈᓐᓇᕐᓂᕋᕐᓗᒋᑦ ᐊᓯᒥᓂᑦ 
ᑐᓴᖅᑕᒥᓂᖏᓐᓂᑦ.

ᖃᐅᔨᒪᔾᔪᑎ: ᓄᖅᑲᑎᑉᐸᓪᓗᒋᑦ ᓇᒻᒥᓂᖅ ᐃᓱᒪᔾᔪᓯᕆᓐᖏᑕᒥᓂᑦ, ᐃᑉᐱᒋᔾᔪᑎᒋᓐᖏᑕᒥᓂᑦ ᐊᐅᓚᔾᔪᑎᒋᓐᖏᑕᒥᓂᑦ 
ᐅᖃᐅᓯᖃᓕᕈᑎ. ᐊᐱᕆᓗᒍ, “ᐃᕝᕕᓄᓈ ᐊᐅᓚᑦᑐᓇᖅᑕᐃᑦ?” ᐅᕝᕙᓘᓐᓃᑦ “ᐅᓇ ᐊᐅᓚᑦᑎᓂᖅ ᐊᓰᓪᓗ 
ᑲᑐᔾᔨᓂᖃᕐᕕᒌᓲᓯ?”
3.	 ᑕᐃᒪᓕ ᐃᓚᒋᔭᐅᔪᑦ ᐸᐃᑉᐹᒥᑦ ᐃᓪᓗᐊᓄᑦ ᓵᑦᑎᖁᒃᑭᑦ ᑎᑎᕋᕐᓗᑎ ᓴᓇᓐᖑᐊᕐᓗᑎᓪᓘᕝᕙ ᖁᕕᐊᓲᑎᒋᓱᖏᓐᓂᑦ 

ᐊᐅᓚᑦᑐᓐᓇᓐᖏᑕᖏᓐᓂᑦ (ᐅᑦᑑᑎᒋᓗᒍ ᓯᓚᑲᒻᒪᕈᕋᐃᒻᒪᑦ).
4. 	 ᑕᒪᔅᓯ ᐅᖃᐅᓯᕆᓕᓗᒋᑦ ᑮᒡᒍᓯᕆᔭᐅᔪᑦ ᐊᒻᒪᓗ ᐊᐱᕆᓗᒋᑦ ᑭᓱᒥᑦ ᐊᐅᓚᑦᑎᑕᕐᒪᖔᕐᒥ 

ᐊᐅᓚᑦᑕᕆᐊᖃᓐᖏᑕᖓᓂᑦ.
ᖃᐅᔨᒪᔾᔪᑎ: ᐊᐅᓚᑦᑎᒍᒪᓂᖅ ᑕᒪᖏᓐᓄᑦ ᐊᑦᑐᐊᖂᓐᖏᑦᑐᖅ. ᐅᓇ ᐱᒋᐅᖅᓴᓂᖅ ᓇᓗᓇᐃᖅᓯᓂᐊᖅᑐᖅ ᑭᓇ 
ᐅᖁᒪᐃᔅᓴᕐᒪᖔᑦ ᐅᕝᕙᓘᓐᓃᑦ ᐃᒻᒥᓂᒃ ᐅᖁᒪᐃᓪᓕᐅᑎᒻᒪᖔᕐᒥ ᑎᒍᒥᐊᕆᐊᖃᓐᖏᑕᒥᓂᑦ.

ᐱᔭᕆᐅᖅᓴᓂᑎᒍᑦ ᐊᐅᓚᑦᑎᔾᔪᑦ
ᑕᒪᖏᓐᓂᑦ ᐊᐅᓚᑦᑎᕙᑦᑎᓪᓗᑎᑦ, ᐃᓱᒪᑎᑦ, ᐃᑉᐱᓐᓂᐊᓂᑎᑦ ᐊᒻᒪᓗ ᐊᐅᓚᓂᑎᑦ, ᑕᒪᒃᑯᐊ ᐃᕝᕕᑉ ᐱᓂᐊᕐᓂᕆᕙᑎᑦ. 
ᐃᓚᖏᑦ ᐃᓄᐃᑦ ᑭᓱᓕᒫᑦᑎᐊᓂᑦ ᐊᐅᓚᑦᑎᓇᓱᐊᓲᖑᕗᑦ ᐊᒻᒪᓗ ᓂᓐᖓᓲᖑᓪᓗᑎ ᖃᓄᐃᑦᑐᖃᕌᖓᑦ 
ᐊᐅᓚᑦᑐᓐᓇᓐᖏᑕᖏᓐᓂᑦ.

ᐊᐅᓚᑦᑎᓂᖅ ᐃᓱᒪᒦᓐᖔᖅᑯᖅ. ᐃᓱᒪᓕᐅᕈᓐᓇᖅᑯᑎᑦ ᓱᓂᐊᕐᒪᖔᖅᐱᑦ (ᐊᑭᓂᐊᕐᒪᖔᖅᐱᓘᕝᕙ) ᖃᓄᑐᐃᓐᓇᖅ. 
ᐃᓱᒪᓕᐅᖁᓐᓇᕆᕗᑎᑦ ᐃᓱᒪᐃᑦ ᐊᐅᓚᑦᑎᓂᐊᕐᒪᖔᑦ.

ᐃᓛᓐᓂᒃᑯᑦ ᐃᓄᐃᑦ ᐅᖃᓲᖑᕗᑦ “ᐊᐅᓚᑦᑎᒍᓐᓇᐃᓪᓕᓂᕋᖅᑐᑎ“. ᑕᐃᒫᔅᓴᐃᓐᓇᖅ “ᐊᐅᓚᑦᑎᒍᓐᓇᐃᓪᓕᓂᖅ“ 
ᐃᓱᒪᓕᐅᕐᕕᒋᓲᕆᕙᑦ. “ᐊᐅᓚᑦᑎᒍᓐᓇᐃᓪᓕᓂᖅ‘ ᐃᒪᐃᑦᑑᓇᖅᑯᖅ ᐃᒥᖅᓯᒪᓂᒃᑯᑦ ᐅᕝᕙᓘᓐᓃᑦ ᐋᖓᔮᓇᑐᖅ­
ᑐᖅᓯᒪᓗᓂ. ᑕᐃᒪᐃᑎᓪᓗᒍ, ᐃᒪᓐᓇ ᑐᑭᖃᖅᑯᖅ ᓂᕈᐊᒐᕆᓚᐅᕋᕕᐅᒃ ᐊᑐᕐᓂᓪᓗᓐᓂᖅ ᓇᕐᓚᒍᑎᓂᑦ 
ᐊᑦᑎᔅᓯᑎᓚᐅᖅᐸᑦ ᐃᓱᒪᓕᐅᑦᑎᐊᕐᓂᕆᔪᓐᓇᖅᑕᑦ ᑭᓯᐊᓂᓕ ᐃᕝᕕᑦ ᓇᒻᒥᓂᖃᖅᑎᐅᕗᑎᑦ  
ᐃᓱᒪᓐᓂᑦ, ᐃᑉᐱᒋᔭᓐᓂᑦ ᐊᒻᒪᓗ ᐊᐅᓚᓂᒃᑯᑦ.

ᑭᖑᓪᓕᐅᔪᑦ 2
PILIMMAKSARNIQ –  ᐃᓚᓐᖑᔾᔨᓂᖅ ᐊᖑᑎᓂᑦ ᓄᑲᑉᐱᐊᓂᓪᓗ ᓂᖓᕐᓂᕐᒥᑦ ᐊᑦᑎᔅᓯᑎᑦᑎᓂᕐᒥᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ

ᒪᒥᓴᕐᓂᕐᒧᑦ ᓱᓕᕆᐊᑦ

“ᓂᓐᖓᐅᒪᔾᔪᑎᕗᑦ ᑕᐅᕗᖓᓕᒫᖅ ᐃᖅᓱᕆᐊᑐᓐᖏᒃᑲᓗᐊᕋᑦᑎᒍᑦ.”

ᑭᖑᓪᓕᕐᒥᑦ ᐊᑐᕋᔅᓴᑦ: ᓂᓐᖓᒪᓂᖅ ᐃᓱᒪᒃᑯᑦ ᓴᓐᖏᔪᐊᓘᒻᒪᑦ. ᐊᔾᔨᒌᓐᖏᑐᒃᑯᑦ ᓂᓐᖓᐅᒪᓃᑦ ᐃᓱᒪᒃᑯᑦ 
ᒥᐊᓂᕆᔭᔅᓴᐅᕗᑦ ᐊᐅᓚᑕᔅᓴᐅᒍᓐᓃᕐᓂᖏᓐᓂᑦ. ᐱᓇᓱᐊᕈᓯᖅ ᐊᓂᒍᖅᑲᑦ, ᐱᓕᕆᖃᑎᒌᓯᒍᑦ ᐊᐱᖅᓱᖃᑦᑕᐅᑎᓗᓯ 
ᑭᓇᒥᑦ ᐃᓄᓐᓇᕆᔭᔅᓯᓐᓂᑦ ᐅᖃᖃᑎᖃᓚᐅᕐᒪᖔᔅᓯ ᐊᒻᒪᓗ ᖃᓄᖅ ᓂᓐᖓᐅᒪᓂᕐᒥᓂᑦ ᒥᐊᓂᖅᓯᓲᖑᒻᒪᖔᕐᒥ. 
ᐱᓕᕆᖃᑎᒌᓯᒍᑦ, ᑎᑎᕋᕐᓗᓯᐅᒃ ᐊᔾᔨᒌᓐᖏᑦᑑᑎᑦ ᒥᐊᓂᖅᓯᔾᔪᑕᐅᕙᑦᑐᑦ ᐊᒻᒪᓗ ᕿᒥᕐᕈᓗᓯᐅᒃ ᖃᓄᖅᑑᕈᑏᑦ 
ᓄᖅᑲᐅᒥᑎᑦᑎᓱᖑᒻᒪᖔᕐᒥ ᐃᓱᒪᒃᑯᑦ ᓂᓐᖓᐅᒪᓂᐅᔪᓂᑦ, ᓄᖅᑲᐅᒥᑎᑦᑎᕙᒻᒪᖔᑕ ᓂᖓᕐᓂᕐᒥᑦ ᐅᕝᕙᓘᓐᓃᑦ 
ᓄᖅᑲᐅᒥᑎᑦᑎᕙᒻᒪᖔᑕ ᓂᓐᖓᐅᒪᓂᕐᒥᑦ ᐃᓱᒪᐃᒍᑎᓕᕐᓇᖅᑐᒥᑦ. ᑖᒃᑯᐊ ᖃᓄᖅᑑᕈᑕᐅᕙᑦᑐᑦ ᐊᓯᖏᓐᓄᑦ 
ᐃᓚᒋᔭᐅᔪᑦ ᐊᑐᖅᐸᒃᑭᕙᑦ? ᑕᒪᒃᑯᐊ ᖃᓄᖅᑑᕈᑏᑦ ᐊᑑᑎᖃᕈᓐᓇᖅᑯᑦ ᓂᓐᖓᐅᒪᓂᕐᒥᑦ ᒥᐊᓂᖅᓯᓂᕐᒥᑦ.

ᐃᒻᒥᒃᑯᑦ ᐱᔭᕆᐅᖅᓴᔾᔪᑎ:

ᑕᒫᓂ ᐱᓇᓱᐊᕈᓯᕐᒥᑦ (ᐅᕝᕙᓘᓐᓃᑦ ᐱᓕᕆᖃᑎᒌᑦᑎᐅᔪᑦ ᑲᑎᓐᖏᓐᓂᖏᓐᓂᑦ) ᐃᓱᒪᔅᓴᖅᓯᐅᕈᑎᖃᕆᑦ 
ᐃᓄᒻᒥᑦ ᐃᓄᓐᓇᕆᔭᓐᓂᑦ ᖃᐅᔨᓚᐅᖅᓯᒪᓐᖏᑕᓐᓂᑦ ᓂᓐᖓᑎᓪᓗᒍ. ᐊᐱᕆᓗᒍᓗ ᖃᓄᐃᓐᖏᒃᑲᓗᐊᕐᒪᖔᑦ 
ᐅᖃᖃᑎᒋᒍᕕᐅᒃ ᑕᒪᑐᒪ ᒥᔅᓵᓄᑦ. ᖃᓄᐃᔅᓴᖏᒃᑯᓂ, ᖃᓄᖅ ᐋᖅᑭᐅᒪᔾᔪᑎᖃᕐᒪᖔᕐᒥᒃ ᓂᓐᖓᐅᒪᓂᕐᒥᑦ 
ᒥᐊᓂᖅᓯᓂᕐᒥᑦ. ᑭᓱᓂᓪᓕ ᐃᖅᑲᐅᒪᔾᔪᓯᖃᖅᐸᑉᐸᑦ? ᑭᓱᓂᑦ ᓄᖅᑲᖔᕈᑎᖃᖅᐸᑉᐸᑦ ᓂᓐᖓᐅᒪᓂᕐᒥᓂ 
ᐊᓂᐊᑦᑎᒐᑎ? ᑕᑯᔾᔪᑎᒋᓂᐊᕋᕕᐅᒃ ᖃᓄᖅ ᐃᓕᓐᓄᑦ ᐋᖅᑭᐅᒥᔾᔪᑎᒋᔪᓐᓇᕐᒪᖔᖅᐱᐅᒃ.

ᐱᓕᕆᖃᑎᒌᑎᒍᑦ ᐱᔭᕆᐅᖅᓴᔾᔪᑎ:

ᑐᕌᒐᖅ: ᓲᔪᕆᓗᒋᑦ ᐃᑉᐱᓐᓂᕈᑕᐅᔪᑦ ᐊᒻᒪᓗ ᓯᕕᑐᔪᒃᑯᑦ ᐅᖃᕐᓂᕐᓗᒍᑎᐅᓯᒪᔪᑦ.
ᐅᑯᐊ ᐊᑐᕆᐊᑐᔪᑦ: ᐸᐃᑉᐹᖅ (ᐊᓪᓕᕉᔭᐃᓗᑎᑦ ᐃᓄᓐᖑᐊᑉ ᑎᒥᖓᓂᑦ) ᐊᒻᒪᓗ ᓂᐱᑦᑕᔫᖅ.

1.	 ᐸᐃᑉᐹᓕᔭᕐᓗᑎᑦ ᐃᓄᓐᖑᐊᓕᐊᕆᓯᒪᔭᓐᓂᑦ, ᐃᓚᒋᔭᐅᔪᑦ ᐃᔅᓯᕚᖃᑎᒌᓪᑎ ᐊᒻᒪᓗᑭᑕᐅᔨᖓᓗᑎ.
2. 	ᐃᓚᒋᔭᐅᔪᖅ ᖃᐃᒐᓪᓚᓂᐊᕐᖓᑦ ᑲᑕᑦᑎᕆᔪᒥᑦ ᐊᒻᒪᓗ ᐸᐃᑉᐹᖅ ᐃᓄᓐᖑᐊᖅ ᐊᓕᔅᓯᕕᒋᓗᒍ.
3. 	 ᐊᒻᒪᓗᑭᑕᐅᓕᖓᔪᑦ ᑕᐃᒪᐃᓕᐅᕐᓗᑎ ᐸᐃᑉᐹᖅ ᐃᓄᓐᖑᐊᖅ ᑕᒪᕐᒥᒃ ᐊᓕᑦᑐᖅᓯᒪᓕᖅᑲᑦ.
4. 	 ᑕᐃᒪ ᐃᓪᓗᖔᖓᓄᑦ ᑲᐃᕙᓕᕐᒥᓗᓯ (ᑭᖑᓪᓕᐸᖑᖅᑲᐅᔪᖅ ᐊᓕᔅᓯᔪᖅ ᐃᓄᓐᖑᐊᕐᒥᑦ ᐸᐃᖅᐹᕐᒥᑦ 

ᐱᒋᐊᖅᑎᑦᑎᓕᕐᒥᓗᓂ).
5. 	ᐃᓚᒋᔭᐅᔪᖅ ᒪᒥᐊᓐᓂᐊᖅᑐᖅ ᐊᒻᒪᓗ ᓂᐱᑦᑕᔫᓕᖅᓱᕐᓗᒍ ᐊᓕᑦᑐᖅᓯᒪᔪᖅ ᐃᓄᓐᖑᐊᖅ ᐃᓗᐃᑦᑐᕈᖅᑎᓪᓗᒍ.
6. 	 ᑲᔪᓯᐅᒪᒋᔅᓯ ᑕᒪᕐᒥᑦᑎᐊᖅ ᒪᒥᐊᔅᓯᒪᓕᕈᑎ ᐸᐃᑉᐹᒧᑦ ᐃᓄᓐᖑᐊᕐᒧᑦ ᐊᒻᒪᓗ ᓂᐱᑦᑕᔫᖅᓱᖅᓯᒪᑦᑎᐊᓕᖅᑲᑦ ᑕᒪᕐᒥᒃ.
ᖃᐅᔨᒪᔾᔪᑎ: ᓱᔪᕐᓇᑎᓪᓗᒍ ᒪᒥᐊᔅᓯᒪᓕᕋᓗᐊᖅᑐᑎᑦ, ᑎᑎᖅᑐᖅᓯᒪᔪᑦ ᐊᒻᒪᓗ ᕿᓕᕈᐃᑦ ᑕᑯᔅᓴᐅᒻᒪᑕ 
ᐋᓐᓂᕈᑕᐅᓯᒪᔪᑦ ᐱᔾᔪᑕᐅᓪᓗᑎ. ᑲᑕᑦᑎᕆᓂᐅᖅᑲᐅᔪᑦ ᖃᐃᒐᓪᓚᑕᐅᕙᑦᑎᓪᓗᒋᑦ, ᒪᒥᐊᓐᓂᐅᔪᓪᓕ 
ᓂᐱᑭᓐᓂᓴᐅᖅᑲᐅᕗᑦ. ᐅᖃᐅᓯᕆᓗᒋᑦ.

ᓂᓐᖓᐅᒪᓂᕐᒥᑦ ᒥᐊᓂᖅᓯᓂᖅ
ᓂᓐᖓᐅᒪᓂᖅ ᐃᓱᒪᒃᑯᑦ ᓴᓐᖏᔪᐊᓘᒻᒪᑦ. ᓂᓐᖓᐅᒪᓂᖅ ᓄᓇᓕᒻᒥᑦ ᖃᓂᔅᓴᓪᓗᐊᑕᖅᑐᖅ. ᓂᓐᖓᐅᒪᓂᖅ 
ᒥᐊᓂᕆᔭᔅᓴᐅᕗᖅ ᐅᐱᓐᓇᕋᓂ ᐆᑦᑐᕋᕐᓂᕐᒥᑦ ᐊᐅᓚᑦᑎᒋᐅᖅᓴᑎᓪᓗᑕ, ᖃᓄᖅ ᐃᓱᒪᓕᐅᓲᖑᒐᑦᑕ ᓂᓐᖓᒐᐃᒐᑦᑕ.  
ᓂᕈᐊᕈᓐᓇᓐᖏᓚᑎᑦ ᑭᓱᒧᑦ ᓂᓐᖓᑦᑎᑕᐅᓂᐊᕐᒪᖔᖅᐱᑦ ᑭᓯᐊᓂᓕ ᐃᓱᒪᓕᐅᖁᓐᓇᖅᐳᑎᑦ ᓂᓐᖓᔅᓯᒪᐅᔭᕐ­
ᓂᐊᓂᕐᓂᑦ, ᖃᓄᑎᒋ ᐊᒻᒪᓗ ᖃᓄᖅ ᐃᒻᒥᓂᒃ ᓇᓗᓇᐃᖅᓯᒐᔭᕐᒪᖔᖅᐱᑦ ᓂᓐᖓᓐᓂᕈᕕᑦ. ᑭᒃᑯᓕᒫᑦ ᖃᑯᑎᒃᑯᑦ 
ᓂᓐᖓᓲᖑᒻᒪᑕ. ᐊᑲᕐᕆᔪᒃᑯᑦ ᓂᓐᖓᐅᒪᓃᑦ ᓇᓗᓇᐃᕈᓐᓇᖅᑲᑦ ᓱᕐᓗ ᐅᖃᐅᓯᕆᓗᒍ ᐊᒻᒪᓘᓐᓃᑦ  
ᐊᑲᕐᕆᖏᑦᑐᒃᑯᑦ ᐊᓯᓐᓂᑦ ᐋᓐᓂᖅᓯᓗᑎᑦ.

ᐅᑯᐊ ᐃᑉᐱᓐᓂᐊᓂᐅᔪᑦ ᑐᑭᓯᓇᖅᑐᑦ ᑭᓯᐊᓂᓕ ᖃᓄᖅ ᐊᐅᓚᓐᓂᕐᒪᖔᖅᐱᑦ ᒥᔅᓯᖃᖅᑯᖅ.

ᑭᖑᓪᓕᐅᔪᑦ 2
PILIMMAKSARNIQ –  ᐃᓚᓐᖑᔾᔨᓂᖅ ᐊᖑᑎᓂᑦ ᓄᑲᑉᐱᐊᓂᓪᓗ ᓂᖓᕐᓂᕐᒥᑦ ᐊᑦᑎᔅᓯᑎᑦᑎᓂᕐᒥᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ

ᒪᒥᓴᕐᓂᕐᒧᑦ ᓱᓕᕆᐊᑦ

ᑭᖑᓪᓕᕐᒥᑦ ᐊᑐᕋᔅᓴᑦ: ᓇᓗᖅᑯᑎᒋᓂᕆᔭᕗᑦ ᓇᒻᒥᓂᖅ ᐊᓯᔾᔨᕋᓱᐊᖏᓐᓇᕈᓐᓇᖅᑲᕗᑦ ᐅᕝᕙᓘᓐᓃᑦ ᐊᓯᑦᑎᓐᓂᑦ 
ᐃᔨᖅᓯᒪᓇᓱᐊᖅᐸᑦᑐᑕ. ᓯᓐᓇᓂᖅ ᐃᓕᓐᓂᑦ ᓯᖁᑦᑎᕆᔪᓐᓇᖅᑯᖅ ᐊᒻᒪᓗ ᐃᕝᕕᑦ ᓇᓪᓕᑦᑎᖏᓐᓂᑦ. ᓴᒃᑯᑦᑎᓂᖅ 
ᐃᖅᓱᑕᓐᓂᑦ ᑕᕝᕙᓴᐃᓐᓇᖅ ᐲᔾᔮᓐᖏᓚᖅ ᑭᓯᐊᓂ ᓯᕕᑐᔪᒃᑯᑦ. ᓴᒃᑯᑦᑎᕙᓪᓕᐊᓂᖅ ᐃᒻᒥᓂᒃ ᐃᓱᒪᓂᕐᓘᑎᐅᔪᓂᑦ 
ᐊᒻᒪᓗ ᐊᓯᓐᓄᑦ ᐊᔾᔨᓯᖃᑦᑕᕐᓂᖅ ᓯᕗᓪᓕᖅᐸᐅᓗᑎ ᐊᓂᒎᑎᔭᕆᐊᖃᖅᐳᑦ ᓴᒃᑯᓂᐊᕐᓗᒍ ᓯᓐᓇᓂᖅ.

ᐃᒻᒥᒃᑯᑦ ᐱᔭᕆᐅᖅᓴᔾᔪᑎ:

ᐊᐃᑉᐸᐃᑦ ᐸᓴᒋᔪᒪᑐᐃᓐᓇᕆᐊᓖᑦ ᓯᓐᓇᓂᕐᓄᑦ. ᑭᓯᐊᓂᓕ ᓯᓐᓇᓂᖅ ᐃᕝᕕᑦ ᐃᑉᐱᓐᓂᐊᓂᒃᑯᑦ ᓇᒻᒥᓂᕆᕙᑎᑦ - 
ᑭᓯᐊᓂ ᓴᒃᑯᑦᑐᓐᓇᕈᕕᐅᒃ ᓇᓗᖅᑯᑎᔾᔪᑎᒋᔭᓐᓄᑦ ᐱᓕᕆᖃᑎᒌᓯᒍᑦ ᓇᒻᒪᒐᕐᒥᑦ ᓴᒃᑯᖅᑲᐅᕙᑎᑦ. ᖁᕕᐊᓱᖁᓇᕋᕕᑦ 
ᐊᒻᒪᓗ ᐃᓪᓗᒥᐅᖃᑎᑎᑦ ᑕᒪᕐᒥᒃ. ᐱᓇᓱᐊᕈᓯᐅᓂᐊᖅᑐᒥᑦ ᐃᓱᒪᔅᓴᖅᓯᐅᕈᑎᒋᓂᐊᖅᑲᑎᑦ ᓇᓗᖅᑯᑎᔾᔪᑎᒋᔭᑎᑦ 
ᐃᓕᓴᕆᓯᒪᔭᑎᑦ ᐱᓕᕆᖃᑎᒌᑎᒍᑦ ᐱᔭᕆᐅᖅᓴᔾᔪᑎᒥᓂᖅᓯᓐᓂᑦ ᐊᒻᒪᓗ ᐃᖅᑲᓴᖅᐸᓪᓗᑎᑦ ᑭᓱᒧᑦ 
ᓄᑦᑐᑕᐅᒻᒪᖔᖅᐱᑦ ᓴᒃᑯᒃᑲᔭᕋᓗᐊᖅᑎᓪᓗᒋᑦ.

ᐱᓕᕆᖃᑎᒌᑎᒍᑦ ᐱᔭᕆᐅᖅᓴᔾᔪᑎ:

ᑐᕌᒐᖅ: ᐃᓕᓴᖅᓯᓂᖅ ᓇᓗᖅᑯᑎᓂᕐᒧᑦ ᐊᒻᒪᓗ ᐅᖁᒪᐃᓪᓕᐅᕈᑎᒥᑦ ᐃᖅᓱᓂᕐᒥᑦ ᐃᓅᓯᕐᒥᑦ.
ᐅᑯᐊ ᐊᑐᕆᐊᓕᑎᑦ: ᓇᒻᒪᒐᖅ, ᓂᖀᑦ ᖃᑦᑖᕐᔪᓛᒦᑦᑐᑦ ᐅᕝᕙᓘᓐᓃᑦ ᑭᓱᒥᑦ ᐅᖁᒪᐃᑦᑐᒥᑦ, ᓂᐱᑎᒐᕐᓂᑦ 
ᑎᑎᕋᕐᕕᔅᓴᓕᓐᓂᑦ, ᑎᑎᕋᐅᒻᒥᑦ, ᑎᑎᕋᐅᑎᖅᐸᒥᓪᓗ ᐲᔭᕋᔅᓴᐅᖏᑦᑐᒥᑦ.

1.	 ᐱᓕᕆᖃᑎᒌᑎᒍᑦ ᐱᒋᐊᓚᐅᓐᖏᓂᔅᓯᓐᓂᑦ, ᓇᓗᖅᑯᑎᔾᔪᑎᒋᕙᑦᑕᑎᑦ ᑎᑎᕋᕐᓗᒋᑦ ᓂᐱᑎᑕᒐᕐᓄᑦ ᓂᐱᑎᓪᓗᒋᑦ 
ᖃᑦᑖᕐᔪᓛᒧᑦ ᐅᕝᕙᓘᓐᓃᑦ ᐅᖁᒪᐃᑦᑐᒧᑦ ᑭᓱᑐᐃᓐᓇᕐᒧᑦ. ᑎᑎᖅᑐᖅᓯᒪᔪᑦ ᐅᑯᓂᖓ ᐃᓚᓕᐅᔾᔨᔪᓐᓇᖅᑯᑦ 
“ᓯᓚᐃᑦᑐᖅ’, ‘ᐱᓐᓃᑦᑐᖅ’, ‘ᖁᐃᓂᔪᖅ’, ‘ᐱᐅᓐᖏᑦᑐᖅ’, ‘ᓱᒃᑯᖅ’, ‘ᓄᖅᑲᕐᓂᑯ’, ‘ᐃᒥᖅᑎ’, ‘ᑲᓐᖑᑦᑕᖅ’, ‘ᐃᓄᑲᒻᒪᒃ’, 
‘ᐊᑲᐃᓪᓕᐅᖅᑐᖅᑐᖅ’, ᐅᕝᕙᓘᓪᓃᑦ ᓇᓗᖅᑯᑎᓂᐅᔪᑦ ᐱᓕᕆᖃᑎᒌᑦᑐᓂᑦ ᐅᖃᐅᓯᐅᓯᒪᒻᒥᔪᑦ.

2.	 ᐃᓚᒋᔭᐅᔪᑦ ᓇᒻᒪᒐᕐᒧᑦ ᐴᖅᑐᐃᖁᓗᒋᑦ ᓇᓗᖅᑯᑎᔾᔪᑎᒋᔭᖏᓐᓄᑦ.
3. 	ᓇᒻᒪᒐᕐᒥᑦ ᓇᒻᒪᖁᓗᒋᑦ ᐊᒻᒪᓗ ᐱᓱᕋᔭᓪᓗᑎ ᖃᐃᕙᓪᓗᑎ ᐅᖁᒪᐃᓐᓂᖓ ᒪᓗᒋᖁᓗᒍ ᐊᒻᒪᓗ ᐃᒻᒥᓄᑦ 

ᐅᖁᒪᐃᓪᓕᐅᕈᑎᒋᕙᑦᑕᖏᓐᓄᑦ.
ᖃᐅᔨᒪᔾᔪᑎ: ᑖᒃᑯᐊ ᓇᓗᖅᑯᑎᔾᔪᑎᒋᔭᑎᑦ ᐃᓚᒋᔭᐅᔪᓯᒍᑦ ᐊᐃᑉᐸᕇᓐᓂᕐᒧᑦ ᐃᓚᓕᐊᑎᕙᑦᑕᕗᑦ. ᐊᐱᕆᒃᑭᑦ 
ᐃᓚᒋᔭᐅᔪᑦ ᓇᒻᒪᒃᑲᐃᒐᔭᕐᒪᖔᕐᒥ ᐊᐃᑉᐸᕐᒥᓄᑦ ᐅᖁᒪᐃᑦᑐᐊᓗᒻᒥᑦ. ᐊᑲᕐᕆᖏᔾᔪᑎᖃᖅᑯᖅ ᑕᒪᓐᓇ.

ᓯᓐᓇᓂᕐᒥᑦ ᒥᐊᓂᖅᓯᓂᖅ
ᓯᓐᓇᓂᖅ ᐃᓱᒪᒃᑯᑦ ᓴᓐᖏᔪᐊᓘᒋᕗᖅ. ᐊᔾᔨᒌᓐᖏᑦᑐᓂᑦ ᐱᔾᔪᑎᖃᕈᓐᓇᖅᑯᖅ ᓲᕐᓗ ᐱᖃᓐᓇᕆᔭᒥᑦ ᓯᓐᓇᓂᖅ 
ᐅᕝᕙᓘᓐᓃᑦ ᓴᓂᓪᓕᕆᔭᒥᑦ ᐱᖁᑎᖏᓐᓄᑦ. ᓯᓐᓇᓂᖅ ᐅᕘᓈᖓᔪᓐᓇᕆᕗᖅ ᐃᓄᐃᑦ ᐃᓅᓯᕐᒥᑦ ᐊᑐᖅᓯᒪᔭᖏᑎᒍᑦ 
ᐅᕝᕙᓘᓐᓃᑦ ᖁᕕᐊᓱᓐᓂᖏᒍᑦ. ᐊᐃᑉᐹᕇᑦ ᐊᒥᓱᓄᑦ, ᓯᓐᓇᓂᖅ ᐱᔾᔪᑎᖃᓲᖑᕗᖅ ᓲᖑᔪᒪᓂᕐᒧᑦ, ᐊᐅᓚᑦᑎᔪᒪᓂᕐᒧᑦ, 
ᐱᖁᑎᖃᕈᒪᓂᕐᒧᑦ, ᐃᓕᕋᓱᓐᓂᕐᒧᑦ ᐊᒻᒪᓗ ᑕᑎᖃᕐᕕᖃᓐᖏᓂᒃᑯᑦ. ᓯᓐᓇᓂᖅ ᐱᕈᓯᒪᓲᖑᕗᖅ ᓇᓗᖅᑯᑎᓂᕐᒧᑦ 
ᓇᒻᒥᓂᕆᔭᑦᑎᓐᓂᑦ ᐊᒻᒪᓗ ᑭᒃᑰᓂᑦᑎᓐᓂᑦ.

ᐊᐃᑉᐸᕇᓐᓂᒃᑯᑦᑕᐅᖅ ᐃᓱᒪᓕᐅᕐᓂᖅ ᐃᓚᒋᔭᐅᒋᕗᖅ. ᐊᐃᑉᐸᕇᑦᑎᐊᓂᒃᑯᑦ ᐊᐃᑉᐸᕇᒃ ᐃᓱᒪᓕᐅᓲᖑᕘᒃ 
ᐊᐃᑉᐸᕇᑎᒍᑦ ᓇᓕᒧᒌᓐᓂᕐᒥᒃ. ᑲᑐᔾᔨᓪᓗᑎ ᐃᓱᒪᓕᐅᓲᒃ ᐊᒻᒪᓗ ᐃᓚᖓᒍᑦ ᐃᒻᒥᒃᑯᑦ ᐊᒻᒪᓗ ᐊᐃᑉᐸᕇᓐᓂᕐᒥᒍᑦ 
ᓂᕈᐊᒐᖃᖅᑐᑎᒃ ᐱᕕᖃᕐᕕᒋᔪᒪᔭᒥᓂᒃ ᐆᒻᒪᑎᒥᒍᓪᓗ ᓇᖏᕐᕕᖃᕈᒪᓪᓗᑎ. ᑕᒪᒃᑮᒃ ᑐᑭᓯᐊᖃᑦᑕᐅᑉᐴᒃ 
ᐱᔪᓐᓇᐅᑎᖃᓐᖏᓐᓇᒥᒃ ᐊᐃᑉᐸᖓᑕ ᐃᓱᒪᓕᐅᕈᑎᖏᓐᓂᒃ, ᐃᓱᒪᖓᓂᑦ ᐊᒻᒪᓗ ᑎᒥᖓᓂᑦ. ᑕᒪᒃᑮᓪᓗ 
ᒪᑐᐃᓐᖔᖃᑦᑕᐅᑦᑐᑎᒃ ᐃᓕᕋᓲᑎᒋᔭᒥᓂᒃ ᐊᐃᑉᐸᕇᑎᒍᑦ ᐅᖃᐅᓯᖃᓲᖑᕘᒃ ᐊᒻᒪᓗ ᐃᒻᒥᒃᑯᑦ ᐋᔩᖃᑎᒌᓲᖑᕘᒃ. 
ᓯᓐᓇᓂᕐᓕ ᑕᕝᕙᐅᓕᓲᖑᕗᖅ ᑭᓇ ᐊᑲᐃᓪᓕᐅᕈᑎᖃᓕᕋᐃᒻᒪᑦ. ᐊᐃᑉᐸᕇᓐᓂᒃᑯᑦ ᐊᑲᐃᓪᓕᐅᕈᑎᒥᓂᑦ 
ᑐᓂᕐᕈᑎᖃᓕᓲᖑᓪᓗᑎ. ᑭᓯᐊᓂᓕ ᐃᓕᓐᓂᑦ ᐃᓱᒪᓕᐅᕈᑎᖃᕆᐊᑐᕗᑎᑦ ᐊᑲᐃᓪᓕᐅᕈᑎᑎᑦ ᒧᒥᑦᑎᒋᐊᖔᕐᓗᒋᑦ 
ᐱᐅᔪᒧᑦ ᐅᖃᖃᑎᒌᓐᓂᒃᑯᑦ ᐊᒻᒪᓗ ᑐᓵᖃᑦᑕᐅᑎᓂᒃᑯᑦ. ᐃᓕᓐᓅᖓᓐᖏᓚᑦ ᐱᔪᓐᓇᐅᑎᒋᓐᖏᓚᓪᓗ,  
ᐊᐃᑉᐸᕕᑦ ᐃᓱᒪᔾᔪᓯᖓ, ᐃᑉᐱᒋᔾᔪᓯᖓᓗ ᐊᒻᒪᓗ ᐊᐅᓚᔾᔪᓯᖓ ᐊᐅᓚᑦᑕᕆᐊᖃᓐᖏᓚᑦ.

ᑭᖑᓪᓕᐅᔪᑦ 2
PILIMMAKSARNIQ –  ᐃᓚᓐᖑᔾᔨᓂᖅ ᐊᖑᑎᓂᑦ ᓄᑲᑉᐱᐊᓂᓪᓗ ᓂᖓᕐᓂᕐᒥᑦ ᐊᑦᑎᔅᓯᑎᑦᑎᓂᕐᒥᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ

ᒪᒥᓴᕐᓂᕐᒧᑦ ᓱᓕᕆᐊᑦ

ᑭᖑᓪᓕᕐᒥᑦ ᐊᑐᕋᔅᓴᑦ: ᐅᓇᒻᒥᔭᐅᓂᖅ ᐃᓛᑎᒍᐃᓐᓇᖅ ᐃᒻᒪᖃ ᐊᑐᖅᐸᑦᑕᕗᑦ ᐃᒻᒪᖃᓘᓐᓃᑦ ᐃᓚᖏᓐᓄᑦ 
ᐊᑐᖅᑕᐅᕙᓐᖏᑦᑐᖅ. ᐸᐃᑉᐹᑦ ᐱᓯᒪᒍᒪᒐᔭᖅᑰᖅᑕᑎ ᐱᔾᔪᑎᓖᑦ ᐅᓇᒻᒥᔭᐅᓂᕐᒧᑦ ᐆᑦᑐᕋᐅᑎᒋᒃᑲᓐᓂᕈᒫᕐᓗᒋᑦ 
ᐱᓕᕆᖃᑎᒌᓯᒍᑦ.

ᐃᒻᒥᒃᑯᑦ ᐱᔭᕆᐅᖅᓴᔾᔪᑎ:
ᑲᑎᒃᑲᓂᓐᖏᓂᔅᓯᓐᓂᑦ, ᐃᓱᒪᖅᓴᖅᓯᐅᕈᑎᖃᕐᓂᐊᖅᑯᓯ ᐊᒻᒪᓗ ᑭᓱᓂᑦ ᐅᖃᐅᓯᖃᓛᕐᓂᓯᓐᓂᑦ ᐅᐸᓗᖓᐃᔭᖅ­
ᓯᒪᓛᖁᓪᓗᓯ ᐅᓇᒻᒥᔭᐅᔮᖅᑑᑎᒋᓐᓂᕐᒪᖔᖅᐱᑦ ᐊᒻᒪᓗ ᖃᓄᖅ ᐊᑲᕐᕆᔪᒃᑯᑦ ᒥᐊᓂᕆᓚᐅᕐᒪᖔᖅᐱᐅᒃ.

ᐱᓕᕆᖃᑎᒌᑎᒍᑦ ᐱᔭᕆᐅᖅᓴᔾᔪᑎ (ᒪᕐᕈᐃᓕᖅᑲᖓᔪᒃᑯᑦ ᐱᔭᕆᐅᖅᓴᓂᖅ):

ᑐᕌᒐᖅ: �ᐅᓇᒻᒥᔭᐅᓗᓂ ᓱᑲᖓᓗᐊᔾᔭᐃᖅᓯᒪᓂᖅ ᐊᒻᒪᓗ ᑕᕝᕙᖓᔅᓴᐃᓐᓇᖅ ᐊᑭᔾᔭᐃᖅᓯᒪᓂᖅ 
ᐅᐸᓗᖓᐃᔭᖅᓯᒪᓂᒃᑯᑦ ᑭᓯᐊᓂᓕ ᖃᓄᖅᑑᕈᑎᖃᕐᓂᖅ.

ᑭᓱᑦ ᐊᑐᕆᐊᓖᑦ: ᐸᐃᑉᐹᕋᓛᑦ, ᑎᑎᕋᐅᑎᑦ, ᐸᐃᑉᐹᖅᐸᔮᖅ ᑎᑎᕋᕐᕕᔅᓴᖅ, ᑎᑎᕋᐅᑎᖅᐸᒃ ᐱᓕᕆᖃᑎᒌᓯᒍᑦ 
ᐅᖃᐅᓯᖃᕐᓗᓯ ᑭᓱᑦ ᐱᔾᔪᑎᒋᓪᓗᒋᑦ ᐅᓇᒻᒥᔭᐅᒐᔭᕐᒪᖔᑦ ᐃᓄᒃ. ᐸᐃᑉᐹᕋᓛᒧᑦ ᑎᑎᖅᑐᕐᓗᒋᑦ.
1.	 ᐱᓕᕆᖃᑎᒌᓯᒍᑦ ᐅᖃᐅᓯᖃᕐᓗᓯ ᖃᓄᖅ ᐊᑐᐊᒐᖃᕈᒪᒐᔭᕐᒪᖔᖅᓯ ᑭᓇᒧᑦ ᐅᓇᒻᒥᔭᐅᓐᓂᕈᔅᓯ. ᐆᑦᑑᑎᒋᓗᒍ 

‘ᓴᐃᓕᒋᐊᕆᑦ,’ ‘ᖃᓄᖅᑑᕈᑎᔅᓴᓂᑦ ᐋᖅᑭᔅᓱᐃᒋᑦ,’ ‘ᐃᓱᒪᓐᓂᑦ ᐊᓯᐊᒍᑦ ᑕᑯᓐᓇᒐᖃᓐᖑᐊᕆᑦ,’ ‘ᓴᐳᑎᓯᒪᒋᐊᕆᑦ 
ᐊᓯᑎᓪᓗ ᓴᐳᑎᓯᒪᓗᒋᑦ,’ ‘ᐃᒻᒥᓂᒃ ᐊᐱᕆᒋᑦ ᖃᓄᖅ ᐃᒻᒥᓂᒃ ᐅᐱᒋᒐᔭᖃᕐᒪᖔᖅᐱᑦ ᐱᓂᐊᕐᓂᕆᔭᓐᓂᑦ,’ 
ᐅᕝᕙᓘᓐᓃᑦ ‘ᐃᒻᒥᓂᒃ ᐊᐱᖅᓱᕐᓗᑎᑦ ᐊᓯᓐᓄᑦ ᐅᓗᕆᐊᔅᓵᕆᒻᒪᖔᖅᐱᑦ.’

2.	 ᓯᕗᓪᓕᖅᐹᒥᑦ: ᐱᓕᕆᖃᑎᒌᓯᒍᑦ ᐊᕕᑦᑐᕐᓗᓯ ᖃᓄᖅᑑᕈᑎᔅᓴᓕᐅᕐᓗᓯ ᐱᒃᑯᐊ ᐱᓕᕆᖃᑎᒌᓯᒍᑦ ᐃᓱᒪᓕᐅᕐ­
ᕕᒋᓯᒪᔭᔅᓯᓐᓄᑦ. ᐅᖃᐅᓯᖅᑕᐅᒍᓐᓇᖅᑯᖅ, ᐊᑎᒥᐅᑕᐅᓗᓂᓘᓐᓃᑦ ᐅᖃᐅᓯᖅᑕᒧᑦ, ᑖᒻᒧᖔᒐᐅᓗᓂᓘᓐᓃᑦ ᐅᕝ­
ᕙᓘᓐᓃᑦ ᓇᐃᓪᓕᒋᐊᖅᑕᐅᓯᒪᓗᓂ. ᑲᑎᑦᑐᐃᓐᓇᐅᓗᓯ, ᐊᑐᓂ ᐅᓂᒃᑳᕆᔭᖃᕐᓗᓯ ᖃᓄᖅ ᓱᑲᖓᔾᔪᑎᓂᑦ ᒥᐊᓂᖅ­
ᓯᔪᓐᓇᕐᒪᖔᖅᓯ ᐃᓱᒪᓕᐅᕐᕕᒋᓗᒋᓪᓗ ᐅᖃᐅᓯᖅᑕᐅᔪᒥᒋᔭᔅᓯᓐᓂᑦ. ᓂᕈᐊᖅᑕᐅᔪᖅ ᑎᑎᕋᕐᓗᒍ ᐸᐃᑉᐹᖅᐸᔮᒧᑦ.

3.	 ᑭᖑᓪᓕᕐᒥᑦ: ᐱᓕᕆᖃᑎᒌᓯᒍᑦ ᐊᕕᑦᑐᕐᓗᓯ ᒪᕐᕈᒡᒍᑕᐅᓗᓯ. ᖃᐅᔨᒃᑲᕐᓗᒋᑦ ᐅᑦᑐᕋᕐᓂᐊᕐᓂᕋᕐᓗᒋᑦ ᐱᓐᖑᐊᓂᒃᑯᑦ. 
ᐊᑲᖅᓴᖏᑦᑐᖃᕈᑎ ᓇᓗᓇᐃᖅᓯᖁᓗᒋᑦ. ᑕᐃᒪ ᐅᓇᒻᒥᔅᓯᔪᖃᖅᑲᑦ ᖃᓄᖅᑑᕈᑎᔅᓴᑦ ᑎᑎᕋᖅᓯᒪᔪᑦ ᐸᐃᑉᐹᕋᓛᒧᑦ 
ᐊᐃᑦᑑᑎᒋᓗᒋᑦ ᐊᐃᑉᐹᕇᑦᑐᒡᒍᑎᓄᑦ. ᓇᓪᓕᑭᑕᐅᑎᓗᑎ ᐆᑦᑐᕋᖅᑎᓪᓗᒋᑦ ᖃᓄᖅ ᒥᐊᓂᖅᓯᒐᔭᕐᒪᖔᕐᒥ 
ᓱᑲᖓᓂᕆᔭᒥᓂᑦ ᐅᓇᒻᔭᐅᑳᓪᓚᓐᓂᕈᑎ.

4.	 ᖃᐅᔨᒪᔾᔪᑎ: ᑕᐃᒪᓐᓇ ᐆᑦᑐᕋᕐᓂᖅ ᐱᓐᖑᐊᓂᒃᑯᑦ ᐃᖅᑲᐃᔾᔪᑎᓂᑦ ᐅᑎᖅᑕᕐᕕᐅᔪᓐᓇᕆᕗᖅ. ᐅᐊᑦᑎᑎᐊᕐᓗᒋᑦ 
ᐱᓕᕆᖃᑎᒌᑦᑑᔪᑦ ᐊᑐᖅᓯᒪᔭᒥᓄᑦ ᐅᑎᖅᑕᕕᐅᓐᖏᒃᑲᓗᐊᕐᒪᖔᕐᒥ, ᐆᑦᑑᑎᒋᓗᒍ ᓂᐱᖅᑯᖅᑐᓯᔪᖃᖅᑲᑦ, ᑎᒥᒥᒍᑦ 
ᐊᐅᓚᔾᔪᓯᖏᑦ ᓱᓐᖑᑎᑉᐸᑕ, ᐃᓪᓗᕈᓯᕐᒥᓘᓐᓃᑦ ᐊᓂᑐᐃᓐᓇᖅᑐᖃᖅᑲᑦ.

ᖃᐅᔨᒪᔾᔪᑎ: ᐱᓕᕆᖃᑎᒌᑦᑑᔪᑦ ᐊᐱᕆᓗᒋᑦ ᑖᒃᑯᐊ ᐊᖅᑯᓯᐅᖅᑕᑦ ᐃᖅᑲᐅᒪᒐᕐᓂᕐᒪᖔᑕ ᑕᐅᕗᖓᐅᔨᓐᓂᕈᑎ 
ᐅᕝᕙᓘᓐᓃᑦ ᐊᓯᔾᔨᕆᐊᑐᑉᐸᑕ ᐊᓯᔾᔨᕐᓗᒋᑦ.
5.	 ᐱᓕᕆᖃᑎᒌᑦᑑᔪᑦ ᐊᐱᕆᓗᒋᑦ ᑖᒃᑯᐊ ᐊᖅᑯᓯᐅᖅᑕᑦ ᐃᖅᑲᐅᒪᒐᕐᓂᕐᒪᖔᑕ ᑕᐅᕗᖓᐅᔨᓐᓂᕈᑎ ᐅᕝᕙᓘᓐᓃᑦ 

ᐊᓯᔾᔨᕆᐊᑐᑉᐸᑕ ᐊᓯᔾᔨᕐᓗᒋᑦ.
ᖃᐅᔨᒪᔾᔪᑎ: ᐱᓕᕆᖃᑎᒌᑦᑑᔪᑦ ᐃᖅᑲᐃᑎᒋᐊᖅᐸᓪᓗᒋᑦ ᑭᓱ ᐱᔾᔪᑕᐅᒻᒪᖔᑦ ᐆᑦᑐᕋᕐᓂᕐᒧᑦ ᐅᓇᒻᔭᐅᓗᓂ, ᐊᓯᔾᔨᕐᓗᒍ 
ᐃᓕᖅᑯᓯᖅ ᐊᑐᕈᒥᓇᓐᖏᑦᑐᖅ. ᐅᓇᒻᒥᔭᐅᓗᓂ ᐊᑭᒪᓐᖏᖔᕐᓗᓂ ᐊᒻᒪᓘᓐᓃᑦ ᓱᔅᓴᐅᔪᓐᓃᖏᓪᓗᓂ, ᐊᑲᕐᕆᓂᖅᓴᒃᑯᑦ 
ᒥᐊᓂᖅᓯᒋᐅᖅᓴᒋᑦᑎ. ᐱᐅᓂᖅᐸᐅᕗᕐᓕ ᒥᐊᓂᖅᓯᔪᓐᓇᖅᓯᓂᕐᒥᑦ ᐊᑭᒪᓐᖏᓪᓗᓂ ᐱᔭᕆᐅᖅᓴᓂᑎᒍᑦ.

ᒥᐊᓂᖅᓯᓂᖅ ᐅᓇᒻᒥᔭᐅᓂᒃᑯᑦ
ᐃᓛᓐᓂᒃᑯᑦ ᐊᓯᑦᑎᓐᓄᑦ ᐅᓇᒻᒥᔭᐅᓲᖑᕗᒍᑦ. ᐅᐸᑦᑐᑕᐅᓪᓗᓂ ᓱᐊᓐᓇᑦᑕᐅᓇᖅᑯᖅ ᐊᒻᒪᓗ ᐊᐱᖅᓱᖅᑕᐅᓇᖅᑐᓂ 
ᐅᕝᕙᓘᓐᓃᑦ ᖃᓄᖅ ᐃᓱᒪᓇᖅᑐᒃᑯᑦ ᐅᓇᒻᔭᐅᓇᖅᑐᓂ, ᓲᕐᓗ ᓴᐱᔭᐅᖅᑰᔨᓇᖅᑐᓂ. ᓂᕆᐅᓐᖏᓈᖅᑕᐅᔪᓐᓇᖅᑯᑎᑦ 
ᐅᕝᕙᓘᓐᓃᑦ ᐅᐱᒍᓱᓐᓂᕆᔭᐃᑦ ᐊᑦᑐᖅᑕᐅᔪᓐᓇᖅᑯᖅ, ᖃᓄᐃᔾᔭᐃᖅᓯᒪᓃᓪᓗ ᐊᒻᒪ ᐃᓅᑦᑎᐊᕐᓂᕆᔭᐃᑦ 
ᐊᑦᑐᖅᑕᐅᖃᓯᐅᑎᔪᓐᓇᖅᑯᑦ. ᐱᓪᓗᕆᑉᐳᕐᓕ ᐅᓇᒻᒥᔭᐅᓂᖅ ᐊᑲᕐᕆᔪᒃᑯᑦ ᐅᖃᐅᓯᐅᔪᓐᓇᕆᕗᖅ. ᓴᐃᓕᓗᑎᑦ  
ᐊᒻᒪᓗ ᕿᒥᕐᕈᑎᐊᕐᓂᖅ ᐅᓇᒻᒥᑦᑎᔪᒥᑦ ᐅᕝᕙᓘᓐᓃᑦ ᐊᑲᐃᓪᓕᐅᕐᕕᒋᔭᓐᓂᑦ, ᐅᐸᓗᖓᐃᔭᕈᓐᓇᖅᑯᑎᑦ  
ᐱᐅᔪᒃᑯᑦ ᒪᑭᒪᒋᐊᑦᑎᐊᕐᓗᑎᑦ.

ᑭᖑᓪᓕᐅᔪᑦ 2
PILIMMAKSARNIQ –  ᐃᓚᓐᖑᔾᔨᓂᖅ ᐊᖑᑎᓂᑦ ᓄᑲᑉᐱᐊᓂᓪᓗ ᓂᖓᕐᓂᕐᒥᑦ ᐊᑦᑎᔅᓯᑎᑦᑎᓂᕐᒥᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ

ᒪᒥᓴᕐᓂᕐᒧᑦ ᓱᓕᕆᐊᑦ

ᑭᖑᓪᓕᕐᒥᑦ ᐊᑐᕋᔅᓴᑦ: ᐃᓚᖓᒍᑦ ᓱᒃᑰᒪᔾᔪᑎᑦ ᑕᕝᕙᐅᕙᓐᓂᐊᖅᑐᑦ ᐊᒻᒪᓗ ᐃᓚᐃᓕᕿᓂᕐᒧᑦ ᓵᓚᐅᒪᒍᓐᓇᖅᑐᑕ, 
ᐊᕐᕌᒍᒐᓴᓄᑦ ᐃᓛᓐᓂᒃᑯᑦ. ᐃᓕᓴᖅᓯᐅᒪᓗᓂ ᐃᓚᐃᓕᕿᓂᑦᑎᓐᓂᑦ, ᐊᔪᐃᓐᓈᕆᕙᓪᓗᑎᒍᑦ ᐅᖃᐅᓯᕆᕙᓪᓗᒋᑦ, 
ᓴᒃᑯᑕᒥᓂᕆᓗᒍ ᐃᓕᓴᕆᐅᒪᕙᓪᓗᒍ, ᐱᓕᕆᕗᑎᑦ ‘ᒪᑦᑐᑎᓂᑦ ᐲᖅᓯᕙᓐᓂᕐᒥᑦ.

ᐃᒻᒥᒃᑯᑦ ᐱᔭᕆᐅᖅᓴᔾᔪᑎ:

ᐱᓕᕆᖃᑎᒌᓯᒍᑦ ᐱᔭᕆᐅᖅᓴᓂᖅ, ᐃᓕᓴᖅᓯᓯᒪᖅᑰᓕᖅᑯᑎᑦ ᐃᓚᐃᓕᕿᓂᕆᓯᒪᔭᓐᓂᑦ. ᑭᓱᑦ ᓇᓗᓇᐃᖅᑯᑕᑦ 
ᐃᓕᓴᕆᓯᒪᕕᒋᑦ ᐃᓚᐃᓕᕿᓯᒪᓂᕆᔭᓐᓄᑦ? ᓲᕐᓗᓕ, ᓇᓪᓕᒋᔭᓐᓂᑦ ᑐᖁᔪᒥᓂᕐᒥᑦ ᐃᖅᑲᐅᒪᑦᑎᒍᓐᓇᖅᑰᓕᖅᑐᑎᑦ 
ᕿᐊᓐᖏᑕᐃᓐᓇᕐᓗᑎᑦ.

ᐱᓕᕆᖃᑎᒌᑎᒍᑦ ᐱᔭᕆᐅᖅᓴᔾᔪᑎ:

ᑐᕌᒐᖅ: ᐃᓕᓴᖅᓯᓂᖅ ᐃᓚᐃᓕᕿᓂᕐᒥᑦ ᑕᕝᕙᐅᓕᕋᐃᑉᐸᑦ.
ᐊᑐᐃᓐᓇᕈᖅᓴᕐᓗᒋᑦ: ᒪᑦᑐᓯᑦ.

1.	 ᐃᓚᒋᔭᐅᔪᑦ ᒪᑦᑐᓯᖅᓱᖁᓗᒋᑦ ᐅᑯᓂᖓ ᐊᕐᕌᒎᑉ ᐃᓗᐊᓂ ᐊᑐᖅᓯᒪᒍᑎ:
•	 ᐃᖅᑲᓇᐃᔮᖃᕈᓐᓃᖅᑐᒥᓂᖅ ᐅᕝᕙᓘᓐᓃᑦ ᐊᓯᐊᓂᑦ ᐃᖅᑲᓇᐃᔮᖅᑖᖅᑐᒥᓂᖅ
•	 ᐊᐃᑉᐸᕇᒃ ᐊᕕᑦᑐᒥᓃᒃ
•	 ᐃᓚᐃᖅᓯᒪᔪᖅ ᑐᖁᒧᑦ 
•	 ᐱᖃᓐᓇᕆᔭᒥᑦ ᑐᖁᔨᐊᓕᒥᓂᖅ
•	 ᓅᑦᑐᒥᓂᖅ

2.	 ᑕᐃᒫᔅᓴᐃᓐᓇᖅ ᐱᑎᓕᕐᒥᓗᒋᑦ ᑭᓯᐊᓂ ᐊᕐᕌᒍᓄᑦ ᑕᓪᓕᒪᓅᖓᑎᓪᓗᒋᑦ.
ᖃᐅᔨᒪᔾᔪᑎ: ᖃᓪᓕᐅᔾᔨᕙᓐᓂᖅ ᐃᓚᐃᓕᕿᓂᕐᒧᑦ ᖁᐊᖅᓵᓇᖅᑑᔪᓐᓇᖅᑯᖅ ᑭᓯᐊᓂᓕ ᐃᓄᓕᕆᔨᒥᑦ ᑕᑯᔭᐅᕙᓐ­
ᓂᒃᑯᑦ ᒪᑦᑐᓯᕐᒥᑦ ᐊᓯᔾᔩᓂᐅᔮᖅᑯᖅ. ᑭᓕᕐᓂᖃᖅᑐᓂ ᖃᓄᐃᖁᓇᒍ ᒪᑦᑐᓯᓲᕆᒐᑦᑎᒍ. ᐃᓄᓕᕆᔭᐅᓂᖅ ᓲᕐᓗᓕ 
ᒪᑦᑐᓰᖅᓯᔪᑎᑐᑦ ᑭᓕᕐᓂᖅ ᒥᐊᓂᕆᓗᒍ - ᐋᓐᓂᓇᕋᓗᐊᖅᑎᓪᓗᒍ ᑭᓯᐊᓂ ᓯᕕᑐᔪᒃᑯᑦ ᒪᒥᑦᑐᓇᖅᑯᖅ.

ᐃᓚᐃᕐᓂᕐᒧᑦ ᒥᐊᓂᖅᓯᓂᖅ
ᒪᒥᓴᕐᓂᖅ ᐃᓚᐃᕐᓂᕐᒧᑦ ᓯᕕᑐᔫᔪᓐᓇᖅᑯᖅ. ᐃᓚᐃᕐᓂᕐᒧᑦ ᒪᒥᒌᖅᓯᒪᓐᖏᑉᐸᑦ, ᐃᓚᐃᒃᑲᓂᕐᒥᒍᑎ ᖄᖓᒍᒃᑲᓐᓂᖅ 
ᐃᓚᐃᓕᕿᓇᖅᐳᖅ. ᒪᒥᓴᕐᓂᖅ ᐃᓚᐃᕐᓂᕐᒧᑦ ᑭᒃᑯᑐᐃᓐᓇᕐᓄᑦ ᐊᔾᔨᒌᓐᖏᒻᒪᑦ. ᑭᒃᑯᓕᒫᓄᑦ ᑕᒪᓐᓇ ᐊᑐᖅᑕᐅᓲᖅ 
ᐃᓅᓂᑦᑎᓐᓂᑦ. ᐃᓛᓐᓂᒃᑯᑦ ᐃᓚᐃᓕᕿᓂᖅ ᐊᑦᑐᐊᓂᖃᓲᖑᒻᒪᑦ ᑐᖁᒧᑦ. ᑭᓐᖒᒪᑦᑎᓂᖅ ᐃᑉᐱᒋᔭᐅᔪᓐᓇᕆᕗᖅ  
ᑭᓱ ᐊᓯᔾᔨᑎᓪᓗᒍ ᐅᕝᕙᓘᓐᓃᑦ ᐃᓅᓯᕐᓃᑦᑐᑦ ᑭᐱᔭᐅᑎᓪᓗᒋᑦ ᓲᕐᓗ ᐃᖅᑲᓇᐃᔮᖃᕈᓐᓃᕐᓂᖅ, ᐊᖏᕐᕋᖃᕈᓐᓃᕐ- 
ᓂᖅ, ᐱᖃᓐᓇᕆᔭᖃᕈᓐᓃᕐᓂᖅ ᐅᕝᕙᓘᓐᓃᑦ ᐊᐃᑉᐸᕇᑎᒍᑦ ᐊᕕᑦᑐᓂ. ᑕᒪᒃᑯᐊᓕᒫᑦ ᐋᓐᓃᔪᓐᓇᖅᑯᑦ ᐊᒻᒪᓗ 
ᑭᓐᖒᒪᑦᑎᓂᐅᔪᑦ ᐊᒡᒍᕋᔅᓴᐅᒐᑎ ᐊᑕᒻᒪᑕ ᐃᓅᓯᕐᒥᑦ ᓴᒃᑯᖏᓐᓂᕐᓂᑦ. ᐃᓚᐃᖅᑐᓂ ᐃᓛᓐᓂᒃᑯᑦ ᐃᑉᐱᓐ- 
ᓂᐊᔾᔪᑎᓂᑦ ᓴᓐᑮᔪᓐᓇᖅᑯᖅ, ᐃᓚᓕᐅᑦᑐᒋᑦ ᐊᑐᖅᓯᒪᔪᓄᑦ ᐃᑉᐱᓐᓂᐊᓂᐅᔪᑦ ᐃᓂᓪᓚᓴᖅᓯᒪᑎᓐᓇᒋᑦ.

ᐱᐅᔪᖅᑕᖃᓐᖏᑦᑐᖅ ᐱᐅᓐᖏᑐᖅᑕᖃᓐᖏᑦᑐᖅ ᐃᓚᐃᓕᕿᓂᖅ, ᑐᐊᕕᐊᕆᔭᔅᓴᐅᒐᓂᓗ ᒪᒥᓴᕐᓂᖅ.

ᒪᒥᓴᕐᓂᕐᒧᑦ ᓱᓕᕆᐊᑦ

ᑭᖑᓪᓕᕐᒥᑦ ᐊᑐᕋᔅᓴᑦ: ᐃᓱᒪᒋᔪᓐᓇᐃᕐᕕᖃᕐᓂᖅ ᐊᒻᒪᓗ ᓴᒃᑯᐃᓂᖅ ᑭᖑᓪᓕᖅᐸᐅᒐᔪᑉᐳᖅ ᐃᑉᐱᓐᓂᐊᓂᒃᑯᑦ 
ᐊᒻᒪᓗ ᓱᓂᐊᕐᓂᕐᓂᑦ ᒪᒥᓴᕐᓂᕐᒧᑦ ᑐᓂᕐᕈᑎᒋᓪᓗᓂ. ᑕᒪᒃᑯᐊ ᐅᖃᐅᓯᐅᒐᔪᐃᑉᐳᑦ ᐱᔾᔪᑎᒋᓪᓗᒍ ᐃᓄᒐᓚᐃᑦ ᐊᑐᒧᑦ 
ᐊᑐᓕᖅᑭᑦᑖᒧᓪᓗ ᐋᓐᓂᐊᔾᔪᑎᒋᔭᒥᓂᑦ. ᐃᓚᐃᖅᑐᒥᓂᖅᑐᑦ, ᖃᓄᐃᓐᖏᑦᑐᖅ ᐱᓪᓗᕆᑉᐳᕐᓗ ᑭᓱᓂᑦ ᓴᒃᑯᐃᓗᓂ. 
ᐅᖁᒪᐃᓪᓕᐅᕈᑎᑦᑎᓐᓂᑦ ᐃᖅᓱᑐᔅᓴᐅᖏᓐᓇᑦᑕ ᓯᕕᑐᔪᒃᑯᑦ. ᐊᑏ ᓴᒃᑯᒃᑭᑦ.

ᐃᒻᒥᒃᑯᑦ ᐱᔭᕆᐅᖅᓴᔾᔪᑎ:
ᐱᓇᓱᐊᕈᓯᐅᓛᖅᑐᒥᑦ (ᐅᕝᕙᓘᓐᓃᑦ ᑲᑎᒃᑲᓂᕐᒥᒍᔅᓯ) ᐃᓪᓗᓐᓂᑦ ᐸᐸᑕᖃᖅᑰᖅᑐᑎᑦ ᑭᓱᒥᑦ ᐅᓂᓐᖓᑎᑦᑎᔪᒥᑦ 
ᐊᑐᖅᓯᒪᔪᓂᑦ ᑲᔾᔮᓇᓐᖏᑦᑐᓂᑦ. ᐃᒻᒪᖃ ᐱᖁᑎᑎᑦ ᐊᑐᖅᐸᒍᓐᓃᖅᑕᑎ ᐊᓯᓐᓄᑦ ᑐᓂᕐᕈᑎᒋᔪᓐᓇᖅᑕᑎᑦ. 
ᐃᓱᒪᓕᐅᕆᔅᓯ ᐊᓐᓄᕌᔅᓯᓐᓂᑦ ᑕᐅᖅᓰᖃᑎᒌᒍᓐᓇᓂᕐᒥᑦ ᐅᕝᕙᓘᓐᓃᑦ ᓱᓇᒃᑯᑖᓂᑦ ᑕᐅᖅᓰᖃᑎᒌᓪᓗᓯ.  
ᑕᒪᓐᓇ ᑮᓇᐅᔭᑐᓐᖏᒻᒪᑦ ᐊᒻᒪᓗ ᖃᐃᖅᑯᔨᒍᕕᑦ ᑭᒃᑯᓐᓂᑦ ᓇᔅᓴᖅᑕᖃᕐᓗᑎ ᐊᑐᖅᐸᒍᓐᓃᖅᑕᖏᓐᓂᑦ,  
ᑕᒪᔅᓯ ᐱᑖᖅᑐᕈᓐᓇᖅᑯᓯ ᓲᕐᓗᓕ ᓄᑖᓂᑦ.

ᐱᓕᕆᖃᑎᒌᑎᒍᑦ ᐱᔭᕆᐅᖅᓴᔾᔪᑎ (ᒪᕐᕈᐃᓕᖅᑲᖓᔪᒃᑯᑦ ᐱᔭᕆᐅᖅᓴᓂᖅ):

ᑐᕌᒐᖅ: �ᐱᓕᕆᖃᑎᒌᓯᒍᑦ ᐱᔭᕆᐅᖅᓴᓂᖅ.
ᐅᑯᐊ ᐊᑐᕆᐊᑐᔪᑦ: ᓯᓚᒦᓪᓗᑕ, ᐸᐃᑉᐹᖅ, ᑎᑎᕋᐅᑏᑦ, ᐃᒐᕕᒃ, ᐃᑯᒪᑦ, ᐃᒥᖅ, ᓯᐅᕋᖅ ᐊᒻᒪᓗ ᐃᑯᐊᓚᒥᑦ 
ᖃᒥᑦᑎᔾᔪᑎᒥᑦ. ᐃᒐᔪᓐᓇᖏᒃᑯᕕᑦ ᐅᕝᕙᓘᓐᓃᑦ ᐊᓃᕐᕕᓴᐅᓐᖏᑉᐸᑦ ᐊᑐᕐᓗᓯ ᑐᖅᑯᐃᕕᒻᒥᑦ ᐊᑐᓕᖅᑭᑐᔅᓴᓄᑦ 
ᐅᕝᕙᓘᓐᓃᑦ ᓴᓂᒃᑯᕕᒻᒥᑦ.
1.	 ᑕᒪᕐᒥᒃ ᑎᑎᕋᕐᓗᒋᑦ ᓴᓇᓐᖑᐊᕐᓗᑎᓪᓘᓐᓃᑦ ᓯᕗᒧᒋᐊᑐᓂᐊᕐᓂᕐᓂᑦ. ᑖᓐᓇ ᐱᔾᔪᑎᖃᕈᓐᓇᖅᑐᖅ 

ᐊᐃᑉᐸᕆᓚᐅᖅᓯᒪᔭᓐᓂᑦ, ᐋᓐᓂᕈᑎᒥᓂᕐᓂᑦ ᐃᖅᓱᔅᓯᒪᔭᕐᓂᑦ ᐅᕝᕙᓘᓐᓃᑦ ᓇᓗᖅᑯᑎᒋᓯᒪᔭᓐᓄᑦ.
2. 	 ᒥᑭᔪᒥᑦ ᐸᐃᑉᐹᒥᑦ ᐃᑯᐊᓪᓚᐃᓗᑎᑦ. ᐊᐱᕆᖃᑦᑕᒃᑭᑦ ᑭᓱᒥᑦ ᐃᑯᐊᓪᓚᐃᒻᒪᖔᕐᒥ.
3. 	 ᑕᒪᕐᒥᒃ ᓇᓪᓕᑭᑕᐅᑎᓗᑎ ᐸᐃᑉᐹᒥᓂᑦ ᐃᑯᐊᓪᓚᐃᓗᑎ. (ᐃᒪᐃᑦᑐᓐᓇᕆᕗᑦ, ᐸᐃᑉᐹᒥᓂᑦ ᐊᓕᑦᑐᐃᓗᑎ 

ᐃᒋᑦᑎᕕᒻᒧᑦ ᐃᒋᑦᑎᑕᖅᑯᑦ.)
ᖃᐅᔨᒪᔾᔪᑎ: ᑕᑯᒥᓇᕋᓗᐊᖅᑎᓪᓗᒍ, ᐃᓚᒋᔭᐅᔪᑦ ᑎᒥᒃᑯᑦ ᐃᖅᓱᒍᓐᓃᖅᑐᑎ ᑎᒍᒥᐊᖑᔭᖅᑖᓗᖏᓐᓂᑦ  
ᐊᒻᒪᓗ ᓴᒃᑯᑦᑎᕙᓪᓕᐊᓕᖅᑐᑎ.

ᐃᓱᒪᒋᔪᓐᓇᐃᕐᕕᖃᕐᓂᖅ ᐊᒻᒪᓗ ᓴᒃᑯᑦᑎᓂᖅ
ᐃᓄᐃᑦ ᐊᑐᖅᓯᒪᔭᖏᑦ ᑕᒪᕐᒥᑦ ᐱᐅᓐᖏᑦᑐᐊᓘᓐᖏᓚᑦ. ᐃᓄᒐᓚᐃᑦ ᑕᒪᒃᑮᓐᓂᒃ ᐱᐅᔪᓂᑦ ᐊᒻᒪᓗ ᐱᐅᓐᖏᑦᑐᓂᑦ  
ᐊᑐᖅᑕᖃᖅᓯᒪᕗᑦ. ᐃᓚᖏᑦ ᐱᐅᓐᖏᑦᑐᐊᓗᓐᓂᑦ ᐊᓯᒥᓄᑦ ᐱᔭᖃᖅᓯᒪᕗᑦ. ᒪᒥᓴᕐᓂᐅᑉ ᐃᓚᒋᕚ ᐃᓱᒪᒋᔪᓐ­
ᓇᐃᕐᕕᐅᓂᖅ ᐃᓱᒪᒋᔪᓐᓇᐃᕐᕕᖃᕐᓂᕐᓗ. ᐱᓪᓗᕆᑦᑑᕗᕐᓕ ᐃᖅᑲᐅᒪᑦᑎᓂᒃᑯᑦ ᐊᑐᖅᓯᒪᔭᓐᓂᑦ ᐊᓂᒍᐃᓯᒪᒐᕕᑦ. 
ᑕᐃᒪᐃᑦᑑᓯᒪᑎᓪᓗᒍ ᐊᓂᒍᖅᓯᒪᕗᖅ. ᐃᒻᒥᓂᒃ ᐃᓱᒪᒋᔪᓐᓇᐃᕐᕕᖃᖅᑐᓂ ᐃᓱᒪᒋᔪᓐᓇᐃᖅᓯᕕᖃᖅᑐᓂᓗ 
ᓯᕗᒧᑉᐸᓪᓕᐊᓂᐅᕗᖅ ᐅᓪᓗᒥᒧᑦ ᓯᕗᒧᓪᓗ.  ᒫᓐᓇᒃᑯᑦ ᓱᓕᕆᐊᑦ ᐱᓪᓗᕆᑦᑑᕗᖅ ᐊᒻᒪᓗ ᓯᕗᓂᓐᓄᑦ 
ᐱᓪᓗᕆᑦᑐᓪᓗᓂ. ᖃᓄᖅ ᐃᓅᓰᑦ ᐊᑦᑐᐃᖁᕕᐅᒃ ᐊᓯᓐᓂᑦ? ᑭᓱᒧᑦ ᕿᓚᕈᔾᔮᖅᑕᐅᒐᔭᖅᑐᒋᕕᑦ  
ᖁᕕᐊᓱᓐᓂᐊᓕᕐᓗᑎᑦ?

ᒪᒥᓴᕐᓂᕐᒧᑦ ᓱᓕᕆᐊᑦ

ᑭᖑᓪᓕᕐᒥᑦ ᐊᑐᕋᔅᓴᑦ: “ᓈᒻᒪᔅᓴᕆᐊᑐᕗᑎᑦ” ᐊᓯᕕᑦ ᐃᑉᐱᒋᔾᔪᑎᒋᔭᖏᓐᓂᑦ. ᑭᓱᒥᑦ ᐅᑎᕐᔭᕆᐊᕈᑎᖃᕈᕕᑦ 
ᐃᑉᐱᒋᔾᔪᑎᐅᔪᓂᑦ ᖁᓅᒻᒥᖅᑐᖃᑐᐃᓐᓇᕆᐊᓕᒃ. ᑕᒪᒃᑯᐊ ᐃᑉᐱᓐᓂᐊᓂᐅᔪᑦ ᓵᓚᖃᖅᑎᔭᐃᖅᓯᒪᒃᑭᑦ ᓯᕗᒧᓐ­
ᓂᐊᓂᓐᓄᑦ. ᐸᐃᑉᐹᑦ ᕿᒥᕐᕈᒃᑭᑦ ᐱᓕᕆᖃᑎᒋᔭᕐᓃᖔᖅᑐᑦ ᐃᓚᓐᓂᓪᓗ. ᐊᒥᓱᐊᓗᐃᑦ ᐃᓄᐃᑦ ᓇᓪᓕᒍᓱᑉᐳᑦ 
ᐊᒻᒪᓗ ᐱᐅᔪᓂᑦ ᐃᓕᓐᓃᑦᑐᓂᑦ ᑕᑯᔭᖃᖅᓯᒪᓪᓗᑎ. ᐱᒋᐊᒃᑲᓐᓂᕈᓐᓇᖅᑯᑎᑦ ᐊᒻᒪᓗ ᒪᑭᒋᐊᕈᑎᒋᒃᑲᓐᓂᒃᑭᑦ.

ᐃᒻᒥᒃᑯᑦ ᐱᔭᕆᐅᖅᓴᔾᔪᑎ:

ᐱᓇᓱᐊᕈᓯᐅᓛᖅᑐᒥᑦ (ᐅᕝᕙᓘᓐᓃᑦ ᑲᑎᒃᑲᓂᕐᒥᒍᔅᓯ) ᐃᓪᓗᓐᓂᑦ ᐸᐸᑕᖃᖅᑰᖅᑐᑎᑦ ᑭᓱᒥᑦ ᐅᓂᓐᖓᑎᑦᑎᔪᒥᑦ 
ᐊᑐᖅᓯᒪᔪᓂᑦ ᑲᔾᔮᓇᓐᖏᑦᑐᓂᑦ. ᐃᒻᒪᖃ ᐱᖁᑎᑎᑦ ᐊᑐᖅᐸᒍᓐᓃᖅᑕᑎ ᐊᓯᓐᓄᑦ ᑐᓂᕐᕈᑎᒋᔪᓐᓇᖅᑕᑎᑦ. 
ᐃᓱᒪᓕᐅᕆᔅᓯ ᐊᓐᓄᕌᔅᓯᓐᓂᑦ ᑕᐅᖅᓰᖃᑎᒌᒍᓐᓇᓂᕐᒥᑦ ᐅᕝᕙᓘᓐᓃᑦ ᓱᓇᒃᑯᑖᓂᑦ ᑕᐅᖅᓰᖃᑎᒌᓪᓗᓯ. 
ᑕᒪᓐᓇ ᑮᓇᐅᔭᑐᓐᖏᒻᒪᑦ ᐊᒻᒪᓗ ᖃᐃᖅᑯᔨᒍᕕᑦ ᑭᒃᑯᓐᓂᑦ ᓇᔅᓴᖅᑕᖃᕐᓗᑎ ᐊᑐᖅᐸᒍᓐᓃᖅᑕᖏᓐᓂᑦ, ᑕᒪᔅᓯ 
ᐱᑖᖅᑐᕈᓐᓇᖅᑯᓯ ᓲᕐᓗᓕ ᓄᑖᓂᑦ.

ᐱᓕᕆᖃᑎᒌᑎᒍᑦ ᐱᔭᕆᐅᖅᓴᔾᔪᑎ:

ᑐᕌᒐᖅ: ᐱᓕᕆᖃᑎᒌᓯᒍᑦ ᐱᔭᕆᐅᖅᓴᔾᔪᑎᑦ.
ᐅᑯᐊ ᐊᑐᕆᐊᓕᑦᑎᑦ: ᐸᐃᑉᐹᒥᑦ ᐃᔾᔪᑲᓪᓚᑦᑐᒥᑦ, ᐊᒥᐊᓕᓐᓂᑦ ᑎᑎᕋᐅᑎᓂᑦ, ᓂᐱᑦᑕᔫᒥᑦ, ᐴᔅᓴᓂᓪᓗ ᐸᐃᑉᐹᓄᑦ.

1.	 ᑕᒪᕐᒥᒃ ᐸᐃᑉᐹᒥᑦ ᓂᐱᑎᑦᑎᕕᒋᒃᑭᑦ ᐅᖓᑎᖏᓐᓄᑦ ᐊᒻᒪᓗ ᑎᑎᕋᐅᒻᒥᑦ ᐊᐃᑦᑐᕐᓗᒋᑦ.
2. 	ᐃᓚᒋᔭᐅᔪᑦ ᑕᒪᕐᒥᒃ ᑎᑎᕋᖅᑐᒡᒍᑕᐅᓗᑎ ᐸᐃᑉᐹᒧᑦ ᐊᓯᖏᑕ ᐃᓅᖃᑎᒥᓄᑦ ᐱᐅᒋᔾᔪᑎᖃᕐᕕᒋᔭᒥᓄᑦ. 

ᑲᔪᖏᖅᓴᐃᔾᔪᑎᓂᑦ ᑎᑎᕋᕈᓐᓇᖅᑐᑦ ᐅᕝᕙᓘᓐᓃᑦ ᐃᓄᒻᒧᑦ ᐱᐅᒋᔾᔪᑎᖃᕐᕕᒋᔭᒥᓄᑦ.
3. 	 ᐊᑕᐅᑦᑎᒃᑯᐊᓗᒃ ᑎᑎᕋᖃᑦᑕᐅᑎᓂᐊᖅᑐᑦ ᐃᓅᖃᑎᖏᑕ ᐅᖓᑎᖏᓐᓃᑦᑐᓄᑦ ᐸᐃᑉᐹᒧᑦ.
ᖃᐅᔨᒪᔾᔪᑎ: ᐅᑯᐊ ᐸᐃᑉᐹᑦ ᑕᑯᖅᑯᑎᔾᔪᑕᐅᕗᑦ ᐃᑲᔪᖅᓱᖅᑕᐅᓂᓐᓄᑦ ᐊᒻᒪᓗ ᐃᑉᐱᒋᔭᐅᓂᖃᕐᕕᒋᔭᓐᓂᑦ. 
ᑕᒪᓐᓇ ᐃᖅᑲᐃᑎᑦᑎᒋᐊᕈᑎᑦᑎᐊᕙᐅᕗᖅ ᐃᓅᓯᕐᒥᑦ ᐅᑎᕐᔭᕆᐊᕈᑎᖃᖅᓯᒪᓪᓗᓂ ᐊᒻᒪᓗ, 
ᑐᓐᖓᓱᑦᑎᑕᐅᑦᑎᐊᖏᓐᓇᓂᑦᑎᓐᓂᑦ.

ᖁᓚᓕᖅᓯᒪᔪᒥᑦ ᒥᐊᓂᖅᓯᓂᖅ
ᐃᓛᓐᓂᒃᑯᑦ ᐃᓅᓯᑦᑎᓐᓂᑦ ᐅᑎᕐᔭᕆᐊᕈᑎᖃᓲᖑᕗᒍᑦ. ᐃᓱᒪᐃᑦ ᒪᓕᑦᑐᒍ ᐃᑉᐱᒋᔭᑎᓪᓗ ᐱᔭᖃᖅᑰᕐᓂᕋᕕᑦ ᐅᔾᔨᑐᑦ- 
ᑎᐊᕐᓇᒃ ᐅᕝᕙᓘᓐᓃᑦ ᐊᓯᓐᓂᑦ ᐋᓐᓂᖅᑕᖃᖅᑐᒥᓂᐅᔪᑎᑦ. ᐃᒥᕈᓐᓇᐃᓪᓕᓯᒪᓪᓗᑎᑦ ᐃᒥᓕᖅᑭᖂᕐᓂᕋᕕᑦ ᐅᕝᕙᓘᓐ­
ᓃᑦ ᓱᔭᖃᖅᑐᒥᓂᐅᔪᑎᑦ ᐊᑐᒃᑲᓂᕐᓂᐊᕈᓐᓃᖅᓯᒪᔭᓐᓂᑦ, ᑕᐃᒫᑦᑕᐅᖅ ᖁᓚᓕᕈᑎᒋᓯᒪᔭᓐᓂᑦ ᒥᐊᓂᕆᔭᖃᕆᐊᑐᕗᑎᑦ. 
ᐊᑐᕇᕐᖓᓪᓕ ᐊᓂᒍᖅᑐᓂᓗ. ᐃᒻᒥᓂᒃ ᐱᓂᕐᓗᒍᑎᖃᕐᕕᒋᓂᐊᖅᑭᐅᒃ ᓯᕗᓃᑦ ᐊᑦᑐᖅᑕᐅᓗᓂ?

ᐅᕙᖓᐅᓈᖅᓯᒪᓪᓗᓂ ᐊᒻᒪᓗ ᒪᒥᐊᓐᓂᕐᒧᑦ ᑎᑭᐅᒪᓂᖅ ᑕᑯᖅᑯᔾᔨᓇᖅᑯᑦ ᐊᓯᓐᓄᑦ ᐅᑉᐱᕆᔭᐅᓂᕐᒧᑦ. ᓱᕙᑉᐱᓪᓕ 
ᐃᒻᒥᓄᑦ? ᐅᑎᕐᔭᕆᐊᕈᑎᖃᕈᕕᑦ, ᐱᒋᐊᕐᓂᖓᓄᑦ ᐅᑎᔾᔮᖏᑦᑐᑎᑦ ᒪᒥᓴᕐᓂᕐᒥᑦ ᑕᔅᓯᑦᑕᖃᖅᓯᒪᓕᕋᕕᑦ ᐊᒻᒪᓗ 
ᐊᖑᒪᔭᖃᑦᑎᐊᓕᖅᑐᑎᑦ. ᖁᓚᓕᖅᓯᒪᓂᕐᒧᑦ ᓴᐴᓗᑕᖅᓯᐅᕐᓂᖅ ᑐᑭᖃᕐᖓᑦ ᐱᓂᕐᓗᒍᑎᒋᓯᒪᔭᑎᑦ ᓴᒃᑯᓪᓗᒋᑦ  
ᓯᕗᒧᑦ ᐊᑲᕐᕆᔪᒃᑯᑦ ᖃᓄᖅᑑᕈᑎᒋᓕᕐᓗᒋᑦ.

ᒪᒥᓴᕐᓂᕐᒧᑦ ᓱᓕᕆᐊᑦ

“ᑭᒃᑯᓕᒫᑦ ᒪᒥᓴᕐᓂᕐᒧᑦ ᐱᕕᖃᕈᓐᓇᖅᑯᑦ?”

ᑭᖑᓪᓕᕐᒥᑦ ᐊᑐᕋᔅᓴᑦ: ᐃᓅᓯᐅᑉ ᐃᓚᖓᒍᑦ ᐊᒻᒪᓗ ᐃᓅᓯᕐᒥᑦ ᐊᖑᔭᖃᕐᕕᒋᔭᓯ ᐱᐅᖅᓱᐊᕈᑏᓪᓗ 
ᖁᕕᐊᓲᑎᖃᕐᕕᒋᒋᐊᑐᕙᓯ. ᐃᓕᓴᕆᕙᓪᓗᒋᑦ ᐱᓪᓗᕆᑦᑑᔪᑦ ᑐᓂᕐᕈᑎᖃᕐᕕᒋᔭᑎᑦ ᒪᒥᓴᕐᓂᒃᑯᑦ, ᐊᓯᕕᓪᓗ 
ᐃᓅᓯᖓᑕ ᒪᒥᓴᕐᓂᕆᔭᖓᑦ, ᐃᓚᓐᓄᑦ ᐊᒻᒪᓗ ᓄᓇᖅᑲᑎᔅᓯᓐᓄᑦ.

ᐃᒻᒥᒃᑯᑦ ᐱᔭᕆᐅᖅᓴᔾᔪᑎ:
ᑕᒫᓂ ᐱᓇᓱᐊᕈᓯᕐᒥᑦ ᑲᑎᒃᑲᓂᓐᖏᓂᔅᓯᓐᓂᑦ, ᐃᓱᒪᖅᓴᖅᓯᐅᕈᑎᖃᕆᑦ ᑭᓱᓂᑦ ᖁᔭᓕᔾᔪᑎᖃᕐᕕᒋᔭᓐᓂᑦ ᐊᒻᒪᓗ 
ᐱᔾᔪᑕᐅᔪᓂᑦ ᓂᕆᐅᓐᓂᖃᕐᕕᒋᔭᓐᓂᑦ ᓯᕗᓂᔅᓴᓐᓂᑦ. ᖃᐃᖅᑯᒃᑭᑦ ᑕᐃᒃᑯᐊ ᐃᓕᓐᓂᑦ ᐃᑲᔪᖅᑐᐃᓯᒪᔪᑦ ᐅᕝᕙᓘᓐᓃᑦ 
ᒫᓐᓇᒃᑯᑦ ᐃᓕᓐᓂᑦ ᐃᑲᔪᖅᑐᐃᔪᑦ ᐃᓚᒋᔭᐅᖁᓗᒋᑦ.

ᐱᓕᕆᖃᑎᒌᑎᒍᑦ ᐱᔭᕆᐅᖅᓴᔾᔪᑎ (ᒪᕐᕈᐃᓕᖅᑲᖓᔪᒃᑯᑦ ᐱᔭᕆᐅᖅᓴᓂᖅ):

ᑐᕌᒐᖅ: �ᐱᓕᕆᖃᑎᒌᓯᒍᑦ ᐱᔭᕆᐅᖅᓴᓂᖅ.
ᐅᑯᐊ ᐊᑐᕆᐊᑐᔪᑦ: ᐊᖑᔭᖃᕐᕕᒋᔭᓐᓄᑦ ᖁᕕᐊᓲᑎᖃᕐᓂᖅ.
1.	 ᐱᓕᕆᖃᑎᒋᔭᑎᑦ ᐅᐸᓗᖓᐃᔭᖃᑎᒋᒃᑭᑦ ᑮᓇᐅᔭᓂᑦ ᑲᑎᖅᓱᐃᓛᕐᓗᓯ ᖁᕕᐊᓱᖃᑎᒌᓐᓂᕆᓛᖅᑕᓯᓐᓄᑦ.
2. 	ᖃᐃᖅᑯᓯᔾᔪᑎᒃᑯᑦ ᐅᕝᕙᓘᓐᓃᑦ ᓇᓗᓇᐃᔭᐃᓂᒃᑯᑦ, ᓇᒦᓛᕐᓂᓯᓐᓂᑦ, ᓯᕿᓐᖑᔭᖅ ᖃᑦᑎᒨᖅᑲᑦ ᐊᒻᒪᓗ  

ᐅᓪᓗᐊᓂᑦ ᐃᓗᓕᓕᒫᑦᑎᐊᖏᑦ.
3. 	 ᐋᖅᑭᔅᓱᐃᓗᓯ ᑐᓂᕐᕈᓯᐊᔅᓴᓂᑦ ᓂᕿᐅᒍᑎ, ᐃᒥᐅᒍᑎ ᐊᒻᒪᓗ ᓴᓗᒻᒪᖅᓴᐃᓂᒃᑯᑦ.
ᖃᐅᔨᒪᔾᔪᑎ: ᐱᕕᖃᖅᑎᒃᑲᔭᖅᑲᑦ ᐱᓕᕆᖃᑎᒌᓐᓂᕆᔭᓯ ᐅᓂᒃᑳᕆᓗᒍ, ᑐᕌᒐᖏᑦ ᐊᒻᒪᓗ ᐱᓕᕆᖃᑎᒌᕝᕕᒋᔭᓯ. 
ᓇᓗᓇᐃᕐᓗᒍ ᐱᓕᕆᖃᑎᒌᓐᓂᓯ ᒪᒥᓴᕐᓂᒃᑰᖓᓂᖓ, ᐊᓕᐊᓇᐃᑦᑐᓂᑦ ᓱᓕᕆᐊᖃᖅᐸᓐᓂᓯ ᐅᓂᒃᑳᕆᓗᒍ. ᐅᓇ 
ᖁᕕᐊᓲᑎᖃᕐᕕᒋᔭᓯ ᑲᑐᑎᓪᓗᓯᐅᒃ ᐋᖅᑭᓚᐅᕐᓂᓯᓐᓂᑦ.

ᑕᑯᓐᓇᒐᖃᑦᑎᐊᕐᓂᖅ	
ᒪᒥᓴᕐᓂᖅ ᐃᓅᓯᓕᒫᒧᑦ ᐊᖅᑯᑎᐅᕗᖅ ᐊᒻᒪᓗ ᐃᒻᒪᖃ ᐱᕕᖃᕐᕕᒌᓐᓇᕈᓐᓇᓐᖏᑕᕋᓗᐊᖅᐳᑦ ᖃᐅᑕᒫᑦ. 
ᑭᓱᑦ ᐊᓚᒃᑲᐸᓐᓂᐊᖅᑯᑦ ᐃᖅᑲᐃᑎᑦᑎᒍᑏᑦ ᐋᓐᓂᕈᑎᒋᓯᒪᔪᓪᓗ ᐊᒻᒪ ᐅᔾᔨᑐᕐᓗᑎᑦ ᖃᓄᖅ ᐱᐅᔪᒃᑯᑦ 
ᒥᐊᓂᕆᓚᐅᕐᒪᖔᖅᐱᒋᑦ.

ᐃᒻᒥᓂᖅ ᐱᐅᖅᓱᐊᕐᓂᖅ, ᐃᓕᖅᑯᓯᓐᓂᑦ ᐊᒻᒪᓗ ᐃᓂᖃᕐᕕᒋᔭᓐᓂᑦ ᓯᓚᕐᔪᐊᕐᒥᑦ ᐊᖑᔭᖃᑦᑎᐊᖅᓯᒪᕙᑦ. 
ᐃᒻᒥᓂᒃ ᖃᐅᔨᒪᑦᑎᐊᖅᑐᓂ, ᖃᓄᖅ ᐃᓱᒪᓕᐅᓲᖑᓂᓐᓂᑦ, ᐃᑉᐱᓐᓂᐊᓂᓐᓂᑦ ᐊᒻᒪᓗ ᐊᐅᓚᔾᔭᐃᒍᑎᖃᕐᕕᓐᓂᑦ 
ᐅᓇᒻᒥᔭᐅᓪᓗᓂ ᓴᓐᖏᔪᓄᑦ ᐃᑉᐱᒋᔭᖃᕐᕕᓐᓄᑦ ᐊᒻᒪᓗ, ᖃᓄᖅᑑᕈᑎᖃᕐᓂᖅ ᐊᑐᖅᓯᒪᔭᓐᓂᑦ ᐊᔅᓱᐊᓗᒃ 
ᐊᓪᓗᕆᐊᕐᓂᐅᒻᒪᑕ. ᖁᕕᐊᓲᑎᒋᕙᒃᑭᑦ ᐊᖑᔭᖃᕐᕕᒋᔭᑎ ᖃᓄᖅ ᒥᑭᔫᒐᓗᐊᖅᑲᑦ ᐊᒻᒪᓗ  
ᐱᐅᖅᓱᐊᕈᑎᑎᑦ ᐊᓯᓐᓄᑦ ᐅᓐᓂᖅᓯᐅᕈᑎᒋᕙᓪᓗᒋᑦ.

ᒪᒥᓴᕐᓂᕐᒧᑦ ᓱᓕᕆᐊᑦ

ᐱᖅᑯᓯᑎᒍᑦ ᓱᓕᕆᐊᑦ
ᓄᓇᓕᐅᑉ ᐃᓗᐊᓂ ᐊᒥᓲᕗᑦ ᓱᓕᕆᐊᔅᓴᑦ ᐊᑑᑎᖃᕐᕕᐅᒋᐊᑐᔪᑦ, ᓯᓚᑐᓂᒃᑯᑦ ᐊᒻᒪᓗ 
ᐃᑲᔪᖅᓱᖃᑦᑕᐅᑎᓂᒃᑯᑦ. ᑕᐃᒫᒃ ᐊᑲᕐᕆᓂᖅᓴᐅᔪᓐᓇᖅᐳᖅ ᓄᓇᒧᑦ ᐊᐅᓪᓚᖃᑦᑕᕐᓂᖅ.

ᐸᐅᖅᑑᑎᒃᑯᑦ ᐱᓕᒻᒪᓴᔾᔪᑎᖃᖅᐳᑦ ᑕᑯᓐᓇᒐᑦᑎᐊᕙᒻᒥᑦ ᐊᑐᖅᑕᐅᔪᓐᓇᖅᑐᖅ ᐅᕝᕙᓘᓐᓃᑦ 
ᐋᖅᑭᒋᐊᖅᑕᐅᔪᓐᓇᖅᑐᖅ ᐊᑲᐅᒋᔭᔅᓯᓐᓄᑦ. ᐊᕐᓇᓄᑦ ᑐᕌᖓᓪᓗᓂ ᐋᖅᑭᑦᑕᐅᓂᑯ ᐊᕐᓇᐃᑦ 
ᐃᓚᒋᓪᓗᒋᑦ ᑭᓯᐊᓂᑦᑕᐅᖅ ᐊᖑᑎᓄᑦ ᑐᕌᖓᓕᖅᑎᑕᐅᔪᓐᓇᖅᑐᖅ. ᖃᕋᓴᐅᔭᒃᑯᑦ ᐊᑐᐃᓐᓇᐅᕗᖅ 
ᐅᕙᓂ: http://pauktuutit.ca/wp-content/blogs.dir/1/assets/On-the-Land-Workshop- 
Model_2011.pdf

ᐅᓪᓗᐃᑦ ᐱᓐᓇᔭᓐᓇᖅᑑᑎᒋᐊᖅᓯᒪᕗᑦ ᐱᕕᖃᖁᔨᓂᒧᑦ ᒪᒥᓴᕐᓂᕐᒥᑦ. ᐱᓕᒻᒪᔅᓴᓂᖅ 
ᐋᖅᑭᑦᑕᐅᔪᓐᓇᖅᑯᖅ ᐅᓪᓗᓂᑦ ᖃᑦᑎᑐᐃᓐᓇᕐᓄᑦ ᐊᑐᕈᒪᔭᔅᓯᓐᓄᑦ ᐊᑲᐅᒋᔭᔅᓯᓄᓪᓗ.

ᐅᓪᓛᒃᑯᑦ 

ᐅᓪᓛᒃᑯᑦ ᐱᒋᐊᕈᑎᖃᖅᐸᑉᐳᑦ ᑐᓐᖓᓱᐊᑎᑦᑎᓂᒃᑯᑦ ᐊᒻᒪᓗ/ᐅᕝᕙᓘᓐᓃᑦ ᑐᔅᓯᐊᓂᒃᑯᑦ. ᑭᖑᓂᐊᒍᑦ 
ᐊᐱᖅᓲᑎᑦᑎᓲᖑᕗᒍᑦ ᐅᖃᐅᓯᕆᔭᑦᑎᓐᓂᑦ ᐱᔾᔪᑕᐅᔫᑉ ᒥᔅᓵᓄᑦ. ᓯᕗᓪᓕᖅᐹᒥᑦ ᐅᓪᓗᕐᒥᑦ 
ᐱᓕᒻᒪᔅᓴᑎᑦᑎᓂᕆᔭᕗᑦ ᓇᓗᓇᐃᖅᓯᑎᑦᑎᓲᖑᕗᒍᑦ ᑭᒃᑰᓂᑦᑎᓐᓂᑦ. ᐅᓪᓗᖅ ᑭᖑᓪᓕᖅᐹᖓᓂᑦ 
ᐸᐃᑉᐹᑎᒍᑦ ᑕᑕᑎᕆᓲᖑᕗᑦ ᕿᒥᕐᕈᔾᔪᑎᒥᑦ ᐱᓕᒻᒪᔅᓴᓂᕐᒧᑦ.

ᐅᓐᓄᓴᒃᑯᑦ

ᐅᖃᖃᑎᒌᓐᓂᖅ ᑲᔪᓯᐅᒪᓲᖑᕗᖅ.

ᐅᓐᓄᒃᑯᑦ 

ᐃᓚᒋᔭᐅᔪᑦ ᐅᖃᐅᓯᖃᒃᑲᓐᓂᕈᒪᑐᐃᓐᓇᕆᐊᓖᑦ ᐅᓪᓗᕐᒥᑦ ᐅᖃᐅᓯᐅᖅᑲᐅᔪᓂᑦ ᐅᕝᕙᓘᓐᓃᑦ 
ᐃᖅᑲᖅᓴᐅᑎᖃᒃᑲᓐᓂᕈᒪᑐᐃᓐᓇᕆᐊᓖᑦ. ᐅᓪᓗᖅ ᓈᓂᐊᕐᓗᒍ ᐱᓪᓗᕆᑉᐳᖅ ᐱᐅᔪᒃᑯᑦ. ᐃᓚᒋᔭᐅᔪᑦ 
ᐊᐱᕆᕙᓪᓗᒋᑦ ᖃᓄᐃᓕᕐᒪᖔᕐᒥ. ᐃᓐᖏᓂᒃᑯᑦ ᐃᓐᖏᖃᑎᒌᓐᓂᒃᑯᑦ ᐅᓂᒃᑳᑐᐊᓂᒃᑯᓪᓘᓐᓃᑦ 
ᐅᓪᓗᕐᒥᑦ ᓈᕆᑦᑎᐊᓇᖅᑯᖅ. ᐅᓪᓗᕐᓗ ᓈᓗᒍ ᖁᔭᓕᓂᒃᑯᑦ ᑐᔅᓯᐊᓂᒃᑯᓘᓐᓃᑦ. ᑭᖑᓪᓕᖅᐹᒥᑦ 
ᐊᑐᓛᖅᑐᒥᑦ ᐅᓪᓗᖅ ᑕᐃᒪᓐᓇ ᐱᕕᖃᕋᔭᓐᖏᑦᑐᖅ ᐱᓕᒻᒪᔅᓴᓂᕐᒥᑦ. ᐅᓪᓗᓪᓕ ᓇᑉᐸᖓᓂᑦ 
ᐃᓱᓕᑦᑎᒐᔭᖅᑯᑦ ᓄᓇᓕᒻᒧᑦ ᐃᖏᕐᕋᓂᔅᓴᖅ ᐱᕕᖃᕐᕕᒋᖁᓪᓗᒍ.

ᐅᓇ ᑕᑯᓐᓇᒐᑦᑎᐊᕙᐅᔪᖅ ᐋᖅᑭᑦᑕᐅᓂᑯ ᓯᕗᓕᖅᑎᓄᑦ ᐱᔭᕆᐅᖅᓴᓂᐅᓕᖅᑎᑦᑐᒍ ᐃᑲᔪᖅᓱᖅ­
ᑕᐅᖁᓪᓗᒋᑦ ᐃᒻᒥᒃᑯᑦ ᐱᐅᖅᓱᐊᖃᕐᓂᕐᒥᑦ ᒪᒥᓴᕐᓂᑯᓪᓗ, ᐊᒻᒪᓗ ᓴᖅᑭᐅᒪᑎᑦᑎᔾᔪᑎᒋᓪᓗᒍ 
ᓄᖅᑲᐅᒥᑎᑦᑎᓂᕐᒥᑦ ᐊᑦᑎᔅᓯᑎᑦᑎᓂᕐᒥᓪᓗ ᓂᖓᕐᓂᕐᒥᑦ.

1. ᐱᓕᕆᖃᑎᒌᑎᒍᑦ ᐊᑐᐊᒐᐅᔪᓐᓇᖅᑐᖅ
 
ᑲᑎᒪᓂᕐᒥᑦ ᒪᓕᒐᐃᑦ  
(ᐅᑦᑑᑎᒋᓪᓗᒍ ᑭᕙᓪᓕᕐᒥᑦ ᐃᓄᓕᕆᓂᒃᑯᑦ ᐊᒻᒪᓗ ᐃᑲᔪᖅᑐᐃᓂᒃᑯᑦ ᐱᔨᑦᑎᕋᖅᑎᒃᑯᑦ)

1. ᐱᒋᐊᕈᑎ ᑐᔅᓯᐊᓂᒃᑯᑦ ᑲᔪᖐᔾᔪᑕᐅᕙᑉᐳᖅ.
2. ᑕᒪᕐᒥᒃ ᐅᖃᐅᔾᔭᐅᓪᓗᑎ ᑕᑎᒌᓐᓂᖅ ᐱᓪᓗᕆᑦᑑᓂᖓᓂᑦ.
3. ᐱᓕᕆᖃᑎᒌᑦᑐᑦ ᐃᖅᑯᒦᑦᑐᓂᑦ ᓇᕐᓚᐃᔭᐃᖅᓯᒪᓗᑎ ᐊᖑᑎᐅᖃᑎᖏᓐᓂᑦ.
4. ᐅᕙᓂ ᑐᓴᖅᑕᑎᑦ, ᑕᕝᕗᖓ ᕿᒪᑦᑕᕆᐊᖃᖅᐳᑦ. ᑐᓴᖅᑕᑎᑦ ᐅᕙᓃᑦᑕᕆᐊᖃᖅᐳᑦ. 

ᐅᖃᐅᓯᔅᓴᖅᑐᖃᖅᐸᖏᓪᓗᓂ.
5. ᑲᑎᒪᓂᕐᒥᑦ ᐃᔅᓯᕙᐅᑕᕆᔭᖅ ᐊᐱᕆᕙᓐᓂᐊᖅᑐᖅ ᐅᖃᐅᓯᔅᓴᖅᑕᖃᕐᒪᖔᑦ.
6. ᐊᑕᐅᓯᑐᐊᕐᓗ ᓂᓪᓕᐊᔪᓐᓇᖅᐳᖅ. ᓂᓪᓕᐊᔪᖃᖅᐸᑦ, ᓈᓚᑦᑐᐃᓐᓇᐅᓗᑎ 

ᓂᓪᓕᐊᒌᒐᓱᓐᓂᖓᓂᑦ.
7. ᑭᓇᒥᑦ ᐃᒻᒥᒃᑰᖓᔪᒃᑯᑦ ᐃᓄᓕᕆᔭᐅᔪᒪᔪᖃᖅᑲᑦ, ᐊᑐᐃᓐᓇᐅᒋᕗᖅ.
8. ᑕᒪᕐᒥᒃ ᐊᒻᒪᓗᑭᑕᐅᔨᖓᓪᓗᑎ ᐃᔅᓯᕙᕙᑉᐳᑦ.

ᐃᖅᑯᒦᑦᑐᓕᕆᓂᖅ
•	 ᑐᑭᓯᐊᕗᖓ ᐋᔩᕈᑎᖃᖅᐳᖓᓗ ᐅᖃᐅᓯᐅᖅᑲᐅᔪᓂᑦ ᐱᓕᕆᖃᑎᒌᑎᒍᑦ  

ᐸᐸᓐᓂᐊᕋᒃᑭᑦ ᐃᖅᑯᒦᑦᑑᑎᓪᓗᒋᑦ, ᓇᕐᓚᔮᕐᓇᖏᓪᓗ.
•	 ᐋᔩᕈᑎᖃᖅᐳᖓ ᓴᐳᓐᓂᐊᓂᐊᕐᓗᒋᑦ ᐱᓕᕆᖃᑎᒋᔭᑦᑕ ᑭᒃᑰᓂᖏᑦ,  

ᓱᖁᑎᔅᓴᓂᓐᖏᑉᐸᑕ ᑭᓯᐊᓂ.
•	 ᑐᑭᓯᐊᕗᖓ ᐋᔩᕈᑎᖃᖅᐳᖓᓗ ᐱᓕᕆᖃᑎᒌᑎᒍᑦ ᐊᑐᐊᒐᑦᑎᓐᓂᑦ.
•	 ᑐᑭᓯᐊᑦᑎᐊᖅᑯᖓᓗ ᓯᖁᒥᑦᑎᓐᓂᕈᒪ ᐱᓕᕆᖃᑎᒌᑎᒍᑦ ᐊᑐᐊᒐᑦᑎᓐᓂᑦ ᐊᖏᕈᑎᑦᑕᓘᓐᓃᑦ 

ᐃᖅᑯᒦᒍᑎᓕᕆᔾᔪᑎᒋᔭᑦᑎᓐᓂ ᖃᓄᖅᑑᕈᑕᐅᔪᒫᖅᐳᖅ ᐃᓚᒋᔭᐅᓂᐅᔪᖅ ᑭᐱᔭᐅᓗᓂᓗ.
•	 ᐋᔩᕈᑎᖃᖅᐳᖓ ᓱᓕᕗᖔᕈᑎᒥᑦ ᓯᖁᒥᑦᑎᓂᖅ ᐃᓚᑦᑎᓐᓂᑦ ᐊᑦᑐᐃᓂᕐᓗᒍᓐᓇᕐᖓᑦ, 

ᒪᒥᓴᕐᓂᕆᔭᐅᔪᓂᑦ ᓴᐳᓐᓂᐊᕈᑎᖃᕐᕕᒋᔭᖏᓐᓂᓪᓗ.

ᐃᖅᑯᒦᒍᑎᐅᔪᓄᑦ ᐃᓛᒃᑰᖓᔾᔪᑎᑦ:
ᒪᓕᒐᐃᑦ ᑐᕌᒐᖓᑎᒍᑦ ᖃᐅᔨᒪᑦᑎᐊᓂᒃᑯᓪᓗ ᐃᓛᒃᑰᖓᔪᑎᑦ ᐅᑯᐊᖑᕗᑦ;

1. ᓱᕈᓯᕐᒥᑦ ᖁᓄᔪᕐᓂᐊᖅᑐᖃᕐᓂᕈᓂ, ᐋᓐᓂᖅᑎᕆᔪᖃᕐᓂᖅᑲᑦ ᐃᓱᒪᒃᑯᓪᓗ ᓱᕋᓴᐃᑉᐸᑦ;
2. ᐃᓅᓰᑦ ᐊᓯᕕᓪᓘᓐᓃᑦ ᐃᓅᓯᖓ ᐊᑦᑕᓇᖅᑐᒦᑉᐸᑦ; ᐊᒻᒪᓗ/ᐅᕝᕙᓘᓐᓃᑦ,
3. ᐱᕋᔭᓐᓂᒃᑯᑦ ᓂᓪᓕᕈᑎᖃᖅᑐᖃᖅᐸᑦ.

ᑕᐃᒪᐃᑦᑐᖃᖅᐸᑦ ᒪᓕᒐᓕᕆᔨᐅᕙᑦᑐ ᖃᐅᔨᒃᑲᖅᑕᐅᒐᔭᖅᑐᑦ ᐊᒻᒪᓗ ᐊᑐᐊᒐᐃᑦ ᒪᓕᑦᑕᐅᓕᕐᓗᑎ.

ᐃᓚᒋᔭᐅᔫᑉ ᐊᑎᖓ: 

ᐅᓪᓗᖅ: 

2. ᐱᓕᒻᒪᔅᓴᓂᖅ

ᐊᒥᓲᔪᓐᓇᖅᑯᑦ ᐱᕕᖃᕐᕕᔅᓴᐃᑦ ᐱᓕᒻᒪᔅᓴᓂᑎᒍᑦ. ᑮᓇᐅᔭᓕᐅᕐᓂᑎᒍᑦ ᐱᓕᒻᒪᔅᓴᓂᐅᔪᓐᓇᖅᐳᖅ, ᐃᓚᖏᓪᓗ 
ᐊᑭᖃᓲᖑᓪᓗᑎ ᐱᓕᒻᒪᔅᓴᓂᕐᒧᑦ ᑮᓇᐅᔭᓕᐅᖅᑎᐅᖏᑦᑐᓄᑦ ᑲᑐᔾᔨᖃᑎᒌᓄᑦ ᐱᓕᒻᒪᔅᓴᑎᑦᑎᓪᓗᑎ ᐊᒻᒪ ᐃᓚᖓᒍᑦ 
ᐱᓕᒻᒪᔅᓴᓃᑦ ᐊᑭᖃᓐᖏᑦᑑᔪᓐᓇᕆᕗᑦ.

ᐅᑯᐊ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ ᑎᑎᖅᑐᖅᓯᒪᔪᑦ ᐱᓕᒻᒪᔅᓴᓂᕐᓂᑦ ᐃᓗᓕᖃᖅᐳᑦ:

•	 ᐃᓕᓴᖅᓯᕕᒃ ᑲᖏᖅᑐᒑᐱᒻᒥᑦ, ᓄᓇᕗᑦ, ᐋᖅᑮᒋᐊᖅᓯᒪᕗᑦ ᐃᓄᓐᓄᑦ ᐃᓄᓕᕆᓂᕐᒧᑦ ᐊᒻᒪᓗ 
ᐱᓕᒻᒪᔅᓴᐃᓂᒃᑯᑦ ᑕᑯᓐᓇᒐᖃᖅᑎᑦᑎᓂᒃᑯᑦ ᐃᓚᒋᓪᓗᒋᑦ ᐃᓅᓯᑦ ᐊᐅᓚᑉᐳᖅ ᐃᓄᓕᕆᓂᒃᑯᑦ. 
ᐊᑎᓕᒃ, ‘ᐃᓅᓯᑦᑕ ᐊᖅᑯᑖ: http://lifeworks.cc/services/programs

  ᐃᓕᓴᖅᓯᕕᐅᒃ ᐃᑭᐊᖅᑭᕕᒃ: http://ilisaqsivik.ca
  (867) 924-6565

•	 ᐃᓴᒃᓯᒪᓂᖅ ᐃᓅᓯᕐᒥᑦ ᑲᑎᒪᔩᑦ ᐱᓕᒻᒪᔅᓴᐃᕙᑉᐳᑦ ᐃᓚᐅᖅᑐᒐᖅ ᐃᒻᒥᓃᔾᔭᐃᖅ- 
ᓯᒪᓂᕐᒧᑦ ᓴᒻᒥᑎᑦᑎᓂᒃᑯᑦ ᐱᔪᓐᓇᓂᒃᑯᑦ ᐱᓕᒻᒪᔅᓴᓂᕐᒧᑦ (ASIST):  
https://www.livingworks.net/programs/asist

  ᐃᓴᒃᓯᒪᓂᖅ ᐃᓅᓯᕐᒥᑦ ᑲᑎᒪᔩᑦ ᐃᑭᐊᖅᑭᕕᒃ: http://inuusiq.com/
  (867) 975-3233

•	 ᑭᕙᓪᓕᕐᒥᑦ ᐃᓄᓕᕆᓂᖅ ᐊᒻᒪᓗ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᐅᑏᑦ (KCSS) ᐋᖅᑮᓯᒪᕗᑦ 
ᑕᑯᓐᓇᒐᑦᑎᐊᕙᒻᒥᑦ ᐃᒃᑯᓇᓐᖓᑦ ᐊᑖᑕᑦᑎᐊᕙᐅᓂᖅᓴᑯᓐᓂᑦ, ᑎᒥᖓᑦ, ᐊᓂᕐᓂᕐᒧᑦ  
ᐅᑎᕐᓂᖅ, ᐊᒻᒪᓗ ᐃᓄᓕᕆᔾᔪᓯᖅ ᐱᔭᕆᐊᑭᑦᑐᒃᑯᑦ ᐱᓕᒻᒪᔅᓴᓂᖅ ᐊᖅᑯᑎᒋᓪᓗᒋᑦ  
NYM ᑐᔅᓯᐊᕐᕕᓕᕆᔩᑦ: http://www.nymministries.org

  ᑭᕙᓪᓕᕐᒥᑦ ᐃᓄᓕᕆᓂᕐᒧᑦ ᐊᒻᒪᓗ ᐃᑲᔪᖅᑐᐃᓂᕐᒧᑦ ᐱᔨᑦᑎᕋᐅᑏᑦ (KCSS) ᐊᖅᑯᑎᒋᓪᓗᒋᑦ            	
ᐳᓛᕐᕕᒃ ᑲᑉᓗ ᑐᓐᖓᓱᕝᕕᒃ ᐅᐸᑲᖅᑕᕐᕕᒃ ᐃᑭᐊᖅᑭᕕᒃ: http://www.pulaarvik.ca

  (867) 645-4878

•	 ᖃᔭᖅ ᐱᓕᕆᖃᑎᒌᑦ ᐱᓕᒻᒪᔅᓴᐃᕙᑉᐳᑦ ᐃᓄᓕᕆᔨᓂᑦ ᐃᓚᒋᓪᓗᒋᑦ ᐱᐅᕐ ᓗᕉ ᐊᒻᒪᓗ 
ᓘᑦᑖᖅ ᔨᐅᓪ ᑐᕌᒻᓚᐃ ᐊᒻᒪᓗ ᓴᒻᒥᓂᒃᑯᑦ ᑕᑯᓐᓇᒐᔅᓴᑦᑎᐊᕙᐅᔪᖅ ᐃᓐᓇᐅᓂᖅᓴᓄᑦ 
ᐊᖑᑎᓄᑦ ᐃᑲᔫᑎᓕᒃ.

  ᖃᔭᖅ ᐱᓕᕆᖃᑎᒌᑦ: (819) 964-0770

ᐊᓯᖏᓪᓗ ᐱᕕᖃᕐᕕᔅᓴᐅᔪᑦ ᐱᓕᒻᒪᔅᓴᓂᕐᒧᑦ ᐃᓅᓐᖏᑦᑐᓄᑦ ᑲᑐᔾᔨᖃᑎᒌᓂᑦ:

•	 ᐃᓱᒪᒃᑯᑦ ᐃᓅᑦᑎᐊᕐᓂᕐᒧᑦ ᓯᕗᓪᓕᖅᐸᐅᔪᒃᑯᑦ ᐃᑲᔪᖅᑏᑦ ᐱᓕᒻᒪᔅᓴᓂᖓᑦ: 
http://www.mentalhealthfirstaid.ca/EN/Pages/default.aspx

  (866) 989-3985

•	 ᑕᑎᒋᓗᒍ ᐃᐊᑦ ᓂᖓᕐᓂᕐᒧᑦ ᓱᕈᖅᓯᓕᕆᓂᕐᒧᓪᓗ ᐱᓕᒻᒪᔅᓴᓂᖅ:
	 http://www.redcross.ca/what-we-do/violence-bullying-and-abuse-prevention/ 

courses/introduction-to-respected-violence-abuse-prevention

3. ᑮᓇᐅᔭᔅᓴᓄᑦ ᐱᕕᖃᕐᕕᔅᓴᑦ

ᒐᕙᒪᒃᑯᑎᒍᑦ ᑮᓇᐅᔭᖅᓴᖅᑕᖃᑐᐃᓐᓇᕆᐊᓕᒃ ᒐᕙᒪᑐᖃᒃᑯᑎᒍᑦ, ᐊᕕᑦᑐᖅᓯᒪᔪᔅᓯᓂᑦ. ᓲᔪᕆᒋᐊᕐᓂᐊᖅᑲᑎᑦ 
ᑭᓪᓕᖃᕐᕕᒋᔭᖏᑕ ᒪᑐᕕᖓᓂᑦ ᐊᒻᒪᓗ ᑭᓱᑦ ᖒᑦᑐᕋᐅᑕᐅᔪᓐᓇᕐᒪᖔᕐᒥ.

ᐅᑯᐊ ᑕᕝᕙ ᖃᕋᓴᐅᔭᒃᑯᑦ ᑮᓇᐅᔭᔅᓴᖃᑐᐃᓐᓇᕆᐊᓖᑦ ᐃᓱᒪᑎᒍᑦ ᐃᓅᑦᑎᐊᓂᒃᑯᑦ, ᐃᓄᓕᕆᓂᒃᑯᑦ, ᓂᖓᕐᓂᕐᒧᑦ, 
ᐃᖅᑲᖅᑐᐃᕕᓕᕆᓂᒃᑯᑦ, ᐃᒻᒥᓃᔾᔭᐃᖅᓯᒪᓂᕐᒧᑦ ᐊᒻᒪ/ᐅᕝᕙᓘᓐᓃᑦ ᐱᖅᑯᓯᓕᕆᓂᕐᒧᑦ ᐊᒻᒪᓗ ᐃᓅᑦᑎᐊᓂᕐᒧᑦ.

ᑲᓇᑕᓕᒫᒧᑦ
ᑲᓇᑕᒥ ᐃᓄᓕᒫᓄᑦ ᐋᓐᓂᐊᖅᑐᓕᕆᓂᒃᑯᑦ ᐱᓕᕆᕕᖓᑦ
http://www.phac-aspc.gc.ca/fo-fc/2programs-eng.php

ᑲᓇᑕᒥ ᐱᖅᑯᓯᓕᕆᔨᒃᑯᑦ
http://www.pch.gc.ca/eng/1268917737337/1268917925906

ᑲᓇᑕᒥ ᐃᖅᑲᖅᑐᐃᕕᓕᕆᔨᒃᑯᑦ
http://www.justice.gc.ca/eng/fund-fina/index.html

ᑲᓇᑕᒥ ᓄᓇᖃᖅᑳᖅᑐᓄᑦ ᐱᓕᕆᕕᒃ ᐊᒻᒪᓗ ᐅᑭᐅᖅᑕᖅᑐᒥ ᐱᕙᓪᓕᐊᔪᓕᕆᓂᖅ
https://www.aadnc-aandc.gc.ca/eng/1386699114943/1386699171938

ᐃᓄᓕᒫᓂᑦ ᓴᐳᔾᔨᓂᖅ
http://www.publicsafety.gc.ca/cnt/cntrng-crm/crm-prvntn/fndng-prgrms/index-eng.aspx

ᐊᕕᑦᑐᖅᓯᒪᔪᓂᑦ (ᑲᓇᑕᐅᑉ ᐊᕕᑦᑐᖅᓯᒪᔪᖏᓐᓂᑦ)
ᓄᓇᕗᑦ ᒐᕙᒪᖓ

ᐱᕙᓪᓕᐊᔪᓕᕆᓂᖅ ᐊᒻᒪᓗ ᐃᖏᕐᕋᔪᓕᕆᔨᒃᑯᑦ
http://www.gov.nu.ca/edt/programs-funding

ᓄᓇᕗᒻᒥᑦ ᐃᓕᖅᑯᓯᓕᕆᔨᒃᑯᑦ ᐱᖅᑯᓯᓕᕆᔨᒃᑯᓪᓗ
http://www.ch.gov.nu.ca/en/GrantIntro.aspx

ᓄᓇᑦᓯᐊᖅ ᒐᕙᒪᖓ
http://www.gov.nt.ca/research/publications/pdfs/Grants_and_Contributions_
Guide_2014.pdf

ᑕᐃᒪᓗ ᑲᓇᑕᒥ ᓇᒻᒥᓂᖃᕐᓂᕐᒧᑦ ᐱᓕᕆᖃᑎᒌᑦ ᓴᖅᑭᔮᖅᑎᑦᑎᓲᑦ ᐱᒋᐊᖅᑎᑎᔾᔪᑎᓂᑦ, ᑐᓂᕐᕈᑎᑎᒍᑦ ᐊᒻᒪᓗ 
ᑮᓇᐅᔭᑎᒍᑦ ᐃᑲᔪᖅᑐᐃᔾᔪᑎᑦ ᐊᕕᑦᑐᖅᓯᒪᔪᒃᑯ ᐊᑐᐃᓐᓇᐅᕗᑦ:
http://www.canadabusiness.ca/eng/page/2740

4. ᑐᐊᕕᕐᓇᖅᑐᓕᕆᔩᑦ/ᐱᓂᕐᓗᑦᑕᓄᑦ ᐱᔨᑦᑎᕋᖅᑏᑦ ᐅᖄᓚᕕᔅᓴᑦ

ᐸᓖᓯᒃᑯᑦ

ᐃᓄᕕᐊᓗᐃᑦ ᐊᕕᑦᑐᖅᓯᔪᖅ

ᐊᒃᓛᕕᒃ (867) 978-1111
ᐅᓗᕼᐊᖅᑑᖅ (867) 396-1111
ᐃᓅᕕᒃ (867) 777-1111
ᐹᓚᑕᒃ (867) 580-1111
ᐃᑳᕼᐅᒃ ᐃᓅᕕᑦᑎᒍᑦ  
(867) 777-1111
ᑐᒃᑑᔭᖅᑑᖅ  
(867) 977-1111
ᔭᓗᓇᐃᕝ  
(867) 669-1111

ᓄᓇᕗᑦ

ᐃᑉᐱᐊᕐᔪᒃ  
(867) 439-0123
ᐊᕐᕕᐊᑦ   
(867) 857-0123
ᖃᒪᓂ‘ᑐᐊᖅ  
(867) 793-0123
ᐃᖃᓗᒃᑑᑦᑎᐊᖅ  
(867) 983-0123
ᑭᓐᖓᐃᑦ  
(867) 897-0123
ᐃᒡᓗᓕᒑᕐᔪᒃ  
(867) 898-0123
ᑲᖏᖅᑐᒑᐱᒃ  
(867) 924-0123
ᓴᓪᓕᖅ  
(867) 925-0123
ᐅᖅᓱᖅᑑᖅ  
(867) 360-0123
ᐊᐅᓱᐃᑦᑐᖅ  
(867) 980-0123

 
ᓴᓂᕋᔭᒃ  
(867) 928-0123
ᐃᒡᓗᓕᒃ  
(867) 934-0123
ᐃᖃᓗᐃᑦ  
(867) 979-0123
ᑭᒻᒥᕈᑦ  
(867) 939-0123
ᑰᒑᕐᔪᒃ (Pelly Bay)  
(867) 769-0123
ᑯᒡᓗᒃᑑᖅ  
(867) 982-0123
ᐸᓐᓂᖅᑑᖅ  
(867) 473-0123
ᒥᑦᑎᒪᑕᓕᒃ  
(867) 899-0123
ᕿᑭᖅᑕᕐᔪᐊᖅ  
(867) 927-0123
ᑲᖏᖅᖠᓂᖅ  
(867) 645-0123
ᓇᐅᔮᑦ  
(867) 462-0123
ᖃᐅᓱᐃᑦᑐᖅ  
(867) 252-0123
ᓴᓂᑭᓗᐊᖅ  
(867) 266-0123
ᑕᓗᕐᔪᐊᖅ  
(867) 561-0123
ᑎᑭᕋᕐᔪᐊᖅ  
(867) 896-0123

ᓄᓇᕕᒃ

ᑲᑎᕕᒃ ᐊᕕᑦᑐᖅᓯᒪᔪᒥᑦ 
ᐸᓖᓯᒃᑯᑦ  
1-800-964-2644 
(ᐊᑭᖃᓐᖏᑦᑐᖅ)

ᓄᓇᑦᓯᐊᕗᑦ

ᕼᐋᐱ ᕚᓕ-ᒎᔅ ᐸᐃ  
(709) 896-3383
ᕼᐅᑉᑕᐃᔪ  
(709) 933-3820
ᓇᐃᓐ  
(709) 922-2862
ᕆᒍᓕᑦ  
(709) 947-3400
ᒪᕐᕉᕕᒃ  
(709) 923-2405  
ᕿᐳᖅᑲᕐᒧᑦ ᐅᖄᓚᓗᑎᑦ
ᓄᐊᑦ ᐅᐃᔅᑦ ᕆᕗᕐ-ᑯᑎᒍᑦ 
(709) 497-8700

ᑲᓇᑕᓕᒫᒥᑦ

911 ᓄᓇᓕᐸᐅᔭᓂᑦ 
(ᖃᓪᓗᓈᓃᑦᑐᓪᓗ)

ᓄᓇᓕᒻᒥᑦ

ᐃᖅᑲᑐᐃᕕᓕᕆᔩᑦ

ᐃᖅᑲᓇᐃᔭᖅᑎᖏᑦ 

ᓄᓇᕗᑦ

ᐃᑉᐱᐊᕐᔪᒃ  
(867) 439-9918
ᐊᕐᕕᐊᑦ  
(867) 857-2959
ᖃᒪᓂ‘ᑐᐊᖅ  
(867) 793-2045
ᐃᖃᓗᒃᑑᑦᑎᐊᖅ  
(867) 983-4182
ᑭᓐᖓᐃᑦ  
(867) 897-3686



PILIMMAKSARNIQ –  ᐃᓚᓐᖑᔾᔨᓂᖅ ᐊᖑᑎᓂᑦ ᓄᑲᑉᐱᐊᓂᓪᓗ ᓂᖓᕐᓂᕐᒥᑦ ᐊᑦᑎᔅᓯᑎᑦᑎᓂᕐᒥᑦ ᐊᕐᓇᓂᑦ ᓂᕕᐊᖅᓯᐊᓂᓪᓗ

ᐊᑦᑕᑏᑦ

24

ᐃᒡᓗᓕᒑᕐᔪᒃ  
(867) 898-9045
ᑲᖏᖅᑐᒑᐱᒃ  
(867) 924-6565
ᓴᓪᓕᖅ  
(867) 925-8222
ᐅᖅᓱᖅᑑᖅ  
(867) 360-6826
ᐊᐅᓱᐃᑦᑐᖅ  
(867) 980-4099
ᓴᓂᕋᔭᒃ (ᐱᖃᓐᖏᑦᑐᑦ)
ᐃᒡᓗᓕᒃ  
(867) 934-4065
ᐃᖃᓗᐃᑦ  
(867) 975-6362
ᑭᒻᒥᕈᑦ  
(867) 939-2001
ᖂᒑᕐᔪᒃ  
(867) 769-6281
ᖁᒡᓗᖅᑑᖅ  
(867) 982-5633
ᐸᓐᓂᖅ ᑑᖅ  
(867) 473-8018
ᒥᑦᑎᒪᑕᓕᒃ  
(867) 899-8064
ᕿᑭᖅᑕᕐᔪᐊᖅ  
(867) 927-8089
ᖃᖏᖅᖠᓂᖅ  
(867) 645-2039
ᓇᐅᔮᑦ  
(867) 462-4007
ᖃᐅᓱᐃᑦᑐᖅ  
(867) 252-3005
ᓴᓂᑭᓗᐊᖅ  
(867) 266-7905

ᑕᓗᕐᔪᐊᖅ (ᐱᑕᖃᓐᖏᑦᑐᖅ)
ᑎᑭᕋᕐᔪᐊᖅ  
(867) 896-9961

ᐱᓂᕐᓗᑦᑕᓄᑦ

ᐱᔨᑦᑎᕋᖅᑏᑦ

ᐃᓄᕕᐊᓗᐃᑦ

ᐃᓅᕕᒃ  
(867) 777-5493
ᔭᓗᓇᐃᕝ  
(867) 920-2978

ᓄᓇᕗᑦ

ᐃᖃᓗᐃᑦ  
(867) 975-6308
ᑲᖏᖅᖠᓂᖅ  
(867) 645-2600

ᓄᓇᕕᒃ

ᓴᐳᒻᒥᔩᑦ, ᓄᓇᕕᒃ 
ᐊᕕᑦᑐᖅᓯᒪᔪᒥᑦ ᑲᑎᒪᔩᑦ 
ᐃᓗᓯᓕᕆᓂᕐᒧᑦ  
ᐊᒻᒪ ᐃᓄᓕᕆᓂᕐᒧᑦ 
(819) 964-2222,  
ᑐᕌᖅᑕᕕᒃ 244
ᒪᓐᑐᕆᐊᒥᑦ ᖁᓄᔪᕐᓂᐊᓂᕐᒧᑦ 
ᐅᐸᑲᖅᑕᕕᒃ (514) 934-4504 
ᒪᑐᐃᖓᐃᓐᓇᖅᑐᖅ 24/7

ᓄᓇᑦᓯᐊᕗᑦ

ᕼᐋᐱ ᕚᓕ-ᒎᔅ ᐸᐃ  
(709) 896-0446
ᓇᐃᓐ  
(709) 922-2360
ᓴᐃᓐᑦ ᔮᓐᔅ  
(709) 729-0900

ᑐᐊᕕᓐᓇᖅᑐᒧᑦ ᐅᖄᓚᕖᑦ

ᐃᓄᕕᐊᓗᐃᑦ

ᓄᓇᑦᓯᐊᕐᒥᑦ ᐃᑲᔪᖅᑕᐅᕕᒃ 
ᐅᖄᓚᐅᑦ  
1-800-661-0844 
(ᐊᑭᖃᓐᖏᑦᑐᖅ) ᐊᒻᒪ  
(867) 920-2121  
ᔭᓗᓇᐃᒥᑦ ᐃᑲᕐᕋᖏᑦ 7 -ᒥ 
11-ᒧ ᑦ ᐅᓐᓄᒃᑯᑦ
ᐅᓗᕼᐊᖅ ᑑᒥᑦ ᐃᑲᔪᖅᑕᐅᕕᒃ 
(867) 396-3911
ᐃᓅᕕᒃ (867) 777-3877

ᓄᓇᕗᑦ

ᓄᓇᕗᒻᒥᑦ ᑲᒪᑦᓯᐊᖅᑐᑦ 
ᐅᖄᓚᐅᑎᖓ  
1-800-265-3333 
ᒪᑐᐃᖓᐃᓐᓇᖅᑐᖅ  
24/7 (ᐃᓄᑦᑎᑐᑦ 7-ᒥᑦ– 
ᑯᓛᓄᑦ ᐅᓐᓄᒃᑯᑦ)
ᖁᒡᓗᖅᑑᒥᑦ ᐅᔾᔨᑐᕐᕕᒃ 
ᐅᐸᑲᖅᑕᕐᕕᒃ  
(867) 982-4673
ᑲᖏᖅᖠᓂᖅ  
(867) 645-3333  -  
ᓇᒡᒐᔾᔭᐅᒥᑦ ᐅᓪᓗᑐᐃᓐᓇᕐᒧᑦ 
7-ᒥᑦ10 -ᒧᑦ ᐅᓐᓄᒃᑯᑦ

ᓄᓇᕕᒃ

ᓄᓇᕗᒻᒥᑦ ᑲᒪᑦᓯᐊᖅᑐᑦ 
ᐅᐸᑲᖅᑕᕕᒃ (ᓯᕗᕐᖓᒍᑦ 
ᕿᑭᖅᑖᓗᒻᒥᑦ 
ᑐᐊᕕᕐᓇᖅᑐᓕᕆᕕᐅᔪᔪᖅ 
ᐅᖄᓚᐅᑎᖓ)  
(867) 979-3333 (ᐃᖃᓗᐃᑦ)  
ᐊᒻᒪ 1-800-265-3333 
(ᐊᑭᖃᓐᖏᑦᑐᖅ ᓄᓇᕗᒻᒥᑦ 
ᓄᓇᕕᒻᒥᓪᓗ) 7-ᒥᑦ ᖁᓛᓄᑦ 
ᐅᓐᓄᒃᑯᑦ, ᖃᐅᑕᒫᑦ

ᐃᓪᓗᒥᐅᖃᑎᒌᑦ  
ᓂᖓᖅᑐᓄᑦ ᐅᖄᓚᕕᒃ  
(514) 873-9010 ᒪᓐᑐᕆᐊᒥᑦ 
ᐅᕝᕙᓘᓐᓃᑦ  
1-800-363-9010 
(ᐊᑭᖃᓐᖏᑦᑐᖅ ᑯᐸᒃᓕᒫᒥᑦ) - 
ᒪᑐᐃᓐᖓᐃᓐᓇᖅᑐᖅ 24/7
ᒪᒃᑯᑦᑐᓄᑦ ᐅᖄᓚᕕᒃ 
1-800-263-2266  - 
ᒪᑐᐃᖓᐃᓐᓇᖅᑐᖅ 24/7

ᓄᓇᑦᓯᐊᕗᑦ

ᕿᒃᑭᓇ ᐃᓪᓗᖓ (ᕆᒍᓚᑦ) 
(709) 947-3334
ᓖᐳᕋ ᐃᓪᓗᖓ(ᕼᐋᐱ  
ᕚᓕ-ᒎᔅ ᐸᐃ)  
1-877- 896-3014 
(ᐊᑭᖃᓐᖏᑦᑐᖅ) ᐅᕝᕙᓘᓐᓃᑦ 
(709) 896-3014
ᓇᐃᓂᒥᑦ ᕿᒫᕕᒃ  
1-866-922-1230  
ᐅᕝᕙᓘᓐᓃᑦ  
(709) 922-1229

ᑲᓇᑕᒥᑦ 

ᓱᕈᓯᕐᓄᑦ ᐃᑲᔪᖅᑕᐅᕕᒃ:		
1-800-668-6868
ᐃᓱᒪᒃᑯᑦ ᐃᓗᓯᓕᕆᓂᒃᑯᑦ 
ᑐᐊᕕᕐᓇᖅᑐᓄᑦ  
ᐅᖄᓚᐅᑦ:	  
1-888-893-8333
ᐃᒻᒥᓃᖅᑐᓕᕆᓂᕐᒧᑦ  
ᐊᒻᒪ ᑐᐊᕕᕐᓇᖅᑐᓄᑦ 
ᐅᖄᓚᐅᑦ:	  
1-800-448-3000
ᐊᕐᓇᓄᑦ ᑲᓇᑕᒥ, 
ᑐᐊᕕᕐᓇᖅᑐᓕᕆᕕᒃ:		
1-866-223-7775

ᐊᕐᓇᓄᑦ ᕿᒫᕕᒃ ᐊᒻᒪᓗ 
ᐃᓂᓪᓚᐸᓪᓕᐊᓂᕐ­
ᒧᑦᐊᖏᕐᕋᖅ

ᐃᓄᕕᐊᓗᐃᑦ

ᐊᐃᒪᔪᖓ ᐊᕐᓇᓄᑦ 
ᐊᒻᒪᓗ ᓱᕈᓯᕐᓄᑦ ᐋᑦᑕᓂᑦ 
ᕿᒫᕕᒃ(ᑐᒃᑑᔭᖅᑐᖅ)  
(867) 977-2000
ᐅᐸᑲᖅᑕᕐᕕᒃ 
ᐅᑭᐅᖅᑕᖅᑐᒥᐅᓄᑦ 
ᐃᓪᓗᒥᐅᖃᑎᒌᓄᑦ (ᔭᓗᓇᐃᕝ) 
(867) 873-2566
ᐃᓅᕕᒃ (867) 777-3877

ᓄᓇᕗᑦ

ᓄᓇᓕᒻᒥᑦ ᐃᓅᑦᑎᐊᓂᕐᒧᑦ 
ᐅᐸᑲᖅᑕᕐᕕᒃ (ᐃᖃᓗᒃᑑᑦᑎᐊᖅ) 
(867) 983-4670
ᑲᑕᐅᔭᖅ ᑲᑐᔾᔨᖃᑎᒌᑦᕿᒫᕕᒃ 
(ᑲᖏᖅᖠᓂᖅ) (867) 645-2214
ᒪᒃᑯᑦᑐᓄᑦ ᐊᕐᓇᓄᑦ ᐊᒡᕕᒃ 
(ᐃᖃᓗᐃᑦ) (867) 979-4500

ᓄᓇᕕᒃ

ᑰᔾᔪᐊᖅ ᑐᓐᖓᓱᕝᕕᒃ  
(819) 964-0536
ᓄᓇᕕᒻᒥᑦ ᐊᕕᑦᑐᖅᓯᒪᔪᒥᑦ 
ᐃᓗᓯᓕᕆᓂᕐᒧᑦ 
ᐃᓄᓕᕆᓂᕐᒧᓪᓗ  
ᐱᔨᑦᑎᕋᖅᑏᑦ  
(819) 964-2222,  
ᑐᕌᖅᑕᕕᒃ 244

ᓄᓇᑦᓯᐊᕗᑦ

Happy Valley-Goose Bay 
Libra House ᕼᐋᐱ  
ᕚᓕ-ᒎᔅ ᐸᐃ ᓖᐳᕋ ᐃᓪᓗ  
(709) 896-3014

ᕿᒃᑭᓇ ᐃᓪᓗ (ᕆᒍᓚᑦ)  
(709) 947-3334
ᓇᐃᓂᒥ ᕿᒫᕕᒃ ᐃᓪᓗ  
(709) 922-1229
ᓯᐅᓪᒪ ᐅᓈᓕ ᕿᒫᕕᒃ 
(ᕼᐆᑉᑕᐃᔪ) (709) 933-3420

ᐊᓯᖏᑦ ᐅᖄᓚᕕᔅᓴᐃᑦ

ᓄᓇᕗᑦ

ᒪᓕᒐᓕᕆᓂᕐᒧᑦ ᐅᖄᓚᐅᑦ:  
1-800-873-3130 
(ᐊᑭᖃᓐᖏᑦᑐᖅ) 
ᒪᑐᐃᖓᕙᑦᑐᖅ ᓇᒡᒐᔾ­
ᔭᐅᓕᖅᑭᒥᑦ ᕿᑎᖅᑰᒧᑦ  
6 -ᒥᑦ 8:30 -ᒧᑦ ᐅᓐᓄᒃᑯᑦ

ᓄᓇᑦᓯᐊᕗᑦ

ᒪᓕᒐᓕᕆᓂᕐᒧᑦ ᐅᖄᓚᐅᑦ: 
(709) 896-5323 (ᓛᐸᑐᐊ)/ 
(709) 896-5051 (ᐊᓯᖏᓐᓄᑦ)

ᐃᓄᕕᐊᓗᐃᑦ

ᓄᓇᓕᒻᒥᑦ ᐃᓄᓕᕆᔩᑦ:
ᐃᓅᕕᒻᒥᑦ ᐃᓄᓕᕆᔩᑦ:  
(867) 777-4360
ᐃᓅᕕᒻᒥᑦ ᐃᓅᑦᑎᐊᓂᕐᒧᑦ 
ᐃᖅᑲᓇᐃᔭᖅᑎ:  
(867) 777-4400
ᑐᒃᑑᔮᖅᑐᒥᑦ ᐃᓅᑦᑎᐊᓂᕐᒧᑦ 
ᐃᖅᑲᓇᐃᔭᖅᑎ:  
(867) 977-2096
ᑐᒃᑑᔮᖅᑐᒥᑦ ᐃᓄᓕᕆᔨ:   
(867) 977-2140
ᐹᓚᑕᒃᒥᑦ ᐃᓄᓕᕆᔨ:  
(867) 580-3147

ᐅᓗᕼᐊᖅᑑᒥᑦ ᐃᓄᓕᕆᔨ: 
(867) 396-3024
ᐊᒃᓛᕕᒻᒥᑦ ᐃᓄᓕᕆᔨ:  
(867) 978-2941

ᖃᓪᓗᓈᓂᑦ ᐅᐸᑲᖅᑕᕐᕖᑦ

ᐃᐊᑦᒪᓐᑕᓐ, ᐋᓪᐴᑕ

ᐊᔅᓱᕈᖅᑐᓄᑦ ᐅᖄᓚᐅᑦ:	  
(780) 482-4357
ᐃᓚᒌᓄᑦ ᓂᖓᕐᓂᕐᒧᑦ 
ᑐᑭᓯᒋᐊᕐᕕᒃ 
(24/7): 310-1818 
(ᓯᕗᓕᐊᕈᑕᖃᕆᐊᖃᓐᖏᑦᑐᖅ)
ᓱᕈᓯᕐᓂᑦ ᓂᖓᕐᓂᕐᒧᑦ 
ᐅᖄᓚᐅᑦ: 
1-800-387-5437
ᐃᓱᒪᒃᑯᑦ ᐃᓗᓯᓕᕆᓂᕐᒧᑦ 
ᑐᐊᕕᕐᓇᖅᑐᖅ ᐅᖄᓚᐅᑦ 
(24/7):  
1-877-303-2642
ᐃᐊᑦᒪᓐᑕᓐᒥᑦ ᐊᕐᓇᓄᑦ 
ᕿᒫᕕᒻᒧᑦ ᑐᐊᕕᕐᓇᑐᒃᑯᑦ 
ᐅᖄᓚᐅᑦ ᖃᖓᓕᒫᒃᑯᑦ 
(24/7):	 
(780) 479-0058
ᖁᓄᔪᕐᓂᐊᓂᕐᒧᑦ 
ᐅᐸᑲᖅᑕᕐᕕᒃ, ᐃᐊᑦᒪᓐᑕᓐ 
ᑐᐊᕕᕐᓇᖅᑐᓕᕆᕕᒃ ᐅᖄᓚᐅᑦ. 
ᖃᖓᓕᒫᒃᑯᑦ (24/7): 
(780) 423-4121

ᐅᐃᓇᐹᒡ, ᒫᓂᑑᐸ

Crisis Line  
ᑐᐊᕕᕐᓇᖅᑐᒧᑦ ᐅᖄᓚᐅᑦ: 	
1-888-322-3019
ᒫᓂᑑᐸᒥᑦ ᐃᒻᒥᓃᖅᑐᓕᕆᓂᕐᒧᑦ 
ᐅᖄᓚᐅᑦ: 
1-877-435-7170

ᐅᐃᓂᐹᒡᒥᑦ ᐃᖏᕐᕋᔭᓲᖅ 
ᑐᐊᕕᕐᓇᖅᑐᓕᕆᕕᒃ 
ᐱᔨᑦᑎᕋᕐᕕᒃ:  
(204) 940-1781
ᒫᓂᑑᐸᒥᑦ ᐊᕐᓇᓄᑦ ᕿᒫᕕᒻᒧᑦ 
ᑐᐊᕕᕐᓇᖅᑐᓕᕆᓂᒃᑯᑦ 
ᐅᖄᓚᐅᑦ: 1-877-997-0007

ᐋᑐᕚ, ᐋᓐᑎᐅᕆᐅ

ᐅᖁᒪᐃᓪᓕᐅᖅᑐᓄᑦ ᐅᖄᓚᕕᒃ, 
ᖃᖓᓕᒫᒃᑯᑦ (24/7): 
(613) 238-3311
ᐃᓱᒪᒃᑯᑦ ᐃᓕᓯᓕᕆᓂᕐᒧᑦ 
ᑐᐊᕕᕐᓇᖅᑐᓕᕆᕕᒃ ᐅᖄᓚᐅᑦ, 
ᖃᖓᓕᒫᒃᑯᑦ (24/7):		
1-866-531-2600
ᒪᒃᑯᑦᑐᓄᑦ ᐱᔨᑦᑎᕋᕐᕕᒃ 
ᑐᐊᕕᕐᓇᖅᑐᓄᑦ ᐅ ᖃᓚᐅᑦ 
ᖄᖓᓕᒫᒃᑯᑦ (24/7):	
1-877-377-7775
ᐃᓱᒪᒃᑯᑦ ᐃᓗᓯᓕᕆᓂᕐᒧᑦ 
ᐃᖏᕐᕋᔭᓱᖅ ᑐᐊᕕᕐᓇᖅ- 
ᑐᓕᕆᕕᒃᐱᓕᕆᖃᑎᒌᑦ, 
ᖃᖓᓕᒫᒃᑯᑦ (24/7):	
1-866-996-0991
ᐋᑐᕚᒥᑦ ᖁᓄᔪᕐᓂᐊᓂᕐᒧᑦ 
ᑐᐊᕕᕐᓇᖅᑐᓕᕆᕕᒃ 
ᐅᐸᑲᖅᑕᕐᕕᒃ, ᖃᖓᓕᒫᒃᑯᑦ 
(24/7):	(613) 562-2333
ᐊᕐᓇᓄᑦ ᑐᐊᕕᕐᓇᖅᑐᓕᕆᕕᒃ 
ᐅᖄᓚᐅᑦ:  
(613) 745-4818
ᐋᓐᑎᐅᕆᐅᒥᑦ ᓂᖓᖅᑕᐅᓯᒪᔪᑦ 
ᐊᕐᓇᓄᑦ ᐅᖄᓚᐅᑦ:		
1-866-863-0511

ᒪᓐᑐᕆᐊ, ᑯᐸᒃ

ᑯᐸᒃᓕᒫᒥᑦ ᑐᐊᕕᕐᓇᖅᑐᓕᕆᕕᒃ 
ᐅᖄᓚᐅ, ᖃᖓᓕᒫᒃᑯᑦ (24/7)	
1-866-277-3553

ᑐᐊᕕᕐᓇᖅᑐᓕᕆᕕᒃ  
ᐅᖄᓚᐅᑦ, ᒪᓐᑐᓕᐊᑉ 
ᐱᖓᓐᓇᖓᓂᑦ, ᑲᑐᔾᔨᖃᑎᒌ 
ᐊᐃᕆᔅ	 
(514) 388-9233
ᑐᐊᕕᕐᓇᖅᑐᓕᕆᕕᒃ ᐅᖄᓚᐅᑦ, 
ᒪᓐᑐᓕᐊᑉ ᑲᓇᓐᓇᖓᓂᑦ,   
ᐊᓐᑐᕋᒦᔅ 
(514) 351-9592
ᑐᐊᕕᕐᓇᖅᑐᓕᕆᕕᒃ  
ᐅᖄᓚᐅᑦ, ᒪᓐᑐᓕᐊᑉ 
ᐊᑯᓐᓂᖓᓂᑦ, ᑲᓇᓐᓇᕐᒥᑦ, ᓚ 
ᑐᕌᓐᓯᑦ 
(514) 282-7753
ᑐᐊᕕᕐᓇᖅᑐᓕᕆᕕᒃ  
ᐅᖄᓚᐅᑦ, ᒪᓐᑐᓕᐊᑉ 
ᐅᐊᓐᓇᖓᓂᑦ, 
ᐅᐊᓐᓇᖓᓂᑦ ᕿᑭᖅᑕᐅᑉ 
ᑐᐊᕕᕐᓇᖅᑐᓕᕆᕕᐅᑉ 
ᐅᐸᑲᖅᑕᕐᕕᖓ 
(514) 684-6160

ᓴᐃᓐᑦ ᔮᓐᔅ, ᓂᐅᕙᐅᓐᓛᓐ  
ᐊᒻᒪ ᓛᐸᑐᐊ

ᐃᓱᒪᒃᑯᑦ ᐃᓗᓯᓕᕆᓂᖅ 
ᑐᐊᕕᕐᓇᖅᑐᓕᕆᕕᒃ  
ᐅᖄᓚᐅᑦ, ᖃᖓᓕᒫᒃᑯᑦ  
(24/7):	 
1-888-737-4668
ᖁᓄᔪᕐᓂᐊᖅᑕᐅᓂᕐᒧᑦ 
ᑐᐊᕕᕐᓇᖅᑐᓕᕆᕕᒃ  
ᐅᖄᓚᐅᑦ:  
1-800-726-2743
ᐊᖏᔪᖅ ᑳᓄᑦ  
ᐃᑲᔪᖅᑕᐅᕕᒃ ᐅᖄᓚᐅᑦ:  
1-888-603-910
ᐃᓚᒌᓄᑦ ᓂᖓᕐᓂᕐᒧᑦ 
ᐃᖏᕐᕋᔭᓲᖅ: 
(709) 777-5074


